
82ኛ ዓመት ቁጥር  159   የካቲት 9  ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

«የአፍሪካን ችግሮች ... ወደ ገጽ 4 ዞሯል

- የቆላ ስንዴ በ10 ሺህ 940 
ሔክታር መሬት ለምቷል

በኢትዮጵያ ኦርቶዶክስ ተዋሕዶ ቤተክርስቲያን አባቶች 
መካከል ተፈጥሮ የነበረው አለመግባባት በውይይት ተፈታ

የሶማሌ ክልል ከግብርና 20 ነጥብ 4 
ሚሊዮን ኩንታል ምርት አገኘ

በጋዜጣው ሪፖርተር

አዲስ አበባ፡- በኢትዮጵያ ኦርቶዶክስ ተዋሕዶ 
ቤተክርስቲያን አባቶች መካከል ተፈጥሮ የነበረው 
አለመግባባት በንግግር እና በውይይት መፈታቱ ተገለጸ።

በቤተክርስቲያኒቱ የገጠመውን ፈተና ለመፍታት 
የሁለቱ ወገኖች የሃይማኖት አባቶች፣ ጠቅላይ ሚኒስትር 

ዐቢይ አሕመድ እና የሃገር ሽማግሌዎች በጋራ ምክክር 
ያደረጉ ሲሆን አንድነትን የሚያጸናና አገልግሎትን 
የሚያሰፋ መንገድ መከተል ተገቢ መሆኑን በማመን 
ከስምምነት መድረሳቸውን የሃይማኖት አባቶች በሰጡት 
መግለጫ አስታውቀዋል።

ከቋንቋ ጋር በተገናኘ የሚነሱ ሃሳቦችን ለመመለስ 
ቤተክርስቲያኗ የጀመረችውን ሥራ አጠናክራ 

እንደምትቀጥል ከመግባባት ላይ የተደረሰ ሲሆን፣ 
በጀትና የሰው ኃይልን ማጠናከር ትኩረት ተሰጥቶት 
ይሠራል ተብሏል።

በአፋን ኦሮሞ ቋንቋ እምነትን ማጠናከር 
የሚያስችሉ ማሰልጠኛ ኮሌጆችና ዩኒቨርስቲዎች 

በኢትዮጵያ ኦርቶዶክስ ... ወደ ገጽ 4 ዞሯል

ሳሙኤል ወንደሰን

አዲስ አበባ፦ አፍሪካ እንደ አህጉር ያሉባትን ችግሮች 
ለመፍታት አፍሪካዊ መፍትሔ ብቸኛው መንገድ እንደሆነ 
ምክትል ጠቅላይ ሚኒስትር እና የውጭ ጉዳይ ሚኒስትር 
አቶ ደመቀ መኮንን ገለጹ። 

42ኛው የሥራ አስፈፃሚ ምክር ቤት መደበኛ ጉባኤ 
የመክፈቻ ሥነ ሥርዓት ላይ የአፍሪካ ኅብረት ኮሚሽን 
አመራሮች እና የሥራ ኃላፊዎች፣ የአፍሪካ ኅብረት አባል 

ሀገራት ሚኒስትሮች፣ የአፍሪካ ኅብረት የአመራር አካላትና 
መሥሪያ ቤቶች የሥራ ኃላፊዎች እንዲሁም አጋር አካላት 
በተገኙበት ትናንት ተጀምሯል። 

በመክፈቻ ሥነ ሥርዓቱ ላይ የኢፌዲሪ ምክትል 
ጠቅላይ ሚኒስትር እና የውጭ ጉዳይ ሚኒስትር አቶ ደመቀ 
መኮንን እንደተናገሩት፤ አፍሪካ እንደ አህጉር ያሉባትን 
ችግሮች ለመፍታት አፍሪካዊ መፍትሔ ብቸኛው መንገድ 
ነው። ለዚህም የፕሪቶሪያው ስምምነት ለአፍሪካ ችግሮች 

- ደመቀ መኮንን 
የኢፌዲሪ ምክትል ጠቅላይ ሚኒስትር 
እና የውጭ ጉዳይ ሚኒስትር

“የአፍሪካን ችግሮች ለመፍታት አፍሪካዊ 
መፍትሔ ብቸኛው መንገድ ነው”

 “ኢትዮጵያ 
ከ60 ዓመት በኋላ አፍሪካውያን 
በአመራር የሚበቁበትን አዲስ 

ስጦታ አበርክታለች”
- ዶክተር ምሕረት ደበበ 

የአፍሪካ አመራር ልሕቀት ማዕከል 
ርዕሰ አካዳሚ 



አዲስ ዘመን    ሐሙስ የካቲት 9 ቀን 2015 ዓ.ም

ዜና

ገጽ 2

«የጨርቃ ጨርቅ ዘርፉ ለኢኮኖሚው ጉልህ አበርክቶ እንዲኖረው በጥጥ ልማት ላይ ትኩረት ይደረጋል»

ዘላለም ግዛው 

አዲስ አበባ:- በኢትዮጵያ በጨርቃ ጨርቅ 
ኢንዱስትሪው ያለውን የተመቸ ነባራዊ ሁኔታ በመጠቀም 
ዘርፉ ለአገራዊ ኢኮኖሚው የሚጠበቅበትን አስተዋጽኦ 
እንዲያበረክት በጥጥ ልማት ላይ ትኩረት እንደሚደረግ 
የኢንዱስትሪ ሚኒስትር አቶ መላኩ አለበል ገለጹ።  

በኢትዮጵያ ለጥጥ ልማት የሚውል ሰፊ መሬት፣ ምቹ 
አየር ንብረትና ጉልበት ቢኖርም በጥጥ ልማት ላይ በትኩረት 
ባለመሠራቱ ለአገራዊ ኢኮኖሚው የሚጠበቅበትን 
አስተዋጽኦ አለማድረጉንም አመልክተዋል።  

ከ2012 ዓ.ም በፊት ባሉት ተከታታይ 10 ዓመታት 
አምስት ነጥብ 14 ቢሊዮን ዶላር የሚያወጡ የጨርቃ ጨርቅ 
ምርቶች ወደ ሀገር ውስጥ መግባታቸው በሀገር ውስጥ 
ያለው ፍላጎት ከፍተኛ መሆኑን እንደሚሳይ አመልክተዋል። 

ሚኒስቴሩ ትኩረቱን በጥጥ ምርት ዙሪያ ባሉ መልካም 
አጋጣሚና ተስፋዎች ዙሪያ ላይ ትናንት በአዲስ አበባ 
ከባለድርሻዎች ጋር ባደረገው ምክክር ሚኒስትሩ አቶ መላኩ 
እንደገለጹት፤ በኢትዮጵያ ለጨርቃ ጨርቅ ኢንዱስትሪ 
የተመቸ ነባራዊ ሁኔታ፤ ጉልበት፣ ለጥጥ ልማት የሚውል ሰፊ 
መሬትና አየር ንብረት ቢኖርም ለኢንዱስትሪው የሚፈለገው 
ግብዓት በሚፈለገው መልኩ እየቀረበ አይደለም። 

በ2014 ዓ.ም 21 የሚደርሱ ጥጥን በግብዓትነት 

- የኢንዱስትሪ ሚኒስትር አቶ መላኩ አለበል  

ሞገስ ጸጋዬ 

አዲስ አበባ፡- በምሥራቅ ጎጃም ዞን እነብሴ ሳርምድር 
ወረዳ 70 በመቶ የሚሆኑ ቀበሌዎች የመንገድ ሽፋን 
የሌላቸው በመሆኑ የአካባቢው ነዋሪዎች ለችግር 
መዳረጋቸውን የወረዳው መንገድ ትራንስፖርት ጽሕፈት 
ቤት አስታወቀ። የአማራ መንገድ ቢሮ የኮንስትራክሽን 
ኮንትራት አስተዳደር በበኩሉ ቀበሌን ከቀበሌ የሚያገናኙ 
መንገዶችን የመሥራት ኃላፊነት የወረዳው ነው ብሏል።

በአማራ ክልል ምሥራቅ ጎጃም ዞን የእነብሴ ሳር 
ምድር ወረዳ መንገድ ትራንስፖርት ጽሕፈት ቤት 
ኃላፊ አቶ ጌትነት ደመላሽ ለኢትዮጵያ ፕሬስ ድርጅት 
እንደገለጹት፤የእነብሴ ሳርምድር ወረዳ 30 ቀበሌዎች 
አሉት። ከ30 ቀበሌዎች ውስጥ የመንገድ ሽፋን ተደራሽነት 
ያላቸው ዘጠኙ ብቻ ናቸው። የተቀሩት 21 ወይም 70 
በመቶ ያህሉ ቀበሌዎች የመንገድ ተደራሽነት የላቸውም። 
ከወረዳዋ ከተማ መርጡለ ማርያም ጋር የተሳሰሩ 
ባለመሆናቸው ነዋሪዎች ለከፍተኛ ኢኮኖሚያዊና 
ማኅበራዊ ኪሳራና እንግልት እየተጋለጡ ነው።

70 በመቶ የሚሆኑ ቀበሌዎች አስቸጋሪ መልክዓ 
ምድር ያለባቸው ናቸው ያሉት አቶ ጌትነት፤ ዋና ከተማ 
ከሆነችው መርጡለ ማርያም ጋር በመንገድ የተገናኙ 
ባለመሆናቸው ነዋሪዎች ላይ ከፍተኛ ተፅዕኖ እያሳረፈ 
ነው ሲሉ ገልጸዋል።

ከግንደወይን ኮምቦልቻ አቋርጦ የሚሄደው መንገድ 
ዙሪያ ካሉ ቀበሌዎች በስተቀር የተቀሩት 21 ቀበሌዎች 
ምንም ዓይነት መንገድ እንደሌላቸው በመጠቆም፤ 
ነዋሪዎች የትራንስፖርት አገልግሎት ባለማግኘታቸው 
የተነሳ በወረዳዎች ከፍተኛ የሆነ ሀብት ቢኖርም መጠቀም 
እንዳልተቻለም አብራርተዋል።

በወረዳው ያሉ አብዛኞች ቀበሌዎች ቆላማ አካባቢ 
ናቸው ያሉት ኃላፊው፤ ማኅበረሰቡ በመንገድ እጦት 
ከመጠን በላይ እየተሰቃየ ነው። በተለይ አሁን ድረስ 
ነፍሰጡር እናቶች፣ አዛውንቶች ወደ ሕክምና ሲመጡ 
መንገድ ባለመኖሩ በቃሬዛና በሰው ሸክም አስቸጋሪ ጉዞ 
ያደርጋሉ። በርካቶችም ሕክምና ሳይደርሱ በመንገድ 
ሕይወታቸው እያለፈ ነው ብለዋል። 

በተጨማሪም ድልድዮች ባለመኖራቸው በክረምት 
ወራት ወንዞች እየሞሉ በርካታ እንስሳትና የሰው ሕይወት 
በጎርፍ እየጠፋ ነው። በአጠቃላይ ለተለያዩ ጉዳዮች 
ወደወረዳ ከተማው ለመምጣት ከአስር አስከ አስራ 
ሁለት ሰዓት የእግር ጉዞ የሚፈጁ ቀበሌዎች መኖራቸውን 
ጠቁመው፤ መንገድ አለመኖሩ ችግሩን ይበልጥ አስቸጋሪ 
እንዳደረገው ገልጸዋል። 

አብዛኞቹ ቀበሌዎች የመንገድ ሽፋን ስለሌላቸው የአካባቢው 
ነዋሪ መቸገሩን ወረዳው አስታወቀ

- የክልሉ የመንገድ አስተዳደር በበኩሉ ቀበሌን ከቀበሌ የማገናኘት ሥራ የወረዳው ነው ብሏል  

የሚጠቀሙ ኢንዱስትሪዎች 54 ሺህ ሜትሪክ ቶን 
የተዳመጠ ጥጥ ፍላጎት እንደነበራቸው አስታውሰው፤ ከዚህ 
ውስጥ ማቅረብ የተቻለው 36 ሺህ ሜትሪክ ቶን ጥጥ ብቻ 
እንደነበር አመልክተዋል። 

ከ15 ሺህ ቶን ያላነሰ የፍላጎት አቅርቦት ክፍተት 
መታየቱን፣ አንድ ሺ 500 ሜትሪክ ቶን ከውጭ ያስመጡ 

ፋብሪካዎች መኖራቸውንና አብዛኞቹ ኢንዱስትሪዎችም 
ያለቀለት ጨርቅን ከውጭ በማስገባት እየሰፉ ለገበያ 
እንደሚያቀርቡም ተናግረዋል።   

በሀገር ውስጥ የጥጥ ፍላጎትን ለማሟላት ጥራት ላይ 
በጥናት የተደገፈ ሥራ እንደሚሠራ፣ የዘር አቅርቦትና 
የምርምር ሥራዎች ላይ ትኩረት እንደሚሰጠው፣ 
በኮንትሮባንድ የሚገቡ የዘር ምርቶች ላይ ቁጥጥር 
እንደሚደረግ፣ እንደኬሚካል ባሉ የግብዓት አቅርቦት ችግር 
ላይም መፍትሔ እንደሚበጅም ጠቁመዋል። 

ለአነስተኛና ለከፍተኛ አምራቾች ክፍተትን የለየ 
ስልጠና እንደሚሰጥና የግብይት ችግርን ለመፍታትም 
ከሚመለከታቸው አካላት ጋር እንደሚሠራም አቶ መላኩ 
ተናግረዋል። 

ጥጥ በስፋት የሚመረትበት አካሄድ መከተል 
ከሀገር ውስጥ ፍላጎትን በማሟላት ለውጭ ገበያ 
የሚቀርብበት አሠራር እንደሚታይም አመልክተዋል። 
የአምራቾችን ተጠቃሚነት የሚያረጋግጥ ሥራ መሥራት 
እንደሚያስፈልግና ተቀራርቦ በመሥራት ልዩነትን ለማጥበብ 
እንደሚሠራም ነው የተናገሩት። 

ለጨርቃ ጨርቅ አምራቾች መጪው ጊዜ ትልቅ ተስፋ 
አለው ያሉት አቶ መላኩ፤ አርሶ አደሮችንና ባለፋብሪካዎችን 
ማዕከል ያደረገ ሥራ እንደሚተገበርም ጠቁመዋል።    

መሠረተ ልማቶቹ የአምራቾችን ጫና በማቃለል፣ 

በአገር ውስጥ ያለውን ሰፊ ጉልበት በመጠቀም የዘርፉን 
ተወዳዳሪነት በማሳደግ ትልቅ አስተዋጽኦ የሚያበረክቱ 
መሆናቸውንም ጠቁመዋል።

የሥራ ዕድል ለመፍጠር፣ የዜጎችን ገቢ ለማሳደግ፣ 
የአምራች አርሶ አደሮችን ሕይወት ለማቅለል፤ የዘርፉን 
ማነቆዎች ለይቶ ለመፍታት እንደሚሠራም ነው የገለጹት። 

የሀገር ውስጥን ፍላጎት በማሟላት ለውጭ ገበያ 
ማቅረብ የሚቻልበት ዕድል ቢኖርም፤ የገበያ ሰንሰለት 
ውስጥ ያለ ችግር፣ የኢንዱስትሪዎች እና የጥጥ አምራቾች 
በቀጥታ አለመገናኘት፣ የዋጋ አወሳሰን ሥርዓቱ የሀገርን ገበያ 
ማዕከል አለማድረጉ፣ የጥጥ ምርት ጥራት ችግር፣ የፋይናንስ 
አቅርቦት ችግር ዘርፉን እየተፈታተነው መሆኑን ጠቅሰዋል።

የጥጥ አምራቾች ጥጡን ሸጠው ለፈለጉት የግብርና 
ሥራ የሚያውሉበት ሁኔታ አላገኙም፤ በሌላ በኩልም ጥጡን 
የሚረከቡ አምራቾች በወቅቱ ጥጡን ሰብስበው አዘጋጅተው 
ለፋብሪካ ግብዓት በማድረግ በቂ ሥራ እየተሠራ አይደለም 
ያሉት ሚኒስትሩ፤ ችግሩን ለመፍታት ከሚመለከታቸው 
ባለድርሻ አካላት፣ ከአምራች ኢንዱስትሪዎችና ከጥጥ 
አምራች አርሶ አደሮች ጋር ምክክር በማድረግ ዝርያ ማሻሻያ 
የሚደረግበት፣ ከአሰባሰብ ጋር ያሉ ችግሮች የሚፈቱበት፣ 
ወደ ገበያ የሚቀርብበት ሥርዓት የሚፈታበት ግብዓት 
የሚጠቀሙ ኢንዱስትሪዎች የሚጠበቅባቸውን አሟልተው 
የሚቀርቡበት ሁኔታ ይፈጠራል ብለዋል።

በሃገራችን ከፍተኛ አምራች ከሚባሉ ዞኖች አንዱ ምሥራቅ ጎጃም ነው

እንደ ኃላፊው ማብራሪያ፤ ወረዳው በሰብል 
ምርት፣ በአትክልት፣ በተፈጥሮ ሀብት እምቅ ፀጋ 
ያለው ቢሆንም መንገድ ባለመኖሩ ባለሀብቶች 
ሊገቡና ሊያለሙ አልቻሉም። የሚመረቱ 
አዝርዕቶችን ወደ ገበያ ማምጣት ባለመቻሉ የአርሶ 
አደሩ ሕይወት ከጊዜ ወደጊዜ ወደከፋ ችግር እየሄደ 
ነው። በወረዳው ባሉ ቀበሌዎች ቦሎቄና ሰሊጥ 
በስፋት መመረት ቢጀምርም ወደገበያ ለማምጣት 
የመንገድ ችግር ባለመኖሩ ለገበያ እየቀረበ 
አይደለም። 

በመንገድ እጦት ምክንያት አርሶ አደሮች 
በሚለፉት ልክ የሚገባቸውን እያገኙ አይደለም 
ያሉት አቶ ጌትነት፤ ችግሩን ለመፍታት ሁሉም 
ኃላፊነት አለበት ብለዋል። ከዋና ከተማዋ መርጦለ 
ማርያም ስልሳ ስምንት ኪሎ ሜትር ርቀት ያላቸው 
ቀበሌዎች አሉ፤ የመንገድ ሥራ ለመሥራት ከፍተኛ 
በጀት የሚፈጅ በመሆኑ በመንግሥት አቅም 
ብቻ ሊሠራ እንደማይችል ጠቁመው፤ ችግሩን 
ለመፍታት በወረዳ ደረጃ ውይይቶች እየተካሄዱ 
መሆኑን አብራርተዋል።

የመንገድ ችግር ያለባቸውን ቀበሌዎች 
በአስር ቀጠና በመመደብ የሀብት ማሰባሰብ ሥራ 
ከአካባቢው ነዋሪዎችና ተወላጆች ጋር እየተሠራ 
መሆኑንና ለሚመለከታቸው አካላት የግንዛቤ 

ፈጠራና ገንዘብ የማሰባሰብ ሥራም እየተከናወነ 
መሆኑን አብራርተዋል። በአገር ውስጥና ከአገር 
ውጭ ያሉ የአካባቢው ተወላጆች በእውቀትና 
በገንዘብ እገዛ እንዲደርጉም አሳስበዋል። 

በአማራ መንገድ ቢሮ የኮንስትራክሽን 
ኮንትራት አስተዳደር ዳይሬክተር ምሕረት እውነቴ 
በሰጡት ምላሽ፤ መርጡ ለማርያም ከተማን አቋርጦ 
የሚሄደውን መንገድ ጨምሮ እንደ ቀንዳች፣ ድቦ 
የመሳሰሉ የገጠር ቀበሌዎች ላይ መንገድ ሠርተናል 
ብለዋል። 

በመርጡ ለማርያም ያሉ አመራሮች አሁን 
መጠየቅ ያለባቸው የመንገዶች ደረጃ ይደግ 
ብለው መሆን አለበት ያሉት አቶ ምሕረት፤ ይህም 
ቢሆን መጠየቅ የሚችለው የምሥራቅ ጎጃም 
ዞን እንጂ ወረዳው አይደለም ብለዋል። ቢሮው 
ወረዳን ከወረዳ የሚያገናኝ እንጂ የቀበሌ መንገድ 
የመገንባት ኃላፊነት የለበትም ሲሉ አብራርተዋል። 

መንገድ የመሥራት ኃላፊነት ያለብን ወረዳን 
ከወረዳ የሚያገናኝና በወረዳ ውስጥ ከፍተኛ 
የማዕድን ቦታና ቅርስ ያለባቸውን ቦታዎች ነው 
ያሉት ዳይሬክተሩ፤ ቀበሌን ከቀበሌ የማገናኘት 
ሥራ የሚሠራው ራሱ ወረዳው ነው። ከነሱ አቅም 
በላይ የሆነ ነገር ካለ ክልሉ የማገዝ ሥራን ሊሠራ 
ይችላል ብለዋል።

ማሕሌት ብዙነህ

አዲስ አበባ፡- የአዲስ አበባ ከተማ አስተዳደር ኅብረት ሥራ 
ማኅበራት ባዘጋጁት ኤግዚቢሽን ከ25 ሚሊዮን ብር በላይ የግብርና 
እና ኢንዱስትሪ ምርቶች ግብይት መፈጸሙን  የአዲስ አበባ ከተማ 
አስተዳደር ኅብረት ሥራ ማኅበር አስታወቀ።

የአዲስ አበባ ከተማ አስተዳደር ኅብረት ሥራ ኮሙኒኬሽን 
ጉዳዮች ዳይሬክተር አቶ ጥላሁን ጌታቸው ለኢትዮጵያ ፕሬስ ድርጅት 
እንደገለጹት፤ ‹‹የኅብረት ሥራ ማኅበራት ለሀገር እድገት ግንባታ 
መሠረት ናቸው‹‹ በሚል መሪ ቃል በአዲስ አበባ ኤግዚቢሽን ማዕከል 
ለስድስት ቀናት የተካሄደው የኅብረት ሥራ ማኅበራት የኤግዚቢሽን 
ባዛር እና ሲምፖዚየም ከ10 ሺ ኩንታል በላይ የሚሆኑ ሰማንያ ዓይነት 
የግብርና እና የኢንዱስትሪ ምርቶች የቀረቡበት ነው። በዚህም ከ25 
ሚሊዮን ብር በላይ የግብርና እና ኢንዱስትሪ ምርቶች ግብይት 
ተፈጸሟል።

አቶ ጥላሁን በኤግዚቢሽኑ ላይ ከ10 ሺ በላይ ሸማች የኅብረተሰብ 
ክፍሎች የተገበያዩ መሆኑን ገልጸው፤ በከተማው የሚገኙ 150 የሸማቾች  
የኅብረት ሥራ ማኅበራት የተሳተፉበትና በተጨማሪም ከአማራ ክልል 
አምስት፣ ከኦሮሚያ ክልል አስር ፣ ደቡብ/ብ/ብ/እና ሕዝቦች ክልል 
ስድስት ፣ ከቤኒሻንጉል ጉሙዝ ክልል ሁለት፣ ከሲዳማ ክልል ሁለት፣ 
ከደቡብ ምዕራብ ኢትዮጵያ ክልል ሦስት በአጠቃላይ 28 የክልል 
አምራች የገበሬዎች  የኅብረት ሥራ ማኅበራት ምርታቸውን በቀጥታ 
ለሸማች  በማቅረብ  የተሳተፉበት ነው ብለዋል።  

ዋነኛ ዓላማው ለከተማው ነዋሪ በተመጣጣኝ ዋጋ የግብርና እና 
ኢንዱስትሪ ምርቶች ከአምራቹ ጋር በቀጥታ ተገናኝተው ግብይት 
እንዲፈጽሙ ማድረግ መሆኑን አመልክተው፤ከጊዜ ወደ ጊዜ እየናረ 
የመጣውን የኑሮ ውድነት እና የአቅርቦት እጥረት ለማረጋጋት ያለመ 
ነው ብለዋል። ለዚህም ሸማቾች ብቻ ሳይሆኑ አምራቹም ጭምር 
ላመረተው ምርት ተገቢውን ዋጋ የሚያገኝበት መንገድ ነው ብለዋል። 

የግብርና ምርቶቹ ከአካባቢው የገበያ ዋጋ በቀነሰ እና በተሻለ 
አማራጭ እንደቀረበ ተናግረው፤ ለአብነት ያህል ጤፍ በኩንታል 
ከ1000 ብር  እስከ 1500 ብር ፣ ቅመማ ቅመም በኩንታል ከ600 ብር 
እስከ  1500 ብር በላይ እንዲሁም  ሽንኩርት በኪሎግራም ከ6 ብር 
እስከ 7 ብር በኪሎ ግራም ዋጋ ቅናሸ ልዩነቶች የነበሩበት ነው። ይህ 
የዋጋ ልዩነት በእያንዳንዱ ኅብረተሰብ ላይ ትልቅ ትርጉም  እንዳለው 
ገልጸዋል።

የሸማች ኅብረት ሥራ ማኅበራት በሁሉም ክፍለ ከተማ በሚገኙ 
ማኅበራት ከግብርና ማኅበራት እና ከኢንዱስትሪ  አምራች ድርጅቶች 
ጋር ቀጥታ የገበያ ትስስር በማድረግ የእሁድ ገበያን ጨምሮ በሱቆችና 
ከ137 በላይ የሚሆኑ የግብይት መዳረሻ ቦታዎችን ፣ባዛርና ኤግዚቢሽን 
በማዘጋጀት ለኅብረተሰቡ እያቀረቡ እንደሆነ አቶ ጥላሁን ተናግረዋል።  

ማኅበራቱ ገበያውን የማረጋጋት እና ምቹ የግብይት ሁኔታን 
ለመፍጠር እየሠሩ መሆኑን ጠቁመው፤ በማኅበራቱ የሚያጋጥማቸውን 
የፋይናንስ ችግር በከተማ አስተዳደሩ በኩል ከአንድ ነጥብ አራት 
ቢሊዮን በላይ ብድር በመስጠት ለመፍታት እየተሠራ ነው። ያለውን 
የኑሮ ውድነት ሙሉ ለሙሉ መፍታት ባይቻልም በማረጋጋት ሂደቱ 
ላይ ማኅበራቱ ከፍተኛ ድርሻ እየተወጡ መሆኑንም አመልክተዋል።

በኤግዚቢሽኑ ከ25 ሚሊዮን ብር 
በላይ ግብይት ተካሂዷል

መክሊት ወንድወሰን 

አዲስ አበባ፡- በኢትዮጵያ የጎርፍ አደጋን የሚመዘግብ 
እና የሚተነብይ ማዕከላዊ የውሃ መረጃ ሥርዓት 
መዘርጋቱን የውሃና ኢነርጂ ሚኒስቴር አስታወቀ። 

በውሃና ኢነርጂ ሚኒስቴር የሀይድሮሎጂና ተፋሰስ 
መረጃ ሥራ አስፈጻሚ አቶ ደበበ ደፈርሶ ለኢትዮጵያ 
ፕሬስ ድርጅት እንደገለጹት፤ የውሃና ኢነርጂ ሚኒስቴር 
ከኢትዮጵያ ሜትዎሮሎጂ ኤጀንሲ እና ከአደጋ ስጋት ሥራ 
አመራር ኮሚሽን ጋር በመተባበር የተቀናጀ የአደጋ ስጋት 
ትንበያ እንዲኖር እየሠራ ነው። ይህም የጎርፍ አደጋን 
የሚመዘግብ እና የሚተነብይ ማዕከላዊ የውሃ መረጃ 
ሥርዓት ነው።

በኢትዮጵያ ጎርፍ ለብዙ ሰዎች ስጋት እና ለንብረት 
ደግሞ ውድመት ሲፈጥር ቆይቷል ያሉት አቶ ደበበ፣ 
ችግሩን ለመቅረፍ ማዕከላዊ የውሃ መረጃ ሥርዓት 
ተዘርግቷል ብለዋል። ይህም ሰዎችን ከጎርፍ አደጋ 
የሚከላከል እና ጎርፉ ለልማት እንዲውል ያስችላል ሲሉ 
ገልጸዋል። 

ድሬዳዋ፣ አፋር እና ሱማሌ ክልሎች ብዙ ጊዜ 
ለጎርፍ አደጋ የሚጋለጡ ክልሎች በመሆናቸው የጎርፍ 
አደጋን የሚመዘግቡ እና የሚተነብዩ መሣሪያዎች በወንዝ 
ዳርቻዎች ይገጠማሉ ብለዋል። በውሃ ፓምፖች ላይም 
በተመሳሳይ መሣሪያዎቹ የሚገጠሙ መሆናቸውን 
ተናግረው የሚገጠሙት መሣሪያዎች ከወንዞች እና 
ከሐይቆች የሚወጡ የውሃ መጠኖችን ለማወቅ 
እንደሚረዱ አብራርተዋል። የውሃ የመረጃ ማግኛ 
መሣሪያዎቹ በአዋሽ ወንዝ ላይ መገጠም መጀመራቸውን 
አክለው ገልጸዋል።

ይህ እንቅስቃሴ ማዕከላዊ የውሃ መረጃ ሥርዓት 
እንዲኖር ያስችላል ያሉት አቶ ደበበ፤ የጎርፍ ውሃን ወደ 
ከርሰ ምድር ለማስገባት እና ከከርሰ ምድር ለማውጣት 
ከዓለም ባንክ ጋር ሚኒስትር መሥሪያ ቤቱ እየሠራ ነው 
ብለዋል። 

እንደ አቶ ደበበ ገለፃ፤ ውሃውን የማስረግ ሥራ 
ከተከናወነ በኋላ በመረጃ በመመዝገብ ምን ያህል የከርሰ 
ምድር ውሃ እንደበለጸገ ይታወቃል። የውሃ ሃብት 
መረጃ ምዝገባ ለውሃ ሃብት አስተዳደር መኖሩ ለሰው 
እና ለእንስሳ የሚውሉ ውሃዎችን ለመለየት ያስችላል። 
ለቱሪዝም፣ ለመብራት ኃይል ፕሮጀክቶች እና ለግብርና 
ስራዎች ተጨባጭ መረጃ ይሰጣል።  

ይህ መሆኑ ግድቦች፣ ድልድዮች እና መንገዶች 
ሲሠሩ በትክክለኛ መረጃ ላይ እንዲመሠረቱ ያደርጋል። 
የውሃውን መጠን ቀድሞ በመተንበይ ለጎርፍ አደጋ 
የሚጋለጡ አካባቢዎችን ለመታደግ ይረዳል ብለዋል። 

የሚገጠሙት መሣሪያዎች መለዋወጫ ኢትዮጵያ 
እንደገቡና የገጠማ ሥራው በወንዞች ላይ በቅርቡ 
እንደሚገጠም የተናገሩት አቶ ደበበ፤ ማዕከላዊ 
የውሃ መረጃ ሥርዓቱ ዓለም አቀፍ የሆነ የውሃ ፍሰት 
መረጃዎች ከኢትዮጵያ ብሔራዊ ሜትዎሮሎጂ ኤጀንሲ 
እና ከብሔራዊ አደጋ ስጋት ሥራ አመራር ኮሚሽን ጋር 
በማቀናጀት የትንበያ ሥራዎችን በተሳካ ሁኔታ ለመተንበይ 
የሚያስችል ነው ብለዋል። 

የጎርፍ አደጋን መከላከል 
የሚያስችል ማዕከላዊ 
የውሃ መረጃ ሥርዓት 

እየተዘረጋ ነው

አቶ ደበበ ደፈርሶ

ልጅዓለም ፍቅሬ

አዲስ አበባ፡- ሀገራዊ መግባባትን ማዳበርና ጠንካራ 
የእርስ በእርስ ግንኙነት ማሻሻል ለዲፕሎማሲው መሻሻል 
ወሳኝ በመሆኑ ትኩረት ሰጥቶ መሥራት እንደሚገባ 
አምባሳደር ዲና ሙፍቲ ገለጹ።

አምባሳደር ዲና ሙፍቲ ለኢትዮጵያ ፕሬስ ድርጅት 
እንደተናገሩት ኢትዮጵያ በዲፕሎማሲው ረገድ ውጤታማ 
እንድትሆን ብሔራዊ ጥቅምን ማስጠበቅ በሚችሉ ነገሮች 
ላይ መግባባትና የውስጥ ለውስጥ ግንኙነት ማጠናከር 
ያስፈልጋል።

ሰላም ጠቀሜታው በዋናነት ለሀገር ነው፤ አንድን 
ሀገር በኢኮኖሚ፣ በማኅበራዊና በፖለቲካዊ ጉዳዮች 
ለማበልፀግ ከተፈለገ ሰላም ለሁሉም ነገር መሠረት ነው 
ያሉት አምባሳደር ዲና፤አንድ ሀገር ጦርነት አስገዳጅ 
ካልሆነባት በስተቀር በምንም ዓይነት መንገድ ወደ ጦርነት 
መግባት የለባትም ሲሉ ተናግረዋል። 

አምባሳደር ዲና እንደተናገሩት፤ ሀገር ሰላም 
በምትሆንበት ወቅት የቱሪስት ፍሰቱ ይጨምራል 
ለንግድና ለኢንቨስትመንት ከሀገር ወደ ሀገር የሚዘዋወሩ 
ድርጅቶችና ግለሰቦች በነፃነት መንቀሳቀስ ይችላሉ።

ለሰላም የሚከፈለው መስዋዕትነት ሁሉ አንድ ሀገር 
በዲፕሎማሲው አመርቂ ውጤት እንድታስመዘግብ 
የአንበሳውን ድርሻ ይወጣል ያሉት አምባሳደር ዲና ዓለም 
አቀፍ ግንኙነቱም እየተሻሻለ ይሄድና የሀገርን ገፅታ ሙሉ 
በሙሉ መገንባት ያስችላል ብለዋል።

በዲፕሎማሲው ዘርፍ ውጤታማ ሥራዎችን 
ለመሥራትና ሀገራዊ ጥቅምን ለማስከበር 
በኢኮኖሚው፣በማኅበራዊውና በፖለቲካው ዘርፍ ተፅዕኖ 
ፈጣሪ መሆን ያስፈልጋል። ነገር ግን እነዚህን ነገሮች እውን 
ማድረግ የሚቻለው ጠንካራ ማኅበራዊ መስተጋብሮችን 
መፍጠር ሲቻልና የውስጥ ጥንካሬን ማሳደግ ሲቻል ነው።

ለሰላም ዘብ ያለመቆም፣ የእርስ በእርስ ግንኙነት 
የሚሻክርበት መንገድ መፍጠር እንዲሁም ለውጭ 
ተፅዕኖ ትክክለኛ አፀፋዊ ምላሽ አለመስጠት ሀገሪቷ 
በዲፕሎማሲው አበረታች ውጤት እንዳታመጣ እንቅፋት 
ይሆናሉ ሲሉም አመላክተዋል።

ንግድን ማሳለጥና ማጠናከር እንዲሁም የውጭ 
ባለሃብቶችን መሳብ ከተፈለገና ብሎም ሀገራዊ እድገትን 

«ሀገራዊ መግባባትን መፍጠር ዲፕሎማሲያችንን ለማሳደግ ወሳኝ ነው»
- አምባሳደር ዲና ሙፍቲ

ለማምጣት ሁሉም ዜጋ ለሰላም እጁን ሊዘረጋ ይገባል 
ሲሉም ገልጸዋል።

የሰላም ስምምነት መፈረሙ ለኢትዮጵያ 
በዲፕሎማሲው ረገድ ጥሩ ስሜት ፈጥሮላታል ያሉት 
አምባሳደር ዲና፤ ይበልጥ ግን  ስምምነቱ እየተተገበረ 
እውነታዎችን በማሻሻል በሄዱ ቁጥር ዓለም አቀፍ 
ግንኙነቶች የሚዳብሩበትን መንገድ ማመቻቸት ይቻላል 
ብለዋል።

አቶ ዲና እንደተናገሩት፤ የሰላም ስምምነቱ የተለያዩ 
ቅሬታና ጥያቄ የነበራቸው አካላት መልስ እንዲያገኙ 
በማድረግ የሰላም እድሉ እየሰፋና ከነበረው የበለጠ 
ውጤት እንዲያመጣ መንገድ የሚከፍት መሆኑንም 
አመላክተዋል።

በተጨማሪም እንደ አገዋ አይነት ቀደም ሲል 
ተፅዕኖ አሳድረው የነበሩ፣ ለልማት ብድር የሚሰጡ 

ተቋማት ግንኙነቱ ተቋርጦ የቆየ ቢሆንም አሁን አብሮ 
ወደ መሥራት ለመመለስ ፍላጎት ማሳየታቸው የሰላም 
ስምምነቱ የወለዳቸው የዲፕሎማሲው ፍሬዎች ናቸው 
ብለዋል።

 ዓለም አቀፍ ንግዶችን ማሳለጥ፣ ቴክኖሎጂ 
መለዋወጥ፣ የቱሪዝም እንቅስቃሴዎችን ማሳደግ 
እንዲሁም ከተለያዩ ሀገራት ጋር የልምድ ልውውጥ 
ማድረግ ዓለም አቀፍ ግንኙነት ይበልጥ እየዳበረ እንዲሄድ 
ያደርገዋል ሲሉም ጠቁመዋል።

እንደ አምባሳደሩ ገለጻ፤ ለሰላም ስምምነቱ የአፍሪካ 
ኅብረት ሚና ከፍተኛ እንደነበርና አፍሪካ የራሷን ችግር 
በራሷ እንዴት መፍታት እንደምትችል ያመላከተ መሆኑን 
ያወሱት አምባሳደር ዲና፤ የአፍሪካ ኅብረት የመሪዎች 
ጉባዔ ላይ በውጤቱ ዙሪያ ሰፊ ግንዛቤ ይያዛል ተብሎ 
ይጠበቃል ብለዋል።

«ኢትዮጵያ ከ60 ዓመት በኋላ አፍሪካውያን 
በአመራር የሚበቁበትን አዲስ ስጦታ አበርክታለች»

- ዶክተር ምሕረት ደበበ 
የአፍሪካ አመራር ልሕቀት ማዕከል ርዕሰ አካዳሚ 

ሞገስ ጸጋዬ

አዲስ አበባ፡- ኢትዮጵያ ከ60 ዓመት በኋላ 
አፍሪካውያን በአንድነት ተሰባስበው በአመራር 
የሚበቁበት አካዳሚ በስጦታ ይዛ መምጣቷን 
የአፍሪካ አመራር ልሕቀት አካዳሚ አስታወቀ። የፓን 
አፍሪካኒዝምን መንፈስ እንደገና በማነቃቃት አፍሪካ 
ለሚገጥሟት ችግሮች መፍትሔ መስጠት እንዳለባትም 
ተጠቁሟል።

የአፍሪካ አመራር ልሕቀት አካዳሚ ርዕሰ አካዳሚ 
ዶክተር ምሕረት ደበበ ትናንት ለጋዜጠኞች እንደገለጹት፤ 
በ36ኛው የአፍሪካ ኅብረት የመሪዎች ጉባኤ ላይ 
ከሚካሄዱ ፎረሞች መካከል ‹‹ፓን አፍሪካኒዝምን እንደገና 
ማደስ›› በሚል መሪ ቃል አፍሪካዊነትን ጠቅልሎ በሚይዝ 
ጽንስ ሀሳብ መሠረት የፓን አፍሪካኒዝም ፎረም የካቲት 12 
በአፍሪካ አመራር ልሕቀት አካዳሚ ይካሄዳል።

እንደ ዶክተር ምሕረት ማብራሪያ፤ የአፍሪካ 
አንድነት ድርጅት የተመሠረተበትን 60ኛ ዓመት ጊዜ 
ላይ በመሆናችንና አጀንዳ 2063 የልማት ግብ አስረኛ 
ዓመቱ የሚከበርበት በመሆኑ 60 ዓመት የሆነውን 
የፓን አፍሪካኒዝምን መንፈስ ወይም የፓን አፍሪካኒዝም 
እይታን እንደገና ለማነቃቃት ፎረሙ መዘጋጀቱን 
ገልጸዋል። የአፍሪካ አንድነት ድርጅት መጀመሪያ 
ሲመሠረት ኢትዮጵያ ዋና ጽሕፈት ቤቱን ሰጥታ ሀሳቡን 
ከጠነሰሱ ጥቂት ሀገሮች መካከል ሆና የፓን አፍሪካኒዝም 

እንቅስቃሴ በሰፊው ማስጀመሯን ጠቅሰዋል።
 አፍሪካውያንን አነሳስቶ የቅኝ አገዛዝ ሥርዓትን 

ለአንዴና ለመጨረሻ ጊዜ በመዋጋት አፍሪካውያን 
ለመጨረሻ ጊዜ ነጻ ለመሆን የፓን አፍሪካኒዝምን 
እንቅስቃሴ አድርገው ነበር ያሉት ዶክተር ምህረት፤ 
ነጻ የመሆን ዓላማው ከተሳካ በኋላ የፓን አፍሪካኒዝም 
እንቅስቃሴ እየሳሳ መጥቷል ብለዋል። 

ነገር ግን አሁንም አፍሪካ ችግር ውስጥ በመሆኗ የፓን 
አፍሪካኒዝምን እንቅስቃሴ መጠቀም አስፈላጊ ነው ያሉት 
ዶክተር ምህረት፤ በአጠቃላይ የአሁን ዘመን አፍሪካውያን 
የፓን አፍሪካኒዝም አስተሳሰብን እንደገና አንስተው 
አፍሪካ ለገጠሟት ችግሮች ምላሽ እንዲሰጡ ማድረግ 
እንደሚጠበቅባቸው አሳስበዋል። 

በአሁኑ ወቅት በርካታ የዓለማችን ኃያላን ሀገራት 
ፊታቸውን ወደ አፍሪካ የመለሱበት ጊዜ ነው ያሉት ዶክተር 
ምሕረት፤ የቅኝ አገዛዝ ሥርዓት ዳግም እንዳይመጣ 
ጥንቃቄ ማድረግ አስፈላጊ እንደሆነም ጠቁመዋል።

በሌላ በኩል አፍሪካውያን በከፍተኛ ንቃት የአፍሪካ 
ዳግም ህዳሴ እንዲፈጠር የተለያዩ መነሳሳቶች አሉ። 
አፍሪካ ታድሳ ታላቅ አህጉር ትሆናለች? ወይንስ አፍሪካ 
እንደ ገና በቅኝ አገዛዝ ሥርዓት ውስጥ ትወድቃለች? 
የሚለው ጥያቄ የሚመልሱት አፍሪካውያን ናቸው ሲሉም 
ተናግረዋል። 

ኢትዮጵያ ይህን ጥያቄ ለመመለስ የሚያስችል 
አፍሪካውያን በአንድነት ተሰባስበው በአመራር 

የሚበቁበት አካዳሚ ከ60 ዓመት በኋላ ለአፍሪካ አዲስ 
ስጦታ ይዛ መጥታለች ሲሉም አክለዋል። 

እንደ ዶክተር ምሕረት ማብራሪያ፤ ይህ ታሪካዊ 
ወቅት የአፍሪካ አመራር ልሕቀት አካዳሚን ለአፍሪካ 
ኅብረት አባል ሀገራት የምናስተዋውቅበት ጊዜ ነው። 
አካዳሚው ላለፈው አንድ ዓመት ተኩል በኢትዮጵያ 
ውስጥ ያሉ ከፍተኛ አመራሮችን ሲያሰለጥን ቆይቷል። 
በመንግሥት አመራሮች ብቻ ያተኮረ ሳይሆን የግል 
ዘርፉን፣ የሲቪል ማኅበራትንና የሕዝብ አገልግሎት ላይ 
ያሉ መሪዎችን ሁሉ የሚያሰለጥን ነው። እንዲሁም ልዩ 
ልዩ ጥናቶችን በማድረግ የፖሊሲ ምክርን ለመሪዎች 
የሚያቀርብ አካዳሚ ነው ብለዋል።

እንደ ርዕሰ አካዳሚው ገለጻ፤ ፎረሙ ጠቅላይ 
ሚኒስትር ዐቢይ አሕመድን ጨምሮ የአፍሪካ ሀገራት 
መሪዎች፣ አምባሳደሮች፣ ከፍተኛ ምሑራንና ጽሑፍ 
አቅራቢዎች ይገኛሉ። በአፍሪካ ደረጃ ታዋቂ የሆኑ 
ምሑራን ጥናታዊ ጽሑፎችን ያቀርባሉ። መሪዎችም 
ሀሳባቸውን ያካፍላሉ። ፓን አፍሪካኒዝምን ለማጠናከር 
የኢትዮጵያ አረንጓዴ አሻራ ተሞክሮ ይቀርባል። አፍሪካ 
ደሃ እንዳልሆነችና ጠንካራ መሪዎችና ልጆች ማፍራት 
እንደምትችል ኢትዮጵያ ሀሳብ ታካፍላለች።   

ከዚህ በኋላም በየዓመቱ ከሚጠበቁ ፎረሞች 
መካከል አንዱ የአፍሪካ አመራር ልሕቀት አካዳሚ የፓን 
አፍሪካኒዝም ፎረም ይሆናል ሲሉ ዶክተር ምሕረት 
ተናግረዋል።



አዲስ ዘመን    ሐሙስ የካቲት 9 ቀን 2015 ዓ.ም

ዜና

ገጽ 4

ከ1ኛው ገፅ የዞረ

ከ1ኛው ገፅ የዞረ

- የቆላ ስንዴ በ10 ሺህ 940 ሔክታር መሬት ለምቷል

የሶማሌ ክልል ከግብርና 20 ነጥብ 4 ሚሊዮን ኩንታል ምርት አገኘ

ጌትነት ተስፋማርያም 

ጅግጅጋ:- የሶማሌ ብሔራዊ ክልላዊ መንግሥት 
ሰላሙን በማስጠበቅ በስድስት ወራት ውስጥ ከ20 
ሚሊዮን 413 ሺህ ኩንታል በላይ የግብርና ምርት ማምረት 
መቻሉን የክልሉ ፕሬዚዳንት ሙስጠፌ ሙሐመድ 
አስታወቁ። 

የሶማሌ ብሔራዊ ክልላዊ መንግሥት ምክር ቤት 
ስድስተኛ ዓመት አራተኛ መደበኛ ጉባኤ ከየካቲት 6 እስከ 
የካቲት 7 ቀን 2015 ዓ.ም ለሁለት ቀናት ተካሂዷል። 

በጉባኤው ላይ የተገኙት የክልሉ ፕሬዚዳንት አቶ 
ሙስጠፌ መሐመድ እንደተናገሩት፤ በስንዴ ምርት እራስን 
ከመቻል አልፎ ወደውጭ ገበያ ለማቅረብ የተያዘውን 
ዕቅድ ለማሳካት በሚደረገው ጥረት በክልሉ የቆላ ስንዴ 
በ10 ሺህ 940 ሔክታር መሬት ላይ ለምቷል፡፡ 

ክልሉ በ2015 በጀት ግማሽ ዓመት የሰላምና ፀጥታ 
ሥራዎችን በማከናወን ሽብርተኝነትን ከመከላከል ባለፈ 
የግብርና ሥራዎች ላይ ትኩረት ያደረገ ሥራ ማከናወኑንም 
ገልጸዋል። 

የሶማሌ ክልል ባለፉት ስድስት ወራት 655 ሺህ 
207 ሔክታር መሬት ማልማት መቻሉን የተናገሩት 

የክልሉ ፕሬዚዳንት፤ በተቀናጀ መንገድ የሚያከናውነውን 
የግብርና ልማት ወደ 847 ሺህ 606 ሔክታር ለማሳደግ 
ማቀዱን አስታውቀዋል።

በቆላ ስንዴ ልማት በ10 ሺህ 940 ሔክታር መሬት 
ላይ የመስኖ ልማት ሥራ ተከናውኗል። በኅብረት 
ሥራ ማኅበራት በኩል አምስት ሚሊዮን ኩንታል 
ስንዴ ተሰብስቧል። በበጋ መስኖ ስንዴ ደግሞ ሁለት 
ሚሊዮን ኩንታል በላይ የስንዴ ምርት ተገኝቷል ሲሉ 
አስረድተዋል።

በአጠቃላይ 23 ሺህ በሚጠጋ ሔክታር መሬት ላይ 
የተለያዩ የመስኖ ልማት ሥራዎች ተከናውነዋል ያሉት አቶ 
ሙስጠፌ፤ በሺዎች የሚቆጠሩ የፍራፍሬ ችግኞች በ11ዱ 
የክልሉ ዞኖች መተከላቸውን ጠቁመዋል።

በአጠቃላይ ለግብርና ልማት ሥራዎች የሚውሉ 
የምርጥ ዘር፣ የማዳበሪያና የተለያዩ መሣሪያዎች አቅርቦት 
ተደርጓል ሲሉ የክልሉ ፕሬዚዳንት ተናግረዋል።

ግብርናውን በሜካናይዜሽን የታገዘ ለማድረግ በ2015 
በጀት ግማሽ ዓመት በብድርና በተለያዩ አማራጮች የተገኙ 
196 ትራክተሮች ተከፋፍለዋል። ሰብል ለመንከባከብና 
ለማጨድ የሚያግዙ 67 ሺህ 710 አነስተኛ የግብርና 
መሣሪያዎች ለኅብረተሰቡ እንዲደርስ ተደርጓል ብለዋል።

በተጨማሪም አዳዲስ የግብርና ሥራዎችን 
ለማስፋፋት በማቀድ ጥቅም ላይ ሳይውል የቆየ 1 ሺህ 
80 ሔክታር መሬት ከመጤ አረም ተክሎች እንዲጸዳ 
የምንጣሮ ሥራ ተከናውኗል ያሉት አቶ ሙስጠፌ፤ ክልሉ 
በርካታ የግብርና ሥራዎችን ሲያከናውን ጎን ለጎን በድንበር 
አካባቢ የነበረውን የሽብርተኞች ጥቃት በመመከት 
መሆኑን ገልጸዋል።

ከኅብረተሰቡ ጋር በቅንጅት በተከናወኑ የፀጥታና 
ደህንነት ሥራዎች ሰርጎገቦችንና አሸባሪዎችን መከላከል 
ተችሏል ሲሉ አስታውቀዋል።

በቀጣይም የክልሉን ብሎም የሀገርን ሰላምና አንድነት 
ሊያስጠብቁ የሚያስችሉ ዝግጅቶችን በማከናወን፤ 
የተለያዩ የልማት ሥራዎች ላይ ትኩረት ተደርጎ ይሠራል 
ብለዋል።

የሶማሌ ክልልም በስንዴ ልማት የጀመረውን ሥራ 
አስፋፍቶ ይቀጥላል ሲሉ አቶ ሙስጠፌ ተናግረዋል።  

ጠቅላይ ሚኒስትር ዶክተር ዐቢይ አሕመድ፤ 
የኢትዮጵያን ስንዴ ወደ ውጭ የመላክ መርሐግብር 
በኦሮሚያ ክልል ባሌ ዞን ሲያስጀምሩ፤ አቶ ሙስጠፌ 
ሙሐመድ ከስንዴ ኤክስፖርት ከሚገኘው ገቢ ባለፈ 
የሀገርን ክብር ከፍ የሚያደርግ መሆኑን ገልጸው ነበር።

እንዲጠናከሩና ቤተእምነቱን ለትውልድ ለማሻገር 
መፈታት ያለባቸው ችግሮችን በጥናትና አመራር 
ላይ  በንግግርና በአሠራር ለመፍታት የሚያስችሉ 
ሠራዎችን ለማከናወን መግባባት ላይ እንደተደረሰ 
ተጠቁሟል። 

ስምምነቱን አስመልክቶ የኢፌዴሪ ጠቅላይ 
ሚኒስትር ዶክተር ዐቢይ አሕመድ ባደረጉት ንግግር 
“ሰላም በመፈጠሩ ከማንም በላይ በጣም የተደሰትኩት 
እኔ ነኝ። በሂደቱ በቤተክርስቲያኗ እግዚአብሔርን 
የሚፈሩ፣ አርቆ አስተዋይ፣ ሆደ ሰፊና ጥበበኛ አባቶች 

እንዳሉ አይቼያለሁ። እንደነዚህ ዓይነት የሃይማኖት 
አባቶች ያሉባትን ሃገር በማገልገሌ ዕድለኛ ነኝ። 
የሚያዋጣውም  በዘመን አመጣሽ ወሬ አለመወሰድ፣ 
መዋደድ መፋቀርና ይቅር መባባል ነው” ብለዋል።

የኢትዮጵያ ኦርቶዶክስ ተዋሕዶ ቤተክርስቲያን 
ሊቀ ጳጳስ ብፁዕ ወቅዱስ አቡነ ማቲያስ ፓትርያርክ 
ርዕሰ ሊቃነ ጳጳሳት ዘኢትዮጵያ ሊቀ ጳጳስ ዘአክሱም 
ወእጨጌ ዘመንበረ ተክለሃይማኖት ባስተላለፉት 
መልዕክት የዛሬውን ቀን የእግዚአብሔር ታላቅ ሥራ 
እንደተገለጸበት ተዐምረኛ ቀን የምቆጥረው ነው ካሉ 

በኋላ አቡነ መርቆሬዎስ ከውጪ ሃገር የተመለሱ ቀን 
የተሰማኝ ስሜት ነው ዛሬ የተሰማኝ ብለዋል። 

“በዚህ ዓለም ስንኖር ችግር የሌለበት ጊዜ የለም። 
ችግሩን በዕውቀትና በማስተዋል መፍታት የእኛ ድርሻ 
ነው፤  አሁን የተደረገውም ይሄ ነው። ክቡር ጠቅላይ 
ሚኒስትሩ ሰሞኑን እጅግ በጣም ለፍተዋል፤ ለዚህም 
በጣም አመሰግናለሁ “ሲሉ ተናግረዋል።      

የመንግሥት ኮሙኒኬሽን አገልግሎት ጥር 28 
ቀን 2015 ዓ.ም ባወጣው መግለጫ እንደገለጸው 
በኢትዮጵያ ኦርቶዶክስ ተዋሕዶ ቤተክርስቲያን 

መካከል የተፈጠረው መለያየት በሰላማዊ መንገድ 
በውይይት እና በቤተክርስቲያኒቱ አሠራር መሠረት 
እንዲፈታ ሁሉም አካላት የሚጠበቅባቸውን ኃላፊነት 
እንዲወጡ ያሳሰበ ሲሆን፣ የሀገር ሽማግሌዎችና 
የሃይማኖት አባቶች ሁለቱን ወገኖች በማቀራረብ 
ችግሩ በሰከነ መንገድ እንዲፈታ ማድረግ 
እንዳለባቸው መግለጹ ይታወሳል። ዶክተር ዐቢይ 
አሕመድ ከሃይማኖት አባቶች ጋር በመነጋገርም 
የተፈጠረው ችግር በመነጋገርና በመወያየት 
ለመፍታት መስማማታቸውም ይታወሳል።

በኢትዮጵያ ኦርቶዶክስ ተዋሕዶ...

አፍሪካዊ መፍትሔ የሚለውን መርሕ ያረጋገጠ 
ነው።

በግጭቱ ለተጎዱ የኅብረተሰብ ክፍሎች 
አስፈላጊው የሰብዓዊ እርዳታ በተፋጠነ መልኩ 
እየደረሰ መሆኑን የተናገሩት ሚኒስትሩ፤ 
ኢትዮጵያ በችግር ውስጥ በነበረችበት ወቅት 
ከአፍሪካ ሀገራት ተገቢውን ድጋፍ ማግኘቷ 
የፓን አፍሪካኒዝም መንፈስ በተሟላ መልኩ 
ለቀጣይ ትውልድ እንዲተላለፍ ያስችላል 
ብለዋል። 

እንደ ሚኒስትሩ ገለፃ፤ በአሁኑ ሰዓት 
የፕሪቶሪያው ስምምነት በመልካም ሁኔታ ላይ 
ይገኛል። ዓለም አቀፉ ማኅበረሰብ፣ የአፍሪካ 
ኅብረት፣ ኢጋድ እና ሌሎችም ሀገሮች ይህ 
ስምምነት እንዲፈረም እና ተግባራዊ እንዲሆን 
ላደረጉት ጥረት ምስጋና ይገባቸዋል። ስምምነቱ 
ሙሉ ለሙሉ ተግባራዊ ሆኖ ዘላቂ ሰላም 
እንዲሰፍንም መንግሥት ቁርጠኛ ነው።

ለቀጣይ ሥራዎች ካለፉት ጊዜያት ተገቢውን 
ትምህርት መውሰድ ያስፈልጋል ያሉት ምክትል 
ጠቅላይ ሚኒስትሩ፤ በሰላምና በልማት ሂደትም 
አፍሪካዊ መፍትሔ እንደብቸኛ አማራጭ 
የሚወሰድ ነው ብለዋል። 

በቀጣይም የአፍሪካ ወጣቶች ዓመታዊ 
ስብሰባ የሚካሄድበት ሁኔታ እንዲታይ 
ለኅብረቱ ኢትዮጵያ ሀሳብ አቅርባለች ብለዋል።

አዲስ አበባ እንግዶቿን በመቀበሏ 
የተሰማትን ደስታ የገለጹት አቶ ደመቀ፤ 
እንግዶቹ ኢትዮጵያ አዲስ የሰላም ምዕራፍ 
በከፈተችበት ጊዜ በመምጣታቸው ደስታ 
እንደተሰማቸውም ገልጸዋል።

የአፍሪካ ኅብረት ኮሚሽን ሊቀመንበር ሙሳ 
ፋኪ መሀመት በበኩላቸው እንደተናገሩት፤ 
የአፍሪካ ችግሮችን ለመፍታት በፓን 
አፍሪካኒዝም መንፈስ መሰባሰብና ለጋራ 
ጉዳዮች በጋራ መሥራት ያስፈልጋል። ለዚህም 
በርካታ ሀገራት በኅብረቱ መሪነት አህጉራዊ 
አንድነት፣ እድገት እና ሰላም ለማምጣት እየሠሩ 
ነው። 

በአህጉራዊ ሰላምና ደኅንነት ረገድ ደግሞ 
የአፍሪካን ችግር በአፍሪካውያን መፍታት 
ወሳኝ ነው ያሉት ሊቀመንበሩ፤ የውጭ ጣልቃ 
ገብነት ለችግሮች መባባስ እንጂ መፍትሔ 
እንደማይሆን ገልፀዋል።

ባለፉት ዓመታት የተከሰተው ወረርሽኝ እና 
ጦርነት የአፍሪካ ኅብረት ልምድ ወስዶ በአፍሪካ 
ከዚህ በኋላ የጤና እና የሥነ ምግብ ችግር 
እንዳይከሰት ኅብረቱ ትኩረት አድርጎ እየሠራ 
ነው ብለዋል። 

የአፍሪካ በሽታዎች መከላከልና መቆጣጠር 
ማዕከል (ሲዲሲ) እና የአፍሪካ መድኃኒት 
ኤጀንሲ (ኤኤምኤ) መቋቋማቸው ይህን 
ጥረቷን ለማሳካት ብሎም ከጥገኝነት ለመላቀቅ 
እንደሚያስችላትም ሊቀመንበሩ ጠቅሰዋል።

ኅብረቱ በኢኮኖሚ ረገድ አፍሪካ የንግድ 
ግብይትን ለማሳለጥ የአፍሪካ አህጉራዊ ነፃ 
ንግድ ቀጠና ትግበራን ለማፋጠንም እየሠራ 
እንደሆነ ገልጸዋል። 

“የአፍሪካን ችግሮች...ኢትዮጵያ 32 ሚሊዮን ኩንታል ስንዴ 
ለውጭ ገበያ ታቀርባለች

በጋዜጣው ሪፖርተር 

አዲስ አበባ፡- ኢትዮጵያ በተያዘው ዓመት የሀገር 
ውስጥ ፍጆታዋን ሸፍና 32 ሚሊዮን ኩንታል ስንዴ 
ለውጭ ገበያ የማቅረብ አቅም እንዳላት ብሔራዊ 
የማክሮ ኢኮኖሚና የኤክስፖርት ኮሚቴ ማረጋገጡን 
አምባሳደር ግርማ ብሩ ገለጹ።

የጠቅላይ ሚኒስትሩ የማክሮ ኢኮኖሚ አማካሪና 
የኤክስፖርት ኮሚቴው አስተባባሪ አምባሳደር ግርማ 
ብሩ ከኢዜአ ጋር ባደረጉት ቆይታ እንደገለጹት፤ 
ኢትዮጵያ በዘንድሮው ዓመት የሀገር ውስጥ ፍጆታዋን 
ሸፍና 32 ሚሊዮን ኩንታል ስንዴ ለውጭ ገበያ 
የማቅረብ አቅም እንዳላት ብሔራዊ የማክሮ ኢኮኖሚና 
የኤክስፖርት ኮሚቴ አረጋግጧል።

ጠቅላይ ሚኒስትር ዶክተር ዐቢይ አሕመድ፤ 
መስከረም 29 ቀን 2015 ዓ.ም የዘንድሮውን የበጋ 
መስኖ ስንዴ ልማት በሶማሌ ክልል ባስጀመሩበት ወቅት 
ኢትዮጵያ ገፅታዋን የሚለውጥ አዲስ የታሪክ ምዕራፍ 
ውስጥ እንደምትገባ ገልጸው ነበር።

ሀገሪቱ ካለፈው ዓመት ጀምሮ ስንዴ ከውጭ 
ማስገባት ማቆሟን ጠቅሰው፤ በዚህ ዓመት በሚሊዮን 
የሚቆጠር ኩንታል ስንዴ ወደ ውጭ በመላክ አዲስ 
ታሪክ እንደምትጽፍም በወቅቱ ተናግረዋል። ጠቅላይ 
ሚኒስትሩ ባስቀመጡት ሀገራዊ ግብ መሠረት ኢትዮጵያ 
ባሳለፍነው ሳምንት መገባደጃ ስንዴን ወደ ውጭ የመላክ 
ተግባርን በኦሮሚያ ክልል ባሌ ዞን በይፋ አስጀምራለች።

በመርሐ ግብሩ ላይ የተገኙት የጠቅላይ ሚኒስትሩ 
የማክሮ ኢኮኖሚ አማካሪና የስንዴ ኤክስፖርት 
ብሔራዊ ኮሚቴ አስተባባሪ አምባሳደር ግርማ ብሩ፤ 
የኢትዮጵያ ስንዴን ኤክስፖርት የማድረግ ሕልም 
በእርሳቸው ዕድሜ ተሳክቶ በማየታቸው መደሰታቸውን 
ገልጸዋል።

ኢትዮጵያ ለረጅም ዓመታት በተረጅነት መቆየቷን 
ጠቅሰው፤ ሀገራዊ ለውጡን ተከትሎ ታሪኳን የሚቀይር 
የስንዴ ልማት ውስጥ መግባቷን ገልጸዋል። መንግሥት 

ስንዴን በስፋት በማምረት በአጭር ጊዜ ከውጭ የሚገባ 
ስንዴን በሀገር ውስጥ ምርት መተካቱን ጠቅሰዋል።

ጠቅላይ ሚኒስትሩ ለብሔራዊ የማክሮ ኢኮኖሚ 
የስንዴ ኤክስፖርት ብሔራዊ ኮሚቴ በሰጡት መመሪያ 
መሠረትም፤ ኢትዮጵያ በዚህ ዓመት ወደ ውጭ መላክ 
የምትችለው የስንዴ ምርት መጠን እንዲጠና መደረጉን 
ገልጸዋል።

በዚህም የኤክስፖርት ብሔራዊ አስተባባሪ 
ኮሚቴው የሀገራዊ የነፍስ ወከፍ ፍጆታና የሀገሪቱን 
አጠቃላይ የምርት ሚዛን በማጥናት ከፍጆታ የሚተርፍ 
32 ሚሊዮን ኩንታል ስንዴ ወደ ውጭ መላክ 
እንደሚቻል ማረጋገጫ መስጠቱን ነው ያወሱት።

ይህንን ተከትሎም ስንዴ አምራች የሆኑ አካባቢዎች 
ተለይተው የኤክስፖርት ምርቱ በመሰብሰብ ላይ ነው 
ብለዋል። እስከ አሁን ባለው መረጃ ሱዳንና ኬንያን 
ጨምሮ ለስድስት ገዥዎች ስንዴ ወደ ውጭ ለመላክ 
የሦስት ሚሊዮን ኩንታል ውል መፈረሙን ተናግረዋል።

የረድኤትና ሌሎች የሀገር ውስጥ ድርጅቶች ከውጭ 
የሚገዙትን በሀገር ውስጥ እንዲተኩ በገንዘብ ሚኒስቴር 
በኩል የሁለት ነጥብ ዘጠኝ ሚሊዮን ኩንታል የውል 
ስምምነት በመፈረም ላይ መሆኑንም አስታውሰዋል።

ይህም የሎጂስቲክስና የውጭ ምንዛሪን 
ከማስቀረቱም ባሻገር ተጨማሪ ገቢ ማምጣቱንም ነው 
ያመለከቱት። አምባሳደር ግርማ አክለውም፤ የስንዴ 
ኤክስፖርቱ እንዲሳካ ብሔራዊ ኮሚቴው በትኩረት 
እየሠራ ይገኛል።

አምባሳደር ግርማ ብሩ

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።  በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።  

ማከፋፈያ :- ስልክ ቁጥር - 011-157-02-70

የአፍሪካ ኅብረት ለተመሠረተባቸው

 ዓላማዎቹ  ትኩረት ሊሰጥ ይገባል  

ኢትዮጵያ ቀጣናውን በማስተሳሰር 
ግንባር ቀደም ሚና 
እየተጫወተች ነው!

አፍሪካውያንን ከቅኝ ግዛት ለማላቀቅ እንዲሁም የምጣኔ 
ሀብትና የፖለቲካ ውህደት ለመፍጠር የተመሠረተው ‹‹የአፍሪካ 
አንድነት ድርጅት›› (Organization of African Unity - 
OAU)፤ እ.አ.አ በ2002 ዓ.ም በአፍሪካ ኅብረት (African 
Union - AU) ሲተካ ሁሉም የአፍሪካ አገራት ከቅኝ ገዢዎች 
ነፃ ወጥተው ነበር፡፡ 

የኅብረቱ ዓላማዎች ተብለው የተቀመጡት በርካታ ጉዳዮች 
ጠቅለል ተደርገው ሲታዩ ‹‹ሰላሟና ፀጥታዋ የተጠበቀ፣ በምጣኔ 
ሀብት ያደገችና ማኅበረ-ኢኮኖሚያዊና ፖለቲካዊ ውህደት ያላት 
አፍሪካን እውን ማድረግ›› የሚለው ዐቢይ ተግባር ላይ ያርፋሉ፡፡ 

በአፍሪካ አንድነት ድርጅት ዘመን የነበረችው አፍሪካ 
በአፍሪካ ኅብረት ዘመን ካለችው አፍሪካ በብዙ መልኩ 
የተለየችና የተሻለች እንደሆነ አይካድም፡፡ ከአንድ ነጥብ ሦስት 
ቢሊዮን በላይ ሕዝብ፣ እምቅ አቅምና ዘርፈ ብዙ ሀብት ያላት 
አህጉር ግን  ማሳካት የሚጠበቅባት እጅግ ብዙ ነው፡፡ 

አፍሪካን የማበልፀግና የማዋሃድ ተግባርን በበላይነት 
የሚመራው የአፍሪካ ኅብረት፣ አፍሪካ ማሳካት የሚጠበቅባትን 
እንድትፈፅም የበዛ ኃላፊነት አለበት ማለት ነው፡፡ ይሁን እንጂ 
ኅብረቱ ይህን ኃላፊነቱን በብቃት በመወጣት ረገድ ብዙ 
ድክመቶች አሉበት፡፡  

የአፍሪካ አንድነት ድርጅት ምስረታ ግንቦት 17 ቀን 1955 
ዓ.ም ሲበሰር በዕለቱ ንጉሠ ነገሥት ቀዳማዊ አፄ ኃይለሥላሴ 
ባደረጉት ንግግር  ‹‹ … ይህ ቀን ለአፍሪካውያን በሙሉ 

ታላቅና ታሪካዊ ቀን ነው፡፡ ሕዝቦቻችን ከእኛ 
የሚጠብቁትን ተግባር ለመፈፀምና ክፍለዓለማችን 

በዓለም አቀፍ ጉባዔ የሚገባትን ትክክለኛ ስፍራ 
እንድትይዝ ለማድረግ ተሰብስበናል፡፡ በዛሬው ቀን 
መላው ዓለም አተኩሮ ይመለከተናል፡፡ አፍሪካውያን 

እርስበእርሳቸው በመጣላት የተከፋፈሉ ናቸው የሚሉ 
አካላት አሉ፤ እውነትም አንዳንድ አለ፤ ቢሆንም ይህ 

መጥፎ አስተያየት ያላቸው ሁሉ የተሳሳተና ሃሳባቸው 
ሁሉ ከንቱ መሆኑን በሥራችን እናሳያቸው! አፍሪካ 
ከትናንትናዋ አፍሪካ ወደነገዋ አፍሪካ በመሸጋገር ላይ 

ትገኛለች፡፡ አፍሪካ ከሞላ ጎደል ነፃ ሆናለች፡፡ 
 «ነፃ ሆነን እንደገና ተወልደናል፡፡ ለእኛ ሲሉ 

ሕይወታቸውን የሰጡ አፍሪካውያን ስማቸው ሕያው 
ሆኖ ይኖራል፤ሐውልትም ሊቆምላቸው ይገባል! 
ሕይወት ያለነፃነት ዋጋ የለውም! ትግሉ ያለቀ መስሎን 

ሳናመነታ ወደፊት እንግፋበት! ትግላችንን ለማጠንከር 
ጊዜው አሁን ነው! ለአፍሪካ ነፃነት የረዱትን 
ልንረሳቸው አይገባም! አንድነት ኃይል እንደሆነ 

መለያየት ደግሞ ደካማነት እንደሆነ እናውቃለን! 
በመካከላችን ሊኖሩ የሚችሉትን ጥቃቅን ልዩነቶች 

ወደጎን ትተን ሁላችንንም ለሚያስተባብረን ለአፍሪካ 
አንድነት መድከም አለብን! እርስ በእርሳችን መነታረክ 

ትርፉ የሌላ ሲሳይ መሆን ነው!።

«አፍሪካ የበለጠ እንድትነቃ ማድረግ አለብን! 
የእያንዳንዱ አፍሪካዊ ታማኝነት ለጎሳውና 

ለመንግሥቱ ሳይሆን ለአንድ አፍሪካ ሊሆን ይገባል! 
በጎሳ መለያየት የአገርን አንድነት የሚያፈርስ ነው! 

በእጃችን የጨበጥነው የፖለቲካ ነፃነት በኢኮኖሚና 

በሶሻል እድገት ካልተደገፈ ከፍ ያለ አደጋ ላይ ሊጥለን 
ይችላል …›› ብለው ነበር፡፡ 

የአፍሪካ ኅብረትን የእስካሁን ተግባራትና ቁመና ከቀዳማዊ 
አፄ ኃይለሥላሴ  ንግግር አንፃር ስንፈትሸው የአፍሪካ አንድነት 
ድርጅት ወራሽ የሆነው የአፍሪካ ኅብረት የድርጅቱ መስራች 
አባቶች ያስቀመጡትን አደራ ከግብ ለማድረስ እጅግ በጣም ብዙ 
ሥራ እንደሚቀረው እንረዳለን፡፡ 

ምንም እንኳ ኅብረቱ ዓላማዎቹን ለማሳካት ያከናወናቸው 
አንዳንዶቹ ተግባራት በበጎነት የሚጠቀሱለት ጅምሮቹ 
ቢሆኑም፣ አፍሪካ ካላት አቅምና ካሉባት ችግሮች አንፃር ግን 
የሚጠበቅበትን አድርጓል ለማለት አያስደፍርም፡፡

ከድርጅቱ ዓላማዎች መካከል አንዱ የአባል አገራትን 
ሉዓላዊነት ማስጠበቅና ጣልቃ ገብነትን መከላከል ነው፡፡ ይሁን 
እንጂ የአፍሪካውያን የቀድሞ ቅኝ ገዢዎች (በተለይ እንግሊዝና 
ፈረንሳይ) እና ሌሎች ምዕራባውያን አገራት ዛሬም በእጅ አዙር 
ቅኝ ግዛት በአፍሪካውያን ጉዳይ ባለቤትና አድራጊ የመሆናቸው 
ነገር ፀሐይ የሞቀው እውነት ነው፡፡ 

‹‹የአባል አገራትን ሉዓላዊነት ማስጠበቅና ጣልቃ ገብነትን 
መከላከል ዓላማዬ ነው›› የሚለው የአፍሪካ ኅብረት ግን ይህን 
ዓይን ያወጣ ጣልቃ ገብነት ለመከላከል ወኔ አጥሮታል፡፡ ከዚህ 

ፒያንኪ ዘኢትዮጵያ በተጨማሪም የኅብረቱ አባል አገራትም አፍሪካዊ አቋምና 
እሳቤ ከመያዝ ይልቅ በየፊናቸው የምሥራቁና የምዕራቡ ዓለም 
ርዕዮተ ዓለም ደጋፊ ሆነው ይታያሉ፡፡ ኅብረቱም አፍሪካውያን 
ከውጫዊ የአስተሳሰብ ጥገኝነት ተላቀው አፍሪካዊ እሳቤ 
መያዝ ላይ እንዲያተኩሩ ለማድረግ የሠራው ሥራ እዚህ ግባ 
የሚባል አይደለም፡፡      

ኅብረቱ ብዙ ተግባራትን ለማከናወን ቢያቅድም የእቀዶቹ 
ተግባራዊነት ግን ‹‹እቅድ ዶሮ፣ ተግባር ሽሮ›› እንደሚባለው 
ሆነው ይታያሉ፡፡ ለዚህ አንካሳነት ምክንያት ከሆኑ ነገሮች 
መካከል ቁርጠኛነት፣ ብቁ የሰው ኃይል እና የገንዘብ አቅም 
ተጠቃሽ ናቸው፡፡ ከኅብረቱ አባል አገራት መካከል አብዛኞቹ 
ለኅብረቱ የሚጠበቅባቸውን መዋጮ በተገቢው ሁኔታ 
የሚከፍሉ አይደሉም፡፡ 

በዚህም ምክንያት ኅብረቱ ለመደበኛ ወጪዎች እንኳ 
ባለፀጋዎቹን የምዕራብና የምሥራቅ አገራትን ደጅ እንዲጠና 
ይገደዳል፡፡ ‹‹ነፃ ምሳ የለም›› የሚሉት ቱጃሮቹ ደግሞ ጥቂት 
ገንዘብ ሰጥተው ከአፍሪካ ብዙ ይወስዳሉ፤ ፍላጎታቸውንም 
ያስፈፅማሉ፡፡ በዚህ መሀል ‹‹የአባል አገራትን ሉዓላዊነት 
ማስጠበቅና ጣልቃ ገብነትን መከላከል›› የተባለው የኅብረቱ 
ዓላማም በወረቀት ላይ የሰፈረ ምኞት ሆኖ ይቀራል፡፡      

የኅብረቱ ውስጣዊ አሠራር (በተለይ የሰው ሀብት 
አስተዳደሩ) ‹‹በተለመደው የአፍሪካውያን ፖለቲከኞች እሳቤና 
አሠራር›› የተቃኘ፣ ችሎታን ከግምት ውስጥ ያላስገባ እንዲሁም 
በጥቅምና ትውውቅ ላይ የተመሠረተ፣ እንደሆነ ተደጋጋሚ 
አቤቱታ ይቀርብበታል፡፡ ይህን አቤቱታም ኅብረቱ በጥናት 
ማረጋገጡንም ከአራት ዓመታት በፊት ባወጣው ሪፖርት ይፋ 
አድርጎ ነበር፡፡ 

ይህ መሰሉ ሕገ ወጥ አሠራር ደግሞ ኅብረቱ ዓላማውን 
እንዳያሳካ መሰናክል ይሆንበታል፡፡ ችሎታን ከግምት ውስጥ 
ባላስገባ እንዲሁም በጥቅምና ትውውቅ ላይ በተመሠረተ 
የአስተዳደር ሥርዓት ውስጥ የሚገኝ የሰው ኃይል ደግሞ 
ጠንካራ አፍሪካን እውን ለማድረግ የሚያስፈልጉትን ግብዓቶች 
(ብቃትና ቁርጠኛነት) ያሟላ ሊሆን አይችልም፡፡ ከሁሉ 
አስቀድሞ የኅብረቱ ዓላማ ተብለው በተቀመጡት  እቅዶች 
ላይ የጠራ ግንዛቤና ጠንካራ አፍሪካዊ የማሳካት ፍላጎት ሊኖር 
ይገባል፡፡       

ከላይ ከተጠቀሰው የቀዳማዊ አፄ ኃይለሥላሴ ንግግር 
ውስጥ ‹‹ … አንድነት ኃይል እንደሆነ መለያየት 
ደግሞ ደካማነት እንደሆነ እናውቃለን! በመካከላችን 

ሊኖሩ የሚችሉትን ጥቃቅን ልዩነቶች ወደጎን ትተን 

ሁላችንንም ለሚያስተባብረን ለአፍሪካ አንድነት 

መድከም አለብን! እርስ በእርሳችን መነታረክ ትርፉ 
የሌላ ሲሳይ መሆን ነው! … የእያንዳንዱ አፍሪካዊ 

ታማኝነት ለጎሳውና ለመንግሥቱ ሳይሆን ለአንድ 

አፍሪካ ሊሆን ይገባል! በጎሳ መለያየት የአገርን 

አንድነት የሚያፈርስ ነው! በእጃችን የጨበጥነው 

የፖለቲካ ነፃነት በኢኮኖሚና በሶሻል እድገት 
ካልተደገፈ ከፍ ያለ አደጋ ላይ ሊጥለን ይችላል …›› 
የሚለው ሃሳብ ዛሬም በተግባር እንዳልተተረጎመ የአፍሪካ 
አሁናዊ ሁኔታ ቁልጭ አድርጎ ያሳያል፡፡  

እውን ዛሬ የእያንዳንዱ አፍሪካዊ ታማኝነት ለራሱ  
ነው ወይንስ ለአንድ አፍሪካ? አንድነት ኃይል፤ መለያየት 
ደግሞ ደካማነት እንደሆነ የተረዳው አፍሪካዊ ምን ያህል 
ነው? የኅብረቱን ቁመና ለመገምገም ‹‹ኅብረቱ እስካሁን 
ድረስ ከወሰናቸው ውሳኔዎች መካከል ምን ያህል ተግባራዊ 
እንዲሆኑ አደረገ?›› የሚል መሠረታዊ ጥያቄ ቢጠየቅ መልሱ 
አጥጋቢ አይሆንም፡፡      

በእርግጥ በጎሳ ግጭት፣ በሙስናና በዝርፊያ የሚታመሱ 
ብዙ አገራት ባሉበት ሁኔታ ኅብረቱ ለሁሉም ችግሮች አፋጣኝ 
መፍትሄ ሊሰጥ አይችልም፡፡ ዓላማቸው ስልጣን መያዝና አገር 
መዝረፍ ብቻ የሆኑ በርካታ ገዢዎች ባሉባት አህጉር ውስጥ 
አህጉራዊ የምጣኔ ሀብትና ፖለቲካዊ ውህደት የሚባሉት 
ሃሳቦች ቀልድ ተደርገው መቆጠራቸው አይቀርም፡፡ 

ጠንካራ አፍሪካን ለማየት ፍላጎትና ቁርጠኝነት ያለው 
አፍሪካዊ ያስፈልጋል የሚባለውም ለዚህ ነው፡፡ የዓለማችን 
ሁለተኛው ትልቅ አህጉር በተባበሩት መንግሥታት ድርጅት 
የፀጥታው ምክር ቤት ውስጥ ቋሚ ተወካይ የለውም የሚለው 
መራራ እውነት የሚያበሳጨው አፍሪካዊ ስንት ነው?    

ስለሆነም ማኅበረ-ኢኮኖሚያዊና ፖለቲካዊ ትስስር 
ያላት ጠንካራ አፍሪካን ለማየት ይህን ዓላማ አስፈፅማለሁ 
ብሎ የተነሳውን የአፍሪካ ኅብረትን በጥልቀት በመገምገም 
ለዓላማውና ለዘመኑ የሚመጥን አድርጎ ማደራጀት ለነገ 
የማይባል ተግባር መሆን አለበት፡፡            

ኢትዮጵያ የምሥራቅ አፍሪካ እምብርትና የስበት 
ማዕከል ናት። አገሪቱ ሁሉንም የምሥራቅ አፍሪካ 
አገሮች በማዕከልነት በማስተባበር አካባቢያዊ 
ጥምረት እንዲፈጠር የበኩሏን አስተዋጽኦ ማበርከት 
ከጀመረች ውላ አድራለች። በተለይም በአፍሪካ ግዙፍ 
የሆነውን የዓባይን ግድብ በመገንባት በኃይል አቅርቦት 
ለማስተሳሰር እያደረገች ካለችው ጥረት ጎን ለጎን ሰሞኑን 
በዓለም ላይ ከነዳጅ ቀጥሎ እጅግ ተፈላጊ የሆነውን 
የስንዴ ምርት ወደ ወደ ጎረቤት አገራት  ኤክስፖርት 
በማድረግ ቀጣናዊ ትስስሩ ተጨባጭ እንዲሆን 
አድርጋለች። 

 ኢትዮጵያ ቀጣናዊ ትስስሮሽ በሚፈጥሩ የጋራ 
በሆኑ የባቡር፣ የመንገድና የወደብ ፕሮጀክቶች ግንባታ 
ላይ የነቃ ተሳትፎ ከማድረግ በተጨማሪ፣ ለቀጣናው 
የኃይል አቅርቦት ዋና ምንጭ በመሆን ትልቅ አስተዋጽኦ 
እያደረገች መሆኑም የአደባባይ ሀቅ ነው።

ኢትዮጵያ ለቀጣናው አገሮች ዘላቂ የሆነ ታዳሽ ኃይል 
ከማቅረብም በተጨማሪ፣ የመጠጥ ውሃ በማቅረብ 
ጭምር ለቀጣናዊ ትስስሮሹ ጉልህ አስተዋጽኦ እያደረገች 
መሆኑንም ብዙዎች በስኬት ያወሱታል። ኢትዮጵያን 
ጨምሮ የአፍሪካ ቀንድ አገሮች ቀጣናውን በማስተሳሰር 
ጠንካራ የኢኮኖሚ ግንኙነት መፍጠር ከቻሉ፣ ሰላምም 
ሆነ ዳቦ ችግር ለሆነበት ክፍለ አኅጉር ትልቅ ጠቀሜታ 
እንደሚኖረው የሚናገሩ በርካቶች ናቸው።

እ.ኤ.አ. በጥቅምት 2019 የተጀመረውን የቀጣናው 
አገሮችን ‹‹Horn of Africa Initiative›› (የአፍሪካ ቀንድ 
አገሮች የኢኮኖሚ ትስስር) ፕሮጀክትን በመተግበርም 
ኢትዮጵያ ግንባር ቀደም ሚናዋን እየተወጣች ነው። 
በዓባይ ግድብ የኃይል አቅርቦትና በስንዴ ረገድ የታዩ 
አበረታች ለውጦችም ለዚህ ማሳያዎች ናቸው።

ኢትዮጵያ ከ10 ዓመታት በፊት የጀመረችው 
ታላቁ የዓባይ ግድብ ከ84 በመቶ በላይ ተጠናቋል። 
ግድቡ ከወዲሁ ለጎረቤት አገራት ጭምር የኃይል 
ምንጭ በመሆን ምሥራቅ አፍሪካን በማስተሳሰር ላይ 
ይገኛል። ግድቡ ሙሉ በሙሉ ሲጠናቀቅም የምሥራቅ 
አፍሪካ አገራት አስተማማኝ የኃይል ምንጭ እንዲያገኙ 
ከማስቻሉም በላይ የቀጣናውን አገራት በኃይል 
በማስተሳሰር የጋራ ኢኮኖሚ እንዲገነቡ በር ይከፍታል።

እንደ ዓባይ ግድብ ሁሉ ኢትዮጵያ በግብርናው 
ረገድም ቀጣናዊ ትስስሩን የማጠናከር ሥራ 
በስኬታማነት በማከናወን ላይ ትገኛለች። በዚህ ረገድ 

ተጠቃሽ የሚሆነው ደግሞ ስንዴ ምርት ነው። 
ኢትዮጵያ ከስንዴ ተቀባይነት ወደ ስንዴ ላኪነት ራሷን 
በመለወጥ ታሪክ ሠርታለች፤ ለቀጣናው አገራትም 
ኩራት ሆናለች።

በተያዘው ዓመት ኢትዮጵያ 129 ሚሊዮን 
ኩንታል የሚጠጋ የስንዴ ምርት ታመርታለች። ከዚህ 
ውስጥ 97 ሚሊዮን ኩንታል የሚሆን ለአገር ውስጥ 
ፍጆታ የሚውል ሲሆን 32 ሚሊዮን የሚጠጋው ወደ 
ውጭ ተልኮ ዶላር የሚያስገኝ ነው። ለዚህም ዘንድሮ 
ሱዳንና ኬንያን ጨምሮ ስንዴ የመግዛት ፍላጎት 
ካላቸው ስድስት አገራት ጋር የ3 ሚሊዮን ኩንታል 
የውል ስምምነት ተፈርሟል። የረድኤትና ሌሎች 
የአገር ውስጥ ድርጅቶች ከውጭ የሚገዙትን ስንዴ 
በአገር ውስጥ እንዲተኩ በገንዘብ ሚኒስቴር በኩል የ2 
ነጥብ 9 ሚሊዮን ኩንታል የውል ስምምነት በመፈረም 
ላይ መሆናቸው ተነግሯል። በዚህም ኢትዮጵያ ከ200 
ሚሊዮን ዶላር በላይ ገቢ እንደምታገኝ ይገመታል።

ይህ የኢትዮጵያን ኢኮኖሚ ከማሳደግ  ባሻገር 
የጎረቤት አገራት ከአውሮፓ፤ ከአሜሪካና ካናዳ 
ደጅ ጠንተው የሚገዙትን ስንዴ ከደጃቸው በቀላሉ 
እንዲያገኙ ያስችላቸዋል። የምሥራቅ አፍሪካን 
አካባቢም ከግጭትና ሁከት ነፃ በማውጣት አገራቱን 
በልማት እንዲተሳሰሩ በር ይከፍታል። 

ኢትዮጵያ በምሥራቅ አፍሪካ ያላትን ሚና 
በአግባቡ ለመወጣትም ነፃ የንግድ ቀጣና በድሬዳዋ 
መስርታለች። ይህ የድሬዳዋ ነፃ የንግድ ቀጣና ደረቅ 
ወደብን ከዓለም አቀፍ የአየር ትራንስፖርት፣ ከባቡርና 
ከመንገድ ትራንስፖርት ጋር በማቀናጀት፣ ምርቶችን 
በቀላሉ ወደ ጎረቤት አገራት ለመላክ ምቹ ሁኔታን 
የሚፈጥር ነው።

በአጠቃላይ ኢትዮጵያ በአፍሪካ ኅብረት የ2063 
አጀንዳ ዋነኛ የትኩረት አቅጣጫ የሆነውን ቀጣናዊ 
ትስስርን የማጠናከር ተግባር በውጤታማነት 
እየተወጣች የምትገኝ አገር ነች። በተለይም በኃይል 
አቅርቦት፤ በግብርና ምርት በተለይ ስንዴን ከራሷ 
አልፎ ወደ ጎረቤት አገራት መላክ መቻሏ  ተጠቃሽ 
ያደርጋታል። በሌላም በኩል ቀጣናዊ ትስስርን 
ለመፍጠር ዓይነተኛ ሚና የሚጫወተውን የድሬዳዋን 
ነፃ የንግድ ቀጣናን በማቋቋም ሚናዋን እየተወጣች 
ያለች አገር መሆኗን አስመስክራለች! 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ ኤምን 

ከባልደረቦቻቸው ጋር በመሆንም አቋቁመዋል።   በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።  ከአአዩ በቋንቋና ታሪክ የመጀመሪያ 

ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል።  ጥልቅ ሀሳብ ያዘሉ ወቅታዊ 

ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።  

ነፃ  ሃሳብ

(የመጨረሻ ክፍል )
የተለያዩ ቆየት ያሉ የጥናትና የምርምር ወረቀቶች አገራችን 

ኢትዮጵያ በመስኖ መልማት የሚችል 3 ነጥብ 7 ሚሊዮን 
ሄክታር መሬት ሲኖራት ከዚህ ውስጥ ግማሽ ያህሉ 
መሬት የሚገኘው በዓባይ ተፋሰስ ነው። የሚያስቆጨው 
እስካሁን የለማው ከ6 በመቶ አለመብለጡ ነው። 
ኢትዮጵያ እስካሁን ያለማችው 250ሺህ ሄክታር መሬት 
ሲሆን ከዚህ ውስጥ የዓባይ ተፋሰስ ድርሻ ከ20ሺህ 
ሄክታር አይበልጥም። የአገራችን ግብርና የዝናብ 
ጥገኛ ነው። ኢትዮጵያ የአፍሪካ የውሃ ማማ በመባል 
ብትታወቅም በየአመቱ ሊባል በሚችል ሁኔታ በድርቅ 
እየተጠቃች ነው። በየአስር አመቱ ይከሰት የነበረው 
ድርቅ በበልግና በመኸር በአመት ሁለት ጊዜ ሲጎበኘን 
እየተመለከትን ነው። ይህ ያልተስተካከለና የሚቆራረጥ 
ዝናብ የሚያስከትለው ድርቅ ሚሊዮኖች ለምግብ እጥረት 
እንዲዳረጉ ምክንያት እየሆነ ነው።

በውል እንደሚታወቀው አገራችን ከግብፅም ሆነ 
ከሱዳን ጋር የዓባይን ወንዝ በጋራ መጠቀም የሚያስችል 
ስምምነት የላትም። ሆኖም ለናይል ወንዝ 86 በመቶውን 
ውሃ የምታበረክተው ኢትዮጵያ በ1929ኙም ሆነ በ1959ኙ 
የቅኝ ገዢ ስምምነት እንደማትገዛ በየአጋጣሚው 
ከማሳወቅ ባሻገር እውን ሳይሆን ቢቀርም ከ1950ዎቹ 
ጀምሮ የኃይል ማመንጫና የመስኖ ፕሮጀክቶችን ተግባራዊ 
ለማድረግ ተደጋጋሚ ጥረት ስታደርግ ቆይታለች። እኤአ 
ከ1958 እስከ 1963 ድረስ አሜሪካ እንዲህ እንደ ዛሬው 
የግብፅ ጥቅም አስከባሪ ሳትሆን የዓባይን ወንዝ ለማልማት 
በሚደረጉ ጥረቶች ግንባር ቀደም ተዋናይ ነበረች። ዘላቂ 
ጥቅም እንጂ ዘላቂ ወዳጅ የለም እንዲሉ። የዛሬውን ታላቁ 
የኢትዮጵያ የህዳሴ ግድብን ጨምሮ 33 የመስኖና የኃይል 
ማመንጫ ፕሮጀክቶችን አጥንታ እንዲለሙ ምክረ ሀሳብ 
አቅርባ ነበር። ከእነዚህ ጥናቶች ሥራ ላይ የዋለው እኤአ 
በ1972 ዓ.ም  የተገነባውና 128 ሜጋ ዋት የኤሌክትሪክ 
ኃይል የሚያመነጨው የፊንጫ የውሃ ኃይል ቀዳሚ ነው 
ማለት ይቻላል።

ኢትዮጵያ በአንድ በኩል ድርቅ በሌላ በኩል ፈጣን 
የሕዝብ ቁጥር እድገት እንደ ውጋት ቀስፈው ይዘዋታል። 
ከዚህ ውጋት ተንፈስ ለማለት የውሃ ሀብቷን አልምታ 
መጠቀም አለባት። የመስኖ መሠረተ ልማትን በማስፋት 
እያደገ የመጣውን የምግብ ፍላጎቷን በማሟላት ሕዝቧን 
ከተመፅዋችነት ማላቀቅ ይጠበቅባታል። ከግብርና ወደ 
ኢንዱስትሪ ለምታደርገው ሽግግር እና በኩራዝ ጭስ 
ለሚጨናበሰው ከ60 ሚሊዮን ለሚበልጠው ሕዝቧ 
የኤሌክትሪክ ኃይልና መብራት ለማቅረብ እንደ ዓባይ 
ያሉ አመቱን ሙሉ የሚፈስሱ ወንዞቿን ገድባ መጠቀም 
የሞት ሽረት ትንቅንቅ እየሆነ መጥቷል። ከዚህ ከፍ ሲልም 
ኢትዮጵያ ለተፋሰሱ አገራት የኃይል አማራጭ የመሆን 
እምቅ የተፈጥሮ ፀጋ አላት። 

ይሁንና እስከቅርብ አመታት ድረስ በድህነቷ 
እንዲሁም ከዓለምአቀፍ የፋይናንስ ተቋማት ብድርና 
ድጋፍ ለማግኘት የምታደርገው ጥረት በግብፅ የተቀናጀ 
ስውርና ይፋ ዲፕሎማሲያዊ ዘመቻ የተነሳ እቅዷ 
ሁሉ ይጨናገፍባት ስለነበር ግዙፍ የውሃ ኃይል 
ማመንጫዎችንና ታላላቅ የመስኖ መሠረተ ልማት 
ግንባታዎችን ማካሄድ ስላልቻለች በከፋ ድህነት 
በመማቀቅ ላይ ትገኛለች። 

የሚያሳዝነው ለኢትዮጵያ ሲሆን የሚታጠፈው 
የዓለምአቀፍ የፋይናንስ ተቋማት እጅ ለግብፅ ሲሆን 
ግን ያለስስት ይዘረጋል። ለጋስ ይሆናል። ግብፅ ይህን 
በመጠቀም ኢኮኖሚዋን ማሳደግ ችላለች። የአገር ውስጥ 
ጥቅል ምርቷ 235 ቢሊዮን ዶላር ሲሆን ፤ የዜጎቿ የነፍስ 
ወከፍ ገቢ 2ሺህ 440 ዶላር ደርሷል። የኢትዮጵያ ጥቅል 
የአገር ውስጥ ምርት 111.27 ቢሊዮን ሲሆን የነፍስ ወከፍ 
ገቢዋ ደግሞ 951 ዶላር ነው። ከዚህ የድህነት አረንቋ 
ወጥቶ መካከለኛ ገቢ ካላቸው አገራት ተርታ ለመሰለፍ 
የተፈጥሮ ሀብቷን በተለይ የውሃ ሀብቷን በአግባቡ 
ማልማት ይኖርባታል።

ነገረ ዓባይ 
ኢትዮጵያ እኤአ በ2025 ዓ.ም ከግብፅ በላይ የሕዝብ 

ብዛት ይኖራታል ተብሎ ተተንብዮአል። በዘወርዋራ 
ምግብና የኤሌክትሪክ ኃይል የሚያስፈልገው ሕዝብ ቁጥር 
አሁን ካለው ይጨምራል ማለት ነው። ከግብፅ በላይ የውሃ 
ሀብቷን ለመስኖና ለኃይል ማመንጫ መጠቀም ይኖርባታል 
ማለት ነው። በግዛቷ ስር ያለ የውሃ ሀብቷን መጠቀም 
ደግሞ ሉዓላዊ መብቷ ነው። ሆኖም የፋይናንስ እጥረትና 
የቴክኖሎጂ ውስንነት ዘረፉን ለማልማት የተያዘውን 
እቅድ ፈታኝ ቢያደርገውም ተጨማሪ የውሃ ኃይል 
ማመንጫዎችንና የመስኖ አውታሮችን መገንባት ቅድሚያ 
የተሰጠወው ተግባር ሆኖ ይቀጥላል። ቁልፉ የእድገትና 
የልማት ግብ በአጭር ጊዜ ውስጥ በሁለንተናዊ መልኩ 
ድህነትን መቅረፍ ነውና። በ2003 ዓ.ም ከሱዳን ድንበር 
40 ኪሎ ሜትር ርቀት ላይ ግንባታው የተጀመረውና 
ለኃይል ማመንጫነት የሚውለውና 74 ቢሊዮን ሜትር 
ኩብ ውሃ የሚይዘው ታላቁ የኢትዮጵያ ህዳሴ ግድብ 
እድገትንና ልማትን በማፋጠን ዜጎችን ከድህነት የማላቀቅ 
ራእይ ሰንቋል። ግድቡ በቀን 6ሺህ ሜጋ ዋት፣ በአመት 
15ሺህ 130 ጊጋ ዋት ኃይል የማመንጨት አቅም አለው። 

በዚህም የአገር ውስጥ የኤሌክትሪክ ኃይል ፍላጎትን 
በማርካት ለምሥራቅ አፍሪካ በተለይ ለራስጌ ተፋሰስ 
አገራትም የማቅረብ እቅድ አለው። ግድቡ በዝቅተኛ ደረጃ 
የሚገኘውን የንጹህ ኃይል ተደራሽነት ያሳድጋል። የዓለም 
ባንክ ጥናት እንደሚያመለክተው ከሰሀራ በታች ባሉ 
የአፍሪካ አገራት የንጹህ ኃይል ሽፋን ከ15 በመቶ በታች 
ሲሆን፣ የአገራችን 3 ነጥብ 5 በመቶ፣ የሱዳን 41 ነጥብ 3 
በመቶ ፣ የግብፅ 97 ነጥብ 6 በመቶ ነው ። ከሰሀራ በታች 
ያሉ አገራት የኤሌክትሪክ ሽፋን 24 በመቶ ፤ የኢትዮጵያ 
ከ45 በመቶ ያልበለጠ ፣ የሱዳን ከ57 በመቶ ያልበለጠ 
ሲሆን የግብፅ ሽፋን ግን 100 በመቶ ደርሷል። በናይል ውሃ 
አጠቃቀም ላይ ግብፅ የቅኝ ግዛት ዘመን ስምምነቶችን 
በመጥቀስ ብቸኛ ባለመብትና ተጠቃሚ እኔነኝ በማለት 
የያዘችው ግትር አቋም፤ የራስጌ አገራት  በዓለምአቀፍ 
ሕግ የተረጋገጠላቸውን ውሃውን በፍትሐዊነት የመጠቀም 
ተፈጥሮአዊ መብት የሚጥስ ስለሆነ በንግግርና በውይይት 
ካልተፈታ ለግጭት ሊዳርግ ይችላል ተብሎ እየተፈራ 
ነው።

የዓባይ ወንዝ እርዝመት 6650 ኪሎ ሜትር 
ይጠጋል። የተጠቃሚው ሕዝብ ቁጥር አንድ ላይ ቢደመር 
ወደ አምስት መቶ ሚሊዮን ይደርሳል። ኢትዮጵያ እና 
ግብፅን በዲፕሎማሲው መስክ በተደጋጋሚ በጠረጴዛ 
ዙሪያ እንዲገናኙ እና እንዲነጋገሩ አድርጓል። ሆኖም ግብፅ 
የምታቀርበው ሀሳብ ሰጥቶ ለመቀበል ዝግጁ አለመሆኗን 
በተደጋጋሚ አሳይቷል። ግብፅ የህዳሴው ግድብ 40 
ቢሊዮን ኪዩቢክ ውሃ በየዓመቱ ይልቀቅ በሚል 
ያቀረበችው ሐሳብ በአብነት ይወሳል። የኢትዮጵያ የውሃ 
መስኖና ኢነርጂ የቀድሞ ሚኒስትሩ ዶክተር ኢንጂኒየር 
ስለሺ በቀለ ተቀባይነት የሌለው ጥያቄ መሆኑን በጊዜው 
ምላሽ ሰጥተዋል። የናይል ወንዝ ለኢትዮጵያ፤ ግብጽ እና 
ሱዳን የመኖር እና ያለመኖር ጥያቄ እንደሆነ በበርካታ 
ታዛቢዎች ይነገራል። ሦስቱ አገራት ተገናኝተው ፍትሐዊ 
አጠቃቀም ላይ ቁጭ ብለው መነጋገር ይጠበቅባቸዋል። 
ሱዳን በዚያ ሰሞን ከኢትዮጵያ ጋር አብሮ ለመስራት ዝግጁ 
መሆኗን ያረጋገጠች ሲሆን ግብጽ ግን በእምቢተኝነቷ 
ገፍታበታለች።

 ግብጽ ባለፉት 3 ዓመታት በኢትዮጵያ ከባዱ 
የክረምት ወቅት ሲጀምር እየጠበቀች ተፅዕኖ ማሳደር 
ይችላሉ  በምትላቸው አገራትና ተቋማት በኩል በውሃ 
አጠቃቀሙ ዙሪያ አሳሪ ስምምት እንዲደረግ ግፊት 
ስታደርግ ቆይታለች። ግብጽና ሱዳን፣ ስምምነት ላይ 
ሳይደርሱ ኢትዮጵያ ግድቡን መሙላት አትችልም የሚል 
ተቃውሞና ማስፈራሪያቸውን ቢገፉበትም  ኢትዮጵያ 
3ኛውን ዙር የውሃ ሙሌት በስኬት አጠናቃለች። 
በግድቡ የተወዛገቡት ኢትዮጵያ ግብጽና ሱዳን ተከታታይ 
ድርድርና ውይይት ሲያካሂዱ ቢቆዩም እስከአሁን ይህ  
ነው ከሚባል ስምምነት ላይ አልደረሱም።

ሱዳንና ግብፅ ሦስቱ አገራት በሕዳሴው ግድብ ዙሪያ 
በሚያደርጉት ድርድር ከአፍሪካ ህብረት ውጪ ሌሎች  
አገራትና ዓለምአቀፋዊ ተቋማት እንዲሳተፉ በተደጋጋሚ 
ሲወተውቱ የቆዩ ሲሆን ኢትዮጵያ ግን በአደራዳሪነት 
ከአፍሪካ ህብረት ውጪ ማንንም እንደማትቀበል እና 
ሌሎች ዓለም አቀፍ ታዛቢዎች ግን ሊኖሩ እንደሚችሉ 
ስትገልጽ ቆይታለች በዚህም በአፍሪካ ህብረት 
አደራዳሪነትና በዓለምአቀፍ ማህበረሰብ ታዛቢነት 
ሲካሄድ የከረመው ድርድር ተጨባጭ ስምምነት ላይ  
መድረስ ሳይችል ቀርቷል። ኢትዮጵያ በሕዳሴው ግድብ 
ድርድር ሰበብ  የዓባይን ወንዝ ተጠቃሚነቷን የሚገድብ 
ስምምነት እንደማትቀበል በተደጋጋሚ ገልጻለች ይለናል 
የአዲስ አድማስ ጋዜጣ።  

ኢትዮጵያ በመስከረም ወር 2013 ዓ.ም የመጀመሪያ 
የግድቡን ሙሌት በማካሄዷ  ሳቢያም የትራምፕ 
አስተዳደር ለአገሪቱ ከሚሰጠው እርዳታ ላይ ቅነሳ 
እንደሚያደርግ በማስታወቅ አገሪቱ ከአሜሪካ ታገኝ 
የነበረውን የገንዘብ ድጋፍ ማስቀረቱ አይዘነጋም። በዚያው 
ዓመት ሰኔ ወር ላይ የተካሄደውን 2ኛውን ዙር የውሃ 
ሙሌት ተከትሎ ግብጽና ሱዳን  በህዳሴው ግድብ ዙሪያ 
ለተከሰተው አለመግባባት በተመሳሳይ ጉዳይ ቀደም 
ሲል ባልታየ ሁኔታ ለተባበሩት መንግሥታት የፀጥታው 
ምክር ቤት አቤቱታ አቅርበው፤ ምክር ቤቱ ሐምሌ 
2013 ዓ.ም በጉዳዩ ላይ ለመምክር ተሰበስቦ ነበር። 
ኢትዮጵያም በህዳሴው ግድብ ጉዳይ የፀጥታው ምክር 
ቤት መወያየቱን እንደማትቀበለው በማስታወቅ ጉዳዩ 
ቀደም ሲል በተያዘበት የአፍሪካ ህብረት በኩል መቋጫ 
እንዲያገኝ ጠይቃለች። ይህ ጥያቄዋ ተቀባይነትን አግኝቶ 
ምክር ቤቱ ጉዳዩ በአፍሪካ ህብረት በኩል ሊታይ ይገባል 
የሚል ውሳኔ ማሳለፉ አይረሳም። ሆኖም ከፍ ብሎ 
ለመግለጽ እንደተሞከረው ግብጽ ይሄን ሀሳብ ለመቀበል 
ዝግጁ አልሆነችም።

 እንደ ማጠቃለያ
ለናይል ወንዝ 86 በመቶ ውሃ የምትገብረው 

ኢትዮጵያ ፍትሐዊ በሆነ አግባብ ውሃውን የመጠቀም 
መብቷ ለድርድር የሚቀርብ ጉዳይ አይደለም። ይሁንና 
ግጭትንና አለመግባባትን ለመፍታት ሰባቱ የራስጌ 
የተፋሰስ አገራት የቅኝ ግዛት ዘመን ስምምነቶች ፍትሐዊ 
ተጠቃሚነት በሚያረጋግጥ አዳዲስ ውሎች ሊተኩ 
እንደሚገባ የሚጠይቀውና በ2002 ዓ.ም የተፈረመውን 
የትብብር ማዕቀፍ ስምምነት Cooperation Frame 
Work Agreement (CFA ) ሥራ ላይ ማዋል 
ያስፈልጋል። ስምምነቱን የተፈራረሙ አገራት ብሩንዲ፣ 
ኬንያ ፣ ኡጋንዳ ፣ ኢትዮጵያ ፣ ታንዛኒያና ሩዋንዳ ሲሆኑ 
የትብብር ማዕቀፉ የናይል ን ወንዝ ፍትሐዊ በሆነ መንገድ 
መጠቀምን የሚያረጋግጥና ዋስትና የሚሰጥ ቋሚ ኮሚሽን 
እንዲቋቋም የሚጠይቅም ነው። ዳሩ ግን ሱዳንና ግብፅ 
ይህን የትብብር ማዕቀፍ ለመፈረም ፈቃደኛ ባይሆኑም 
በ2007 ዓ.ም በግብፅ፣ በኢትዮጵያና በሱዳን መካከል 
የተፈረመውን የመርሆዎች መግለጫ (Declaration of 
Principles) ፈርመዋል።

 በዚህ ስምምነት ሱዳንና ግብፅ የህዳሴ ግድብ 
ፕሮጀክትን የተቀበሉ ሲሆን ኢትዮጵያም ግድቡ በግርጌ 
ተፋሰስ አገራት ማለትም በግብፅና በሱዳን ሊያሳድረው 
የሚችል ተፅዕኖ ወይም ጉዳት ካለ ጥናት እንዲደረግ 
ተስማምታለች። በዚህ ስምምነት ላይ ተከታታይ 
ውይይቶች የተካሄዱ ሲሆን ተስፋም ተጥሎባቸው ነበር። 
የታላቁ የኢትዮጵያ ህዳሴ ግድብ ለቀጣናዊ ትብብር 
አብነት የሚሆንና የራስጌ አገራትን ተጠቃሚ የሚያደርግ 
ፕሮጀክት ስለሆነ ዲፕሎማሲያዊና ፖለቲካዊ ድጋፍ 
ሊደረግለት ይገባል። ግብፅም በግድቡ ውሃ አሞላል ላይ 
ከኢትዮጵያ ጋር ጀምራ ወደነበረው ድርድር ብትመለስ 
አገራቱን ተጠቃሚ ማድረግ የሚችል መግባባት መድረስ 
ይችላል።

አገራችን ኢትዮጵያንና ሕዝቧን ፈጣሪ ይጠብቅ !
ሻሎም !
አሜን ። 

ኢትዮጵያ በአንድ በኩል 
ድርቅ በሌላ በኩል ፈጣን 

የሕዝብ ቁጥር እድገት እንደ 
ውጋት ቀስፈው ይዘዋታል። 

ከዚህ ውጋት ተንፈስ ለማለት 
የውሃ ሀብቷን አልምታ 

መጠቀም አለባት



ፖለቲካና ወቅታዊ

ወቅታዊ

የፖለቲካ ገበያ ጽንሰ ሐሳቡን በሰፊው ያስተዋወቀው 
እና ዓለም በዚህ ላይ በስፋት እንዲነጋርበት ካደረጉ ሰዎች 
መካከል ፕሮፌሰር አሌክስ ዴዋል ስማቸው በቀዳሚነት 
የሚነሱ ናቸው። በዚህ ዘመን መነጋገሪያ ከሆኑ የፖለቲካ 
ፍልስፍና እስከመሆን የደረሰ ሲሆን በርካታ ሀገራትም 
እንደየፈርጁ ትርጉም እየሰጡት ነው።    

የተለያዩ መጣጥፎች እንደሚሉት፤  በፖለቲካ ገበያ 
እሳቤ፤ ፖለቲካ የሰው ልጅ ስሪታዊ ሆኖ ሳለ ግን ደግሞ 
ሰዎችን የሚገዛ ሳይንስ ነው። የፖለቲካ ገበያ እንደዘዋሪው 
አቅምና ፍላጎትም የሚወሰን ሲሆን፤ ይህ ገበያ ለግጭትም 
ለሠላምም ማዋል የሚቻልባቸው ዕድሎችም ሰፊ 
መሆናቸው ይነገራል። 

የፖለቲካ ገበያ በግላዊ የፖለቲካ ግብይት ላይ 
የተመሠረተ የአስተዳደር ሥርዓት ሲሆን፣ የፖለቲካ 
አገልግሎት፣ አጋርነትና ተወዳዳሪነት በገንዘብ ወይም 
በቁሳዊ ሽልማት መለዋወጥ ላይ የተመሠረተ ነው። 
አንድ የፖለቲካ ገበያ ተዋናይ ሹመኛ ምን ያህል መክፈል 
እንዳለበት ከፖለቲካ ልሂቃኑ አባላት ጋር በመደራደር፣ 
በጥሬ ገንዘብ ወይም ሌሎች ጠቃሚ ሀብቶችን ለአብነት 
ያህል የፕሮጀክት ኮንትራቶችን ድጋፍ ለማግኘት፣ 
የምርጫ ድምፅ ለማሰባሰብ፣ ሕዝብ ለማፍራት ወይም 
ጎጂ ጥቃት ለማድረስ እንደሚያውልም ያትታል። 

በዛሬ ዕትማችን የፖለቲካ ገበያ ምንንነትና በአሁኑ 
ወቅት በኢትዮጵያ ስላለበት ሁኔታ በሰፊው ለመዳሰስ 
ሞክረናል። በተጨማሪ የፖለቲካ ገበያ በዓለም ብሎም 
በአፍሪካ ከምን ደረጃ ላይ ደርሷል? ይህ ገበያ በማን 
እየተዘወረ ነው? ቀጣይ አካሄዶችስ ምን ይመስላሉ? ስንል 
ከስትራቴጂክ ጉዳዮች ተመራማሪው ዶክተር ወሂበእግዜር 
ፈረደ ጋር ዘለግ ያለ ቆይታ አድርገናል። 

አዲስ ዘመን፡- የፖለቲካ ገበያ ሥርዓት ምንድን 
ነው?

ዶክተር ወሂበእግዜር፡- በመጀመሪያ ፖለቲካ 
መሸጥ አለበት። ቁምነገሩ ፖለቲካው የሚሸጥበት ገበያ 
ምንድን ነው የሚለው ነው። በፖለቲካው ዓለም ላይ ምን 
እንሸጣለን፣ በዓለም አቀፍ ደረጃም የሚሸጥ ፖለቲካስ 
ምንድን ነው? የሚለውን ማወቅ ነው። ከዚህ በተጓዳኝ  
እኛ ከዓለም ፖለቲካ ምን እገዛለን? ዓለም ከእኛ ምን 
ይገዛል? የሚለው ምህዳሩን በከፍተኛ ደረጃ ይወስነዋል። 

ፖለቲካ ሁሌም በገበያ ላይ ነው። ፖለቲካ ለግብይት 
መቅረብ አለበት። ፖለቲካ ሃሳብ አመንጭተው 
ከሚሸጡት እስከ ሃሳብ ገዢ የራሱ የሆነ ሰንሰለት አለው። 
ፖለቲካ ይገዛል፣ ይሸጣል። በዓለማችን ገዥ የፖለቲካ 
ጽንሰ ሐሳቦች ካሉ ገዥያቸው ሰፊ ነው፤ ትርጉማቸውም 
በዚያው ልክ ነው።

አዲስ ዘመን፡- በፖለቲካ ገበያ ላይ በቀዳሚነት 
መታወቅ ያለበት ምንድን ነው?

ዶክተር ወሂበእግዜር፡- ፖለቲካ ሁሌም 
በገበያ ላይ አለ ከተባለ ግብይቱ ላይም በቂ እውቀት 
ይፈልጋል። በፖለቲካ ግብይት ውስጥ ብዙ ነገሮችን 
ማወቅ ተገቢ ነው። በፖለቲካ ገበያ ላይ ተዋናያኑ ምን 
ይዘው ቀርበዋል? ዓላማቸው ምንድን ነው? በምን ያክል 
ደረጃስ ይጠቅመናል? የሚሉትን በብዙ መንገድ ተንትኖ 
መረዳት ያስፈልጋል። የሚገዛው ፖለቲካ ከሀገር ምጣኔ 
ሃብትና መሰረታዊ የኢኮኖሚ እሳቤዎች ጋር ምን ያክል 
ተጣጥሟል? ብሎ ማጤን ይገባል። የፖለቲካ ገበያውና 
ሀገራዊ ሁኔታ መጣጣሙን ማወቅ ይገባል።

ወደ ገበያ የቀረበው የፖለቲካ እሳቤ ከሀገራት ነባራዊ 
ሁኔታ አኳያ በባህል መነጽር በሚገባ መታየት አለበት። 
ከባህል፣ ቋንቋ እና ወግ እሳቤ እይታም ጋር በምን ያህል 
ደረጃ የተጣጣመ ነው? የሚለው መታወቅ አለበት። 
የፖለቲካ ገበያ ላይ ሃሳባቸውን ይዘው የሚወጡ ተወናዮች 
መነሻ እና መጨረሻ ማሳካት የሚፈልጉት ምንድን ነው? 
ብሎ መተንተን እና መረዳት በጣም አስፈላጊው ጉዳይ 

‹‹አፍሪካ የፖለቲካ ገበያ ማራገፊያ ናት›› 
- ዶክተር ወሂበእግዜር ፈረደ

የስትራቴጂክ ጉዳዮች ተመራማሪ
ክፍለዮሐንስ አንበርብር 

ነው።
አዲስ ዘመን፡- የፖለቲካ ገበያ ላይ ዋናው ጉዳይ 

ምንድን ነው?
ዶክተር ወሂበእግዜር፡-  በፖለቲካ ገበያ ላይ ነጻ፣ 

ፍትሃዊ የሚባል ነገር የለም። የፖለቲካ ገበያ ላይ የሃሳቡ 
ገዥ ምርጫ መራጮች ናቸው። የፖለቲካ ገበያው ላይ 
ሻጮች ደግሞ ፖለቲከኞች ናቸው። ስለዚህ በዚህ ላይ ነፃ፣ 
ፍትሃዊ ወዘተ የሚባሉትን በሙሉ በአንድ ላይ ማግኘት 
አይቻልም። የተሻለ ሃሳብ ያላቸው ሰዎች ገዥዎቻቸው 
በርከት ያሉ ይሆናሉ። በሌላ ጎኑ ደግሞ በፖለቲካ 
ገበያው ሃሳባቸው ውሃ የማያነሳ ከሆነ ገዥዎቻቸው 
በዚያው ልክ የተወሰኑ ናቸው ማለት ነው። ቁም ነገሩ 
ገዥ እና ሻጮች ባህሪያቸው ምንድን ነው? የሚለውን 
ማወቅ ነው። አንዳንድ ወደገበያው መጥቶ ሃይማኖት 
ይሸጣል። አንዳንዱ ደግሞ ማንነትን ይሸጣል። አንዳንዱ 
ደግሞ ሃሳብን ይሸጣል። እነዚህን በሚገባ መለየትና 
የሚጠቅመውን መግዛት  ብሎም ኃላፊነቱ ያለው በገዥው 

እጅ ነው። 
አዲስ ዘመን፡- በፖለቲካ ገበያ ሃይማኖት፣ 

ማንነትን እና ሃሳብ እንዴት ለሽያጭ ይቀርባሉ?
ዶክተር ወሂበእግዜር፡- ይህ የሚወሰነው 

ፖለቲካው በሚሸጠው እና በሚገዛው የመረዳት አቅም 
እና ፍላጎት ነው። የሃይማኖት እሴቶችን ወይንም ስስ 
ብልቶችን በመነካካት ወደገበያ የሚቀርቡ አሉ። እነዚህ 
የራሳቸው የሆነ ገዥ አላቸው። ይሁንና ግን በሁሉም 
ዘንድ ተቀባይነት የሚያገኙ አይደሉም። አንዳንዶች ደግሞ 
ማንነትን እየነጠሉ ለመሸጥ ይሞክራሉ። ከመጡበት የዘር 
ሐረግ ወይንም ጎሳ እየመረጡ ፅንፈኝነትን በማራመድ 
በፖለቲካ ገበያው ልዕልና ለማግኘት ይጥራሉ።

በፖለቲካ ገበያ ላይ ትልቁን ሥፍራ የሚይዙት ሃሳብን 
የሚሸጡ ናቸው። ሃሳብ ያላቸው ሰዎች ገበያውን ሰብረው 
የመግባትና በሌሎችም ዘንድ ተቀባይነትን የማትረፍ አቅም 
አላቸው። የዓለም ነባራዊ ሁኔታውም የሚያሳየው ይህን 
ነው። በፖለቲካ የገበያ ዝውውሩ ላይ ግን የዴሞክራሲ 

ምህዳሩ ምን ይመስላል? የሚለው ማወቅም ተገቢ ነው። 
በዴሞክራሲያዊ ምህዳር ውስጥ ሃሳብ የሚያመነጩ 
አካላት የተሻለ እድል አላቸው።  

አዲስ ዘመን፡- በኢትዮጵያ ደረጃ የፖለቲካ 
ገበያን እንዴት መግለፅ ይቻላል? 

ዶክተር ወሂበእግዜር፡- በእኛ ሀገር በአብዛኛው 
በጣም ባህሪውን ያጣ ነው። ይህ ማለት በእኛ ሀገር 
ያለው ሁኔታ የፖለቲካ ገበያ ባህሪ የለውም። በፖለቲካ 
ሥነ ምህዳሩም ልዕልናው ከፍ ያለ ነገር ከማምጣት 
ይልቅ በማይረቡ ነገሮች ላይ ያተኩራል።  ምህዳሩ ርካሽ 
የሆኑ ነገሮችን በመሸጥ ላይ ያተኮረ ነው። በፖለቲካ 
አደረጃጀታቸው ያልተዋሀደ ሃሳብ እና  ያልጠራ አቅጣጫ 
የሚከተሉ ይበዛሉ የሚል ሃሳብ አለኝ።

በገበያው ላይ ተዋናይ መሆን የሚፈልጉትም 
ርካሽ ነገሮች ላይ ያተኩራሉ። ለምሳሌ ሃሳብን አንጥሮ 
ከማውጣት ይልቅ ማንነትን መሰረት ባደረገ መንገድ 
አንዱን ነቅፎ አንዱን ደግፎ የመሄድ ሁኔታ አለ። ሌሎች 

 በፖለቲካ ገበያ ላይ ነጻ፣ 
ፍትሃዊ የሚባል ነገር የለም። 

የፖለቲካ ገበያ ላይ የሃሳቡ 
ገዥ ምርጫ መራጮች ናቸው። 

የፖለቲካ ገበያው ላይ ሻጮች 
ደግሞ ፖለቲከኞች ናቸው። 

ስለዚህ በዚህ ላይ ነፃ፣ ፍትሃዊ 
ወዘተ የሚባሉትን በሙሉ በአንድ 

ላይ ማግኘት አይቻልም



ፖለቲካና ወቅታዊ

ወቅታዊ 

ደግሞ ሃይማኖትን ይሸጣሉ። ይህ ማለት ሃሳብ ከመሸጥ 
ይልቅ ሃይማኖትን የመሳሰሉ ብልቶችን መፈለግ ነው። 
በአጠቃላይ በኢትዮጵያ የፖለቲካ ገበያ ውስጥ ሃሳብን 
ከመሸጥ ይልቅ በትንንሽ ነገሮች ላይ ማተኮርና በቀጣይ 
ሊያሻግሩ በሚችሉ ጉዳዮች ላይ መዘናጋት እንዲሁም 
ዋናው ጉዳይ ላይ አለማተኮር ይስተዋላል።

አዲስ ዘመን፡- ከሐሳብ ያፈነገጡ የፖለቲካ 
ገበያዎች ጉዳት ምንድን ነው?

ዶክተር ወሂበእግዜር፡- መታወቅ ያለበት ይህ 
ነው። ርካሽ ነገሮችን ወደገበያ ይዞ መውጣት ፈላጊ 
ያሳጣል።  ሀገር የሚያሻግር እና ለሀገረ መንግስት ግንባታ 
ብሎም ጠንካራ ማህበረሰብ ለመፍጠር ሐሳብ ላይ 
መስራት ይገባል። ሃሳብ የነገሮች መነሻ እና መድረሻ ነው። 
የነገሮችን ስስ ብልቶች እየፈለጉ ገበያው ላይ መሪ ተዋናይ 
መሆን አይቻልም። በዚህ ክፍለ ዘመን የሚገባው ሃሳብን 
አምጦ መውለድ እና ሃሳብን መሸጥ ነው። ይህ ካልሆነ ግን 
ውጤቱም አያምርም።

ሃሳቡን ሳይሆን ማንነቱን እንዲገዛው የሚፈልግ ሰው 
ውጤቱ አደገኛ ነው። እኔ እነ እከሌን አውቃለሁ፤ እከሌ 
ደግሞ እንደዚህ ያደርግልኛል፤ እከሌ… ብለው ማንነትን 
መሰረት አድርገው የሚሄዱት መዳረሻቸው ውስን ነው። 
በሃይማኖት ሽፋንም ገበያውን ለመቀላቀል መሞከር በዚያ 
እምነት ውስጥ ያሉትን ላስደስት ካልሆነ በስቀተር በሃሳብ 
የበላይ ሆኖ ሃሳብን አመንጭቶ ለመሄድ ይቸገራል። 
በመሆኑም በመሰል አካሄዶች ላይ የሚንቀሳቀሱ አካላት 
የተወሰኑ ቡድኖችን ጥቅምና እሳቤ ያስጠበቁ ይሆናል 
እንጂ፤ ሁለንተናዊ የሆነ የፖለቲካ ሥርዓትና ስሪትን 
መምራት አይችሉም። 

አዲስ ዘመን፡- በፖለቲካ ገበያ ሃይማኖት 
እና ማንነትን ለሽያጭ የሚያቀርቡት መለያቸው 
ምንድን ነው?

ዶክተር ወሂበእግዜር፡-  እነዚህ አካላት ግልጽ  
የሆነ ዓላማ የላቸውም። በፍላጎትና አቅርቦት መካከል 
እንዳለ ክፍተት የሚወሰድ ነው። የየራሳቸውን ጥቅም እና 
ቡድናዊ ፍላጎት እንጂ አብዛኛው ማህበረሰብ በፖለቲካው 
ምህዳር ውስጥ ምን ማድረግ ይፈልጋል የሚለው ማወቅና 
መረዳት ወይንም መተግበር አይፈልጉም። ይህም በመሆኑ 
እሳቤያቸው እና አካሄዳቸው የተወሰኑ አካላትን ብቻ 
ማዕከል ያደረገ ነው። ማህበረሰባዊ ሥርፀት እና አካሄድን 
አይከተሉም። በእኛ ሀገር የፖለቲካ ገበያ በብዛት አትራፊው 
ሻጩ ነው። በጣም የሚራገቡ ሃሳቦችን በማንሳት ለመሸጥ 
ይሞክራሉ። ይህን በማድረግ አንዱ ትኩሳት ከሌላው 
ጋር በማጋጨት ይነግዳሉ። ይህን እያደረጉም መጦሪያ 
ያደርጉታል። ከዚህ በዘለለ ግን በእኛ ሀገር በፖለቲካው  
ዘንድ በዚህ ዘመን የረከሱ ሃሳቦች በዝተዋል።

አዲስ ዘመን፡- በኢትዮጵያ  ውስጥ የሚገኙ 
የፖለቲካ ፓርቲዎች በፖለቲካ ገበያ ላይ በጉልህ 
ሚናቸውን እንዳይወጡ የሚያደርጋቸው ምንድን 
ነው?

ዶክተር ወሂበእግዜር፡-  በብዛት የሚያነሷቸው 
ሃሳቦች ከክፍለ ዘመኑ የፖለቲካ አካሄድ እና አረዳድ 
ጋር የተዛመዱ አይመስለኝም። አንዱን ፓርቲ ከሌላው 
ለመለየት የሚያስቸግር አጋጣሚ አለ። የነጠረ የፖለቲካ 
እሳቤ፣ እሳቤና ፖሊሲ አያመላክቱም። የአንዱ ፖሊሲ 
ከሌላው ጋር ይመሳሰላል። ጊዜ ወስዶ፣ ሃሳብ አውጥቶ እና 
አውርዶ በዚህ ደረጃ ምልዑነት የተላበሰ ፓርቲ የለም። 

በሀገሪቱ ከ70 ያላነሱ የፖለቲካ ፓርቲዎች አሉ። 
እነዚህ ሁሉ ባሉበት የኢትዮጵያ ፖለቲካ ፍቱን መድሃኒት 
አላገኘም። ይህ ከምን መነጨ ብሎ ማወቅ፣ መገምገምና 
መረዳት ይገባል። ፓርቲዎች በሃሳብ የመነጩና በሃሳብ 
ላይ የሚሰሩ ናቸው ወይ? ብሎ መጠየቅ ጠቃሚ ነው። 
የፖለቲካ ፓርቲዎች የምስረታ ሥርወ መሰረታቸውና 
ሃሳባቸው መሆን ያለበት ሀገር እና ህዝብን የሚጠቅም 
ሃሳብ መሸጥ ነው። በእኛ ሀገር ባለው ተጨባጭ ሁኔታ 
ግን ሃሳብን ከመሸጥ ይልቅ ከክፍለ ዘመኑ ጋር የማይሄዱ 
ኮሳሳ ሃሳቦች ላይ ማተኮር ይበዛል። ማንነት፣ ሃይማኖት፣ 
ጎሳ እና የመሳሰሉ የዘውጌ መገለጫዎችን በመጥቀስ 
ፖለቲካ ሃሳብን ለማራመድ መሞኮር የአሁናዊ ዓላም 
ሁኔታ አይመስለኝም።

አዲስ ዘመን፡- በዓለም አቀፍ የፖለቲካ ገበያ 
ደረጃ ሀገራት የፖለቲካ ፕሮግራም ይሸጣሉ?

ዶክተር ወሂበእግዜር፡- አዎ በደንብ ይሸጣል።  
በፖለቲካ እሳቤ ከፍ ያሉ ሀገራት በገበያ ሥርዓት ውስጥ 
ገብተው በዓለም አቀፍ ደረጃ ይሸጣሉ። ሰዎች የፖለቲካ 
ገበያ እና ሽያጭ ሲባል  ልክ እንደ ቁስ ወይንም መፅሐፍ 
ታትሞ ይሸጣል ማለት አይደለም። የፖለቲካ ሃሳብ 
ገዥዎች መራጮች ናቸው። የፖለቲካ ገበያ ላይ ሻጮች 
ደግሞ ሃሳብ አመንጪዎች ወይንም ደግሞ ተፎካካሪዎች 
ሊሆኑ ይችላሉ። በዚህ ዓይን ካየነው በርካታ ሀገራት 
የፖለቲካ ፕሮግራማቸውን ጭምር ይሸጣሉ። 

አዲስ ዘመን፡- ኢትዮጵያ በምስራቅ አፍሪካ 
የፖለቲካ ገበያ ላይ ሚናዋ ምንድን ነው?

ዶክተር ወሂበእግዜር፡- የትኛውን ሃሳብ ፕሮጀክት 
አድርገናል? እኛ በምስራቅ አፍሪካ ላይ ገና ብዙ መሥራት 
አለብን። ፕሮጀክት አድርገን ልንሰራቸው የምንችላቸው 
በርካታ ጉዳዮች አሉ። ለአብነትም ቀጣናዊ ውህደትን 
አጀንዳ አድርገን በፖለቲካው ገበያ ሚናው ከፍ ያለ ሥራ 
መሥራት እንችላለን። የጥቁር ህዝቦችን አንድነት ላይ 
ብንሰራ አጀንዳውን ማንሳት እንችላለን። ኢትዮጵውያ 
በምስራቅ አፍሪካ የፖለቲካ ገበያ ላይ፤ ብዙ ዕድሎች 
አሏት።

የኢነርጂ ፖለቲካው ኢትዮጵያ በቀዳሚነት በአጀንዳ 
መምራት ትችላለች። ይህ በፖለቲካ ገበያው ውስጥ 
መሪ ተዋናይ ያደርጋታል። በኢነርጂው ዘርፍ ኢትዮጵያ 
ትልቅ አቅም አላት። ይህን ለፖለቲካ ገበያው ሃሳብ 
መሸጫ እና ግሪን ኢነርጂ ትልቅ አቅም አለው። ትልቁ 
ችግራችን በእጃችን ያሉትን አማራጮች በሰፊው አለማየት 
እና እንዴት እንጠቀምባቸው በሚለው ላይ ጥልቅ 
አስተውሎት አለማሳደራችን ነው።

አዲስ ዘመን፡- ኢትዮጵያ በምስራቅ አፍሪካ 
በህዝብ ብዛቷ እና በተፈጥሮ ሃብቷ ከቀዳሚዎቹ 
ተርታ የምትመደብ ሃገር መሆኗ በቀጣናው የፖለቲካ 
ገበያ ላይ  የተሻለ ሚና እንድትጫወት ያግዛታል?

ዶክተር ወሂበእግዜር፡- የአንድ ሀገር የፖለቲካ 
ገበያ የሚወሰነው ሃብት ወይንም ደግሞ ከፍተኛ የሆነ 
የህዝብ ቁጥር ስላለ ብቻ አይደለም። ጥያቄ ሊሆን 
የሚችለው ያንን ሃብት መጠቀም የሚችል ማህበረሰብ 
ተፈጥሯል ወይ የሚለው ነው። የህዝብ ብዛት ብቻውን 
ዋጋ የለውም። ውጤት የሚያመጣው አንድ ሀገር ሃብቷን 
በአግባቡ ስትጠቀም ነው። ከኢትዮጵያ በላይ ሌሎች 
ሀገራትም ከፍተኛ የህዝብ ቁጥር አላቸው።

ከፍተኛ የህዝብ ቁጥር ሆኖ በዚያው ልክ ከፍተኛ 
አምራች ካልሆነ ዋጋ የለውም። ብዙ የሰው ቁጥር መያዝ 
ዋጋ የሚኖረው ትርፍ ምርት በማምረት ለሌሎች ማቅረብ 
ከተቻለ ነው። የህዝብ ቁጥር ከምርታማነት ጋር ከተያያዘ 
ዋጋ አለው። በምርታማነትና በህዝብ ቁጥር መጨመር 
ጋር ያለው መስመር በተዛምዶ የሚሄድ ከሆነ በፖለቲካ 
ገበያው ላይ ዋጋ አለው ማለት ነው። ነገር ግን በከፍተኛ 

የኑሮ ውድነት ወይንም ምርትና ፍላጎት አቅርቦት 
አለመመጣጠን ውስጥ በመሆን ተጽዕኖ መፍጠር 
አይቻልም።

የዓለም የፖለቲካ ገበያን እየዘወሩ የሚገኙ በህዝብ 
ብዛታቸው ያን ያክል አይደሉም። ነገር ግን እንዴት 
አድርገው ነገሮችን እንደሚመሩ የተጠና እና ዘመናትን 
የሚሻገር ሃሳብ ባለቤት ስለሆኑ ነው። በመሆኑም 
ኢትዮጵያ በምስራቅ አፍሪካ ፖለቲካ ገበያ ውስጥ መሪ 
ለመሆን፣ የህዝብ ቁጥር እና የሃብት መጠን ብቻ መጥቀስ 
በቂ አይሆንም። ሁኔታዎች በተናበበ መንገድ የሚሄዱ 
ከሆነ ግን ኢትዮጵያ በምስራቅ አፍሪካ ብቻ ሳትሆን 
በመላው አፍሪካ እና በተቀረው ዓለም የፖለቲካ ገበያውን 
የመዘወር አቅም አላት። 

አዲስ ዘመን፡- አፍሪካስ በአሁናዊ  የዓለም 
የፖለቲካው ገበያ እንዴት ትገለፃለች?

ዶክተር ወሂበእግዜር፡- አፍሪካ የፖለቲካ ገበያ 
ማራገፊያ ናት። የምዕራባውያን የፖለቲካ ስርዓት 
መፈተሻ አህጉር ናት። አፍሪካ የራሷ የሆነ የልማት 
ፖሊሲ እንዳይኖራት አድርገዋታል። የአፍሪካ የልማት 
ሁኔታ ገና አልጀመረም። አፍሪካ የፖሊሲ ነፃነት የላትም። 
ፖሊሲዎች የሚቀዱትና የሚተገበሩት በአፍሪካውን 
ሳይሆን በአፍሪካ ውስጥ የራሳቸውን ፍላጎት ለማሳካት 
በሚራወጡ ተዋንያን ፍላጎት ነው። በአሁኑ ወቅት 
አፍሪካውያን የምዕራባውያንና የታላቅ ሀገራት የፖለቲካ 
መዘውር ውስጥ ናቸው።

ዋሽንግተን ኮንሰስ፤ ፖስት ዋሽንግተን ኮንሰንሰስ፣ 
ቤጀንግ ኮንሰንስስ፣ ፖስት ቤጂን  ኮንሰንስስ በሙሉ 
ፕሮጀክቶች ናቸው። እነዚህን በሙሉ ተቀብለን 
እየተንቀሳቀስን ነው። ይህ ማለት በራሳችን ፖሊሲ 
እየተመራን አለመሆኑን ነው። የአፍሪካ ሁኔታ ገና ብዙ 
ነገሮች የሚቀሩት ነው። 

አፍሪካ የፋይናንስ ሥርዓት አሰራር  ምንድን ነው? 
ብሎ ማየት ተገቢ ነው። ሁሉ ነገር የተቀዳው የዓለምን 
ፖለቲካ ከሚዘውሩ ተቋማት ነው። ይህ ማለት የፋይናንስ 
ሥርዓት ነፃነት የጎደለው ነው? ማለት ነው። የአፍሪካ 
የፖለቲካ ስርዓትም የተንጠለጠለው በቅኝ ገዥዎች ላይ 
ነው። የፖለቲካው ገበያ ማራገፊያ በመሆናችን አፍሪካ 
የፖሊሲ ነፃነትም የላትም። ይህ ደግሞ እጅግ ብዙ ስራ 
የሚጠይቅ ነው። አፍሪካ በዓለም የፖለቲካ ገበያ ውስጥ 
ሚናዋን ለማሳደግና ለመሸጥ እጅግ ብዙ ጥረት የሚጠይቅ 
ነው።

አዲስ ዘመን፡- አፍሪካ በዓለም ፖለቲካ ገበያ 
ላይ ጎልታ ለመውጣት እና ተሰሚነቷን ለማሳደግ 
ምን መሥራት አለባት?

ዶክተር ወሂበእግዜር፡- ይህ የረጅም ጊዜ ፕሮጀክት 
ነው። አንዳንድ ምሁራን አፍሪካ ከተቀረው ዓለም ጋር 
ያላትን ወዳጅነት ወይንም ደግሞ ግንኙነት ማቋረጥ 
አለባት እስከማለት ደርሰዋል። ሌሎች ደግሞ አፍሪካ 
የራሷ የሆነ የገበያ ሥርዓት እና ግብይት መፍጠር አለባት 
ብለው የሚከራከሩም አሉ። አፍሪካ የራሷ የሆነ የስልጣኔ 
አሻራ ያላት ከመሆኑም በተጨማሪ የራሷ የሆኑ አህጉር 
ወለድ ቴክኖሎጂዎች እና ጥበብ ስላሏት ጭምርም 
ከምዕራባውያን ነፃ ለመውጣት ይህን መጠቀም ይገባል 
የሚሉ አሉ። 

ምዕራባውያን ግን በአሁኑ ሰዓት ግልጽ ሆነው 
እየመጡ ነው። አፍሪካ አህጉር የኢንዱስትሪ ማዕከል 
መሆን የለባትም የሚል አቋም ይዘዋል። በርካቶቹ ጥሬ 
እቃን ከአፍሪካ በርካሽ ዋጋ በመውሰድ  ያንኑ  በውድ 
ዋጋ መልሶ ለአፍሪካ መሸጥ የሚለውን መርህ ይከተላሉ።

በመሆኑም ይህንና  ሌሎች ሃሳቦችን  መነሻ በማድረግ 
አፍሪካ በራሷ መንገድ መሄድ አለባት፤ ከተቀረው 
ዓለም ራሷን ነጥላ መንቀሳቀስ አለባት የሚሉ በርካቶች 
ናቸው። በአሁኑ ወቅትም በርካታ የአፍሪካ ምሁራን 
እየተከራከሩበት ነው። ነገር ግን ለመተግበር እንዲሁ 
ቀላል የሚሆን አይመስለኝም። በዚህ ጉዳይ ተመሳሳይ 
እጣ ፋንታ የገጠማቸው የላቲን አሜሪካ ሀገራትም የዓለም 
የፖለቲካ ገበያ ስምሪትን በመቃወም የተሻለ ሁኔታ 
መፈጠር አለበት ብለው ሲታገሉ ነበር። ግን እንዳሰቡት 
አልሆነም። 

አዲስ ዘመን፡- ስለነበረን ቆይታ እጅግ 
አመሰግናለሁ።

ዶክተር ወሂበእግዜር፡- እኔም አመሰግናለሁ።  

ኢትዮጵያ በምስራቅ አፍሪካ ፖለቲካ 
ገበያ ውስጥ መሪ ለመሆን፣ የህዝብ 
ቁጥር እና የሃብት መጠን ብቻ 
መጥቀስ በቂ አይሆንም። ሁኔታዎች 
በተናበበ መንገድ የሚሄዱ ከሆነ 
ግን ኢትዮጵያ በምስራቅ አፍሪካ 
ብቻ ሳትሆን በመላው አፍሪካ እና 
በተቀረው ዓለም የፖለቲካ ገበያውን 
የመዘወር አቅም አላት

ኢኮኖሚ

ሀገራት የወጪና ገቢ ንግዳቸውን ለማቀላጠፍና 
የውጭ ቀጥታ ኢንቨስትመንት ፍሰታቸውን ለማሳደግ 
ብሎም አጠቃላይ ምጣኔ ሀብታዊ እድገታቸውን 
ለማሻሻል ከሚተገብሯቸው አሰራሮች መካከል አንዱ ነፃ 
የንግድ ቀጠናዎችን (Free Trade Zones) ማቋቋም ነው።

ነፃ የንግድ ቀጠና ‹‹ልዩ የኢኮኖሚ ቀጣና›› (Special 
Economic Zones) የሚባሉት የንግድና ኢንቨስትመንት 
መከወኛ ስፍራዎች አካል ሲሆን፣ እሴት የሚጨምሩ 
የምርት፣ የሎጂስቲክስ፣ የፋይናንስ አቅርቦትና መሰል 
ተግባራትና አገልግሎቶች የሚከናወንበት ስፍራ ነው። 
በዚህ ስፍራ ምርቶችን ከማምረት በተጨማሪ አስመጪና 
ላኪዎች ዕቃዎችን ወደ አገር ውስጥ በማምጣት 
በቀጠናው ውስጥ የሚያከማቹበት፣ የሚያቀነባብሩበት 
እንዲሁም መልሰው ለውጭ ገበያዎች የሚያቀርቡበት 
ሂደትም አለ። በተጨማሪም ሂደቱን ለማሳለጥ ቀልጣፋ 
የሆነ የሎጂስቲክስ አገልግሎት፣ የተቀናጁ የፋይናንስና 
የምክር አገልግሎቶችም ይሰጥበታል። 

ነፃ የንግድ ቀጠና ኢንቨስትመንትን የሚጨምር፣ 
አዳዲስ የሥራ ዕድሎች ለመፍጠር የሚያግዝ፣ 
ቢሮክራሲያዊ የአሰራር ውጣ ውረዶችን የሚቀንስ 
አማራጭ እንደሆነ ይነገራል። ይህ ቀጠና የንግድ 
እንቅፋቶች የሌሉበት እንዲሁም ቀረጥና ግብር ያነሰበት 
የንግድና ኢንቨስትመንት ማሳለጫ አካባቢ እንደሆነም 
ይገለፃል። በነፃ የንግድ ቀጠናዎች ውስጥ የሚተገበሩ ህጋዊ 
አሰራሮች በሌሎቹ አካባቢዎች ከሚተገበሩት ጋር ሲነፃፀሩ 
የላሉና አንፃራዊ ነፃነትንም የሚያጎናጽፉ ናቸው።   

ነፃ የንግድ ቀጠናዎች የሚፈጥሩትን የሥራ እድል፣ 
ለአገር በቀል የሎጂስቲክስ ኢንዱስትሪው መስፋፋት 
የሚያደርጉትን አስተዋጽኦ፣ ለቴክኖሎጂ ሽግግርና 
የባለሙያዎችንና የሠራተኞችን ክህሎት ለማሳደግ 
እንዲሁም ለዋጋ ግሽበት መቀነስ ሚናቸው ከፍተኛ 
ነው። የውጭ ቀጥታ ኢንቨስትመንት ፍሰትን ለማሳደግ 
እንዲሁም የወጪና ገቢ ንግድን ለማቀላጠፍ ያላቸው 
አበርክቶም አላቸው። ሀገሮች እነዚህን ፋይዳዎች 
በአጠቃላይ ለሀገራዊ የምጣኔ ሀብት እድገት መሻሻል 
የሚኖራቸውን አስተዋጽኦ  ከግምት ውስጥ በማስገባት ነፃ 
የንግድ ቀጠናዎችን ያቋቁማሉ፤ ያስፋፋሉ። 

መረጃዎች እንደሚያሳዩት፣ በዓለም ላይ ከአምስት 
ሺ በላይ ነፃ የንግድ ቀጠናዎች አሉ። በርካታ ሀገራት የነፃ 
የንግድ ቀጠና ያላቸው ሲሆን የኢትዮጵያ ጎረቤት የሆኑት 
ጂቡቲ፣ ኬንያ፣ ሱዳን ተጠቃሽ ናቸው። ዛሬ በምጣኔ 
ሀብታቸው የበለፀጉት ሀገራትም ይህን የነፃ ንግድ ቀጠና 
አሰራር ተግባራዊ አድርገዋል፤ እያደረጉም ነው። 

ከፍተኛ የሕዝብ ቁጥር እንዲሁም መሬትን ጨምሮ 
ሌሎች እምቅ ሀብቶች ያላት ኢትዮጵያ ነፃ የንግድ ቀጠናን 
እስካሁን ድረስ ባለማቋቋሟ ማግኘት የሚገባትን ምጣኔ 
ሀብታዊ ጥቅም ማጣቷ ተደጋግሞ ሲገለፅ ቆይቷል። 
የሀገሪቱን የምጣኔ ሀብት እንቅስቃሴ እግር ከወርች 
አስረው የያዙት አንዳንዶቹ መሰናክሎች ነፃ የንግድ 
ቀጠናዎች በሚያስገኟቸው ጥቅሞች የሚፈቱ ናቸው። 

በሀገሪቱ ነፃ የንግድ ቀጠና በማቋቋም የሀገሪቱን 
ተጠቃሚነት ማሳደግ አስፈላጊ ሆኖ በመገኘቱ ልዩ ልዩ 
የመሰረተ ልማትና ሕግ ማዕቀፍ ዝግጅቶች ሲደረጉ 
ቆይተው ባለፈው ነሐሴ ወር 2014 ዓ.ም የድሬዳዋ ነፃ 
የንግድ ቀጠና ተመርቆ ተከፍቷል። ድሬዳዋ በንግድ የዳበረ 
ልምድ ያላት፣ ለጅቡቲ ወደብ ቅርብ የሆነች (የ320 ኪሎ 
ሜትር ርቀት) እና ሦስቱም የመጓጓዣ ዘዴዎች (የየብስ፣ 
የባቡርና የአየር ትራንስፖርት አማራጮች) ያሏት ከተማ 
መሆኗ ለነፃ የንግድ ቀጠናው መነኻሪያነት ተመራጭ 
አድርጓታል።  

የንግድ ቀጠናው በድሬዳዋ የሚገኘውን የኢንዱስትሪ 
ፓርክና ደረቅ ወደብን ከዓለም አቀፍ የአየር ትራንስፖርት፣ 
ከባቡርና ከመንገድ ትራንስፖርት ጋር በማቀናጀት፣ 
አስፈላጊ የሆኑ የባንክና የጉምሩክ አገልግሎቶችን 
ተደራሽ በማድረግ ወደ አገልግሎት እንዲገባ ለማድረግ 
የሚያስችሉ ተግባራት ሲከናወኑለት ቆይቷል።   

ቀደም ሲል የድሬዳዋ ኢንዱስትሪ ፓርክ የነበረው 
የአሁኑ የድሬዳዋ ነፃ የንግድ ቀጠና፣ ከሀገሪቱ የንግድ 

የባለሀብቶችን ትኩረት የሳበው የድሬዳዋ ነፃ የንግድ ቀጠና  
አንተነህ ቸሬ

እንቅስቃሴና የሎጂስቲክስ አቅም መጎልበት ጋር ተያይዞ 
ኢንዱስትሪ ፓርኩ ወደ ነፃ ንግድ ቀጠናነት እንዲሸጋገር 
ተደርጓል። ነፃ የንግድ ቀጠናው በመጀመሪያ ምዕራፍ 
ግንባታው በ150 ሄክታር መሬት ላይ ያረፈ ሲሆን አራት 
ሺ ሄክታር መሬት የማስፋፈፊያ ቦታ ተዘጋጅቶለታል። 

በአሁኑ ወቅት በርካታ ድርጅቶች ወደ ነፃ የንግድ 
ቀጠናው ገብተው ለመስራት ፍላጎታቸውን እያሳዩ 
ይገኛሉ፤ ፍላጎት ማሳየት ብቻ ሳይሆን በነጻ የንግድ 
ቀጠናው ለመግባት ስምምነት መፈረም ጀምረዋል። 
በቅርቡም ስምንት ኩባንያዎች በነፃ የንግድ ቀጠናው 
ውስጥ ለመሰማራት ከኢንዱስትሪ ፓርኮች ልማት 
ኮርፖሬሽን ጋር ስምምነት ተፈራርመዋል። 

ስምምነት የፈረሙት ድርጅቶች ‹‹ኢዩፒያ ትሬድ 
ኤንድ ሎጀስቲክስ ኃላፊነቱ የተወሰነ የግል ማኅበር››፣ 
‹‹ፐርኪንስ ኢንዱስትሪያል ኃላፊነቱ የተወሰነ የግል 
ማኅበር››፣ ‹‹አይ.ኢ ኔትወርክ ሶሉሽንስ››፣ ‹‹ያት 
ኢንዱስትሪያል ኃላፊነቱ የተወሰነ የግል ማኅበር››፣ 
‹‹አሳምነው አስፋው ጀነራል ኮንትራክተር››፣ ‹‹ማስ ስካይ 
ትሬዲንግ ኃላፊነቱ የተወሰነ የግል ማኅበር›› እና ‹‹ኦሪዮን 
አዲስ ኢንጂነሪንግ ኃላፊነቱ የተወሰነ የግል ማኅበር›› 
የተባሉ ሀገር በቀል ኩባንያ እና ‹‹ናይልኮ ኤሌክትሪክ 
ኢኪዩፕመንት ማኑፋክቸሪንግ ኃላፊነቱ የተወሰነ የግል 
ማኅበር›› የተሰኘ የውጭ ኩባንያዎች ናቸው። 

በምርት፣ በግንባታና በሎጂስቲክስ ዘርፎች 
የተሰማሩት እነዚህ ድርጅቶች ወደ ሥራ ሲገቡ ከመቶ 
አስር ሚሊዮን የአሜሪካ ዶላር ወይም ከስድስት ቢሊዮን 
ብር በላይ ኢንቨስት በማድረግ በመጀመሪያ ዙር ከሁለት 
ሺ 500 በላይ ለሚሆኑ ዜጎች የሥራ ዕድል ይፈጥራሉ። 

ከእነዚህ ድርጅቶች በተጨማሪ የኢትዮጵያ ንግድ 
ባንክ፣ ዳሸን ባንክ፣ የኦሮሚያ ኅብረት ስራ ባንክ እና እናት 
ባንክ ደግሞ ለነፃ የንግድ ቀጠናው የፋይናንስ አቅርቦትን 
ለማመቻቸት ከኮርፖሬሽኑ ጋር ስምምነት ተፈራርመዋል።  

የድሬዳዋ ነፃ የንግድ ቀጠና ዋና ሥራ አስፈፃሚ አቶ 
ካሚል ኢብራሂም እንደሚሉት፣ ነፃ የንግድ ቀጠናው 
ከተመረቀ ጊዜ ጀምሮ እስካሁን ድረስ ወደ ቀጠናው 
ገብተው በኢንቨስትመንት ስራዎች ላይ የሚሰማሩ 
ድርጅቶችን ለማስተናገድ የሚያስችሉ ተግባራት 
ሲከናወኑ ቆይቷል። ከእነዚህም መካከል መዋቅር 
የመዘርጋት፣ በዘርፉ ልምድ ካላቸው ሀገራት ተሞክሮ 
በመቀመር የታሪፍ መመሪያ እና ዓለም አቀፍ ደረጃውን 
የጠበቀ የባለሀብቶች መመልመያ መስፈርት እና የውጭ 
ምንዛሬ አጠቃቀምን ጨምሮ የፋይናንስ መመሪያዎችን 
የማዘጋጀት ተግባራት ይጠቀሳሉ።

እንደ አቶ ካሚል ገለፃ፣  ነፃ የንግድ ቀጠናው 
በሌሎች ሀገራት ከሚገኙ ብዙ ነፃ የንግድ ቀጠናዎች 
ያላነሰ የመሰረተ ልማት አቅርቦት አለው። በዚህም 

ምክንያት በቀጠናው ውስጥ ገብተው በኢንቨስትመንት 
ተግባራት ላይ ለመሳተፍ ፍላጎት ያላቸው ባለሀብቶች 
ቁጥር ጨምሯል። ‹‹ነፃ የንግድ ቀጠናው የንግድ ሂደቱን 
በማቀላጠፍ የዋጋ ንረትን ለመቆጣጠርና የኑሮ ውድነቱን 
ለመቀነስ ያግዛል። ኢትዮጵያ ከሌሎች አህጉር አቀፍና 
ዓለም አቀፍ ነፃ የንግድ ቀጠና ስምምነቶች ጋር ተወዳዳሪ 
እንድትሆንም ያስችላታል። የነፃ የንግድ ቀጠናው መቋቋም 
ከተሜነትንና ኢንዱስትሪያላይዜሽንን ለማስፋፋትም 
ይረዳል። ኩባንያዎች ወደ ንግድ ቀጠናው ገብተው 
ለመስራት ፍላጎት ማሳየታቸው እነዚህን ዓላማዎች 
ለማሳካት ይረዳል። 

‹‹አይኢ ኔትወርክ ሶሉሽንስ›› (IE Network 
Solutions) በድሬዳዋ ነፃ የንግድ ቀጠና ውስጥ 
ለሚሰማሩ ድርጅቶች የመረጃ ማዕከል፣ የኢንተርኔትና 
ሌሎች የኢንፎርሜሽን ቴክኖሎጂ አገልግሎቶችን 
ለመስጠት ከኢንዱስትሪ ፓርኮች ልማት ኮርፖሬሽን 
ጋር ስምምነት ተፈራርሟል። የድርጅቱ መስራችና 
ዋና ስራ አስፈፃሚ አቶ መርዕድ በቀለ በነፃ የንግድ 
ቀጠናው ውስጥ የሚከናወኑ የኢንቨስትመንት ተግባራት 
ቀልጣፋና ውጤታማ እንዲሆኑ ብቁ የቴክኖሎጂ እገዛ 
እንደሚያስፈልጋቸው ይገልፃሉ። 

‹‹በአሁኑ ወቅት ቴክኖሎጂ ለሁሉም የሥራ ዘርፎች 
እጅግ አስፈላጊ ሆኗል። ቴክኖሎጂ ደግሞ መሰረተ ልማት 
ይፈልጋል። ዋናው መሰረተ ልማት የመረጃ ማዕከል 
(Data Center) ነው። በነፃ የንግድ ቀጠናው ለሚሰማሩ 
ድርጅቶች አሰራራቸውን የሚያቀላጥፉበት መንገድ 
መዘርጋት ያስፈልጋል። በዚህ ረገድ የእኛ ኃላፊነት የነፃ 
የንግድ ቀጠናውን ሥራዎች በቴክኖሎጂ በማቀላጠፍ 
የተሻለ ውጤት እንዲያመጣ ማገዝ ይሆናል›› ሲሉ አቶ 
መርእድ ያብራራሉ። 

‹‹የእኛ ድርጅት ለውጭ ኩባንያዎች ሊከፈል የነበረ 
በሚሊዮን የሚቆጠር ዶላር ማስቀረት ችሏል። ሀገሪቱ 
በራሷ ልጆች ማደግ ለምትችልበት መንገድ ትኩረት 
መስጠት ያስፈልጋል›› የሚሉት አቶ መርዕድ፣ መንግሥት 
ሀገር በቀል የሆኑ የግል ድርጅቶችን ማገዝ እንዳለበት 
ይናራሉ።   

የኢንዱስትሪ ፓርኮች ልማት ኮርፖሬሽን ዋና ስራ 
አስፈፃሚ አቶ አክሊሉ ታደሰ በበኩላቸው፣ ነፃ የንግድ 
ቀጠናው የሀገሪቱን የንግድ እንቅስቃሴና የሎጂስቲክስ 
ፍላጎት መጨመርን ታሳቢ አድርጎ የተቋቋመ መሆኑን 
ያስረዳሉ። ነፃ የንግድ ቀጠናው ድሬዳዋንና አካባቢን 
የሚያነቃቃ፣ ለነዋሪዎች የሥራ እድል የሚፈጥር እና 
የወጪና ገቢ ንግድን የሚያሳልጥ ከመሆኑም ባሻገር ማክሮ 
ኢኮኖሚውን ለማነቃቃት እና በሀገራዊ ምጣኔ ሀብት ላይ 
ትርጉም ያለው ለውጥ ለማምጣት የሚያግዝ ግብዓት 
ሆኖ ያገለግላል። ነጻ የንግድ ቀጠናው የውጭ ምንዛሬ 

እንዲገኝ ከማስቻሉ በተጨማሪ ተኪ ምርቶች እንዲመረቱ 
ምቹ ሁኔታዎችን በመፍጠር አገሪቱ ምርቶችን ከውጭ 
ለማስገባት የምታወጣውን የውጭ ምንዛሪ በማስቀረት 
ረገድም ከፍተኛ ሚና የሚጫወት ይሆናል።

አቶ አክሊሉ በተለይም ከፌዴራል መንግሥትና 
ከሕወሓት የሰላም ስምምነት በኋላ የኢንቨስትመንት 
ፍሰቱ በከፍተኛ ደረጃ እየጨመረ መሆኑን ጠቁመው፣ 
የኢንዱስትሪ ፓርኮች ልማት ኮርፖሬሽንም በድሬዳዋ 
ነፃ የንግድ ቀጠናም ሆነ በሌሎች የኢንዱስትሪ ፓርኮች 
ለመሰማራት ጥያቄ የሚያቀርቡ ባለሀብቶችን በፍጥነት 
ለማስተናገድ እየሰራ እንደሚገኝ ገልፀዋል። 

ከዓለም አቀፍ ተሞክሮዎች መረዳት እንደሚቻለው 
ነፃ የንግድ ቀጠና አዳዲስና ሰፊ የሆኑ የሥራ እድሎችን 
ለመፍጠር፣ ተኪ ምርቶችን ለማምረት፣ የእውቀት 
ሽግግርን ለማሳደግ እንዲሁም ለአገር ውስጥ የቀረቡ 
ምርቶችን ለማከማቸትና የሎጀስቲክስ ወጪን 
ለመቀነስ ከፍተኛ አስተዋፅኦ ይኖረዋል። ይህም ሀገራዊ 
የሎጂስቲክስ ተወዳዳሪነትን ትርጉም ባለው መልኩ 
ሊለውጥ የሚችል በመሆኑ የሀገሪቱን የገቢና ወጪ ንግድ 
ስርዓት ለማቀላጠፍ ያግዛል። አሰራሩ የሚያስገኛቸው 
ጥቅሞችና የሚፈጥራቸው እድሎች የምርት ወጪን 
በመቀነስ የዋጋ ንረትን ለማረጋጋትም ትልቅ ሚና ያለው 
መሆኑን ተናግረዋል።  

ሀገር በቀል ባለሀብቶች አዳዲስ ቴክኖሎጂዎችንና 
አሰራሮችን እንዲለምዱም እድል ይፈጥርላቸዋል። በነፃ 
የንግድ ቀጠናዎች ውስጥ የሚተገበሩ ህጋዊ አሰራሮች 
ቀለል ያሉና ቢሮክራሲያዊ ውጣ ውረዶችን የሚቀንሱ 
በመሆናቸው ባለሀብቶች በኢንቨስትመንት ተግባራት 
ላይ ለመሰማራት የሚያደርጉትን ጥረት በአንፃራዊነት 
ቀላል ያደርጉላቸዋል። በነፃ የንግድ ቀጣናው ውስጥ 
ገብተው የሚሠሩ ባለሀብቶች፣ አስመጪና ላኪዎችም 
ሆኑ ድርጅቶች የልዩ ልዩ ማበረታቻዎች ተጠቃሚ 
ይሆናሉ። ይህ ደግሞ የሀገር ውስጥ እና የውጭ ቀጥታ 
ኢንቨስትመንትን ለማሳደግ ጉልህ ሚና ይኖረዋል። እነዚህ 
ሁሉ ጥቅሞች በቀጥታም ይሁን በተዘዋዋሪ ለጥቅል አገራዊ 
የምጣኔ ሀብት እድገት ዓይነተኛ ፋይዳ እንዳላቸውም 
አስረድተዋል።   

ኢትዮጵያ ዘርፈ ብዙ ጥቅም ከሚሰጠው ከነፃ የንግድ 
ቀጠና ስርዓት ርቃ መቆየቷ ብዙ ጥቅሞችን አሳጥቷታል። 
የእነዚህ ጥቅሞችና እድሎች መታጣት ደግሞ በአጠቃላይ 
እድገቷ ላይ አሉታዊ ተፅዕኖ እንዳሳደረባት አይካድም። 
ስለሆነም በድሬዳዋ የተቋቋመውን ነፃ የንግድ ቀጣና 
በሚገባ በመጠቀምና መልካም ተሞክሮችን በመቀመርና 
በሌሎች የአገሪቱ አካባቢዎችም ተጨማሪ ነፃ የንግድ 
ቀጠናዎችን በማቋቋም አገራዊ የምጣኔ ሀብት እድገቱ 
ትርጉም ያለው ለውጥ እንዲያስመዘግብ ማድረግ ይገባል።    

ጎሜ
ፖለቲካ እና ልዩ ልዩ

 አዲስ ዘመን   ሐሙስ የካቲት 9 ቀን 2015 ዓ.ም

ታረቀን
ግርማ መንግሥቴ

ምንም ሳንፈራገጥ፣ እንዳለ ስንፈታው “ታረቀን” 
ማለት “ይቅር በለን” ማለት ነው። “ይቅር በለን” ማለት 
ደግሞ “አጥፍተናል፣ በምንም ይሁን በምን ብቻ 
“ጨቅይተናል”፣ “ቆሽሸናል” . . . (ሌላውን አንባቢ 
ሊያክልበት ይችላል) ማለት ነውና ይሄንን ይዘን ወደ ፊት 
እንቀጥል።

ከሁሉም በፊት “መጀመሪያ ቃል ነበር፤ ...” እንዲል 
መጽሐፉ መጀመሪያ “እርቅ” የሚለው ቃል መጽሐፍ 
ቅዱሳዊ ፅንሰ-ሀሳብ መሆኑን መገንዘብ ያስፈልጋል። 
“እርቅ” ከእግዚአብሔር የራቀን መመለሻ መሆኑንም 
እንደዛው። (ለበለጠ ግንዛቤና አስተውሎት ሐዋርያው 
ጳውሎስ 1፣ 21-22፤ ሮም 5፣10፤ 2. ቆሮንቶስ 5፣18-19፤ 
ቆላስይስ 1፣ 19-20 እና ሌሎችንም መመልከት ይቻላል።) 

እዚህ ላይ በተለያዩ ቦታዎች፣ ታክሲ ውስጥ 
ጭምር ብዙ ጊዜ አጋጥሞኝ በጥሞና ካዳመጥኳቸው 
ዜማና መንፈሳዊ መዝሙሮች መካከል የሚፍታህ ሁሴን 
“ታረቀን፣ ታረቀን አላህ ... ታረቀን አላህ ...” የሚለው 
መንዙማ ቀዳሚው ነው። የሊቀ መዘምራን ይልማ 
ኃይሉ “ክርስቶስ ታረቀን” ዲቪዲም ከዚሁ ጋር በአቻነት 
የሚጠቀስ ነው። 

(ይሄ ሁሉ ምንድ ነው? “ታረቀን ...”፣ “ታረቀን  ...” 
የሚል ምስኪን ካለ እሱ ያለው እዚህ አገር አይደለምና 
ገጣሚው “... እሱን ዝለለው” እንዳለው፣ ዘለነዋል።)

ለዚህ ጽሑፍ ሲባል፣ ጉዳዩ የቋንቋ (ሊንጉዊስቲክስ) 
መሆኑን በልባችን ይዘን፤ የስያሜ ጉዳይ እንደሆነም 
በአእምሯችን መዝግበን፤ በ“አላህ” ቦታ ”እግዚአብሔር”ን 
በተለዋዋጭነት ተክተን ሁላችንም፣ ባንድ ላይ “ታረቀን 
ታረቀን ... አምላክ  ታረቀን ...” እንል ዘንድ  ሁኔታዎች 
ብቻ ሳይሆኑ የዛሬይቱ ኢትዮጵያ ታስገድዳለች። 

ሁሉም፣ አላህ ባዮቹም ሆኑ እግዚአብሔር ወይም 
ኢየሱስ ባዮቹ (ሁሉም የአዳምና ሄዋን ዘር መሆናቸውን 
በሚገባ ያውቁታል) ባንድ ላይ “ታረቀን ... እግዚአብሔር/
አምላክ/ አላህ/ እየሱስ ታረቀን ...” ካላሉ ሁሉም ልክ 
አይመጣምና በሁኔታዎች ላይ መቆዘምን፤ በነበረውና 
እየሆነ ባለው ላይ መብሰክሰክን ግድ ይላል ማለት ነው።

በእርግጥ ጉዳዩ ቀላል አይመስል ይሆናል። ግን 
ደግሞ እጅግም ከባድ አይደለም። ከባድ ነው የሚል ካለ 
ወደ ወሎ - ገራዶም ይሁን ደሴ፤ ቃሉም ይሁን ወረኢሉ፤ 
ካስፈለገም ወልዲያ፣ ኮምቦልቻ ... ሄድ ብሎ አስፈላጊውን 
ትምህርት ቀስሞ መመለስና አምላክ እና እግዚአብሔርን 
ስፍራ እያለዋወጠ መጠቀም ይችላል። “ወደ ወሎ ብቅ 
ብዬስ?” የሚል ካለ መልሱ “ደሴ ቄስ መሀመድ አሉልህ” 
ይሆናልና እዳው ገብስ ነው። ምንጭ የሚፈልግ ካለ ደግሞ 
ወደ ስንዱ አበበ “ሃሎ” የማለት፣ ወይም በማህበራዊ 
ድረ-ገጽዋ “ቴክስት” የማድረግ መብቱ የተጠበቀ ነው። 
(ወይንም (ምን ላይ ነበር? ከሳቸው ጋር ያደረገችውን 
(ቃለ-መጠይቅ?) የጻፈችው?)፣ ፈልጎ ማንበብ።)

ሊቀ መዘምራን ይልማ ኃይሉ ከላይ በጠቀስንለት 
ተወዳጅ ዲቪዲው “ክርስቶስ ታረቀን፣ ይቅር ይበለን” 
እንዳለው ሁሉ፤ መቼም እዚህ ላይ “ታረቀን” ስንል ምን 
ማለታችን እንደ ሆነ፣ አምላካችን ሆይ፣ አስቀይመንሀል፣ 
ከትእዛዝህ ውጪ ሄደናል፤ አንተ የማትፈልገውን፣ 
የማትሻውን አድርገናል፤ ከሰው ልጅ፣ ከአዳም ዘር ... 
የማይጠበቅ ሀጢያት ፈፅመናል፣ ወንድም በወንድሙ ላይ 
አይነሳ ያልከውን ጥሰናል፤ ጓደኛህን እንደ ራስህ ውደድ 
የሚለውን ትእዛዝህን ሁሉ በነጭ ሰርዘናል፤ ታላላቆችህን 
አክብር ያልከን ቢሆንም እኛ ግን በተቃራኒው ሆነን 
ተገኝተናል፤ ቤተክርስቲያን የእግዚአብሄር ቤት መሆኗን 
ገና በጠዋት ብትነግረንም እኛ ግን ዶጋ አመድ አድርገን 
አስቀይመንሀል ... ማለታችን እንደ ሆነ እማያቅ ካለ 
“አውቆ የተኛ ...” ነውና እሰጥ አገባ ውስጥ አንገባም። 

እዚህ ላይ የኢትዮጵያዊያንንና የአምላክን የቀረበ 
ግንኙነትና ከፈጣሪ ይቅርታ መሻትን፣ ይታረቀን ዘንድ 
ተማፅኖን በተመለከተ፣ የሪፖርተሩ ዘውዳለም ደምሴ 
ከዘንድሮው የገና በአል ጋር አያይዘው በ“የሳምንቱ 
ገጠመኝ” አምድ ስር ባሰፈሩት ጽሁፍ የሚከተለውንም 
አስፍረው ነበር፤

አንዲት እናት ከገበያ መልስ፣ ‹‹አምላኬ እባክህን 
ይቅር ብለኸን ታረቀን…›› እያሉ ወደ ቤታቸው ሲሄዱ 
መንገድ ላይ አገኘኋቸው። ‹‹እናቴ አምላክዎን እያነጋገሩ 

ያሉት ምን ገጥመዎት ነው?›› በማለት ቀረብ አልኳቸው። 
በቀኝ እጃቸው የያዙትን ዘንቢል እያመለከቱኝ፣ ‹‹ይኼ 
ዘንቢል ዕድሜ ልኩን የኖረው ከእኔ ጋር ነው። ድሮ 
በደጉ ዘመን በ20 ብር ይሞላ የነበረ ዘንቢል አሁን በ1ሺህ 
500 ብር የያዘውን ተመልከት። አንዲት ዶሮ፣ ቅመማ 
ቅመምና የወይራ እንጨት ብቻ ነው። እነዚህ ደግሞ ሩብ 
የሚሆነውን የዘንቢል አካል አልሞሉትም። እሱ ባለቤቱ 
ዘንድሮ ካልታረቀን በቀር ከዚህ እሳት ከሆነ ኑሮ ማንም 
አያስጥለን…›› እያሉ መንገዳቸውን ቀጠሉ። 

ነበር ያለው። እንደ’ኚህ እናት ድምዳሜ የኑሮ 
ውድነቱ መንስኤ እኛ የሰራነው ፈጣሪን ያስቀየመ ጥፋት 
ነው ማለት ነው። አሁን እየሆነ ላለውስ፣ በሰራነው 
ጥፋት እየተቀጣን ላለመሆኑ ምን ማስረጃ አለ? የለም። 
በመሆኑም “ይቅር በለን”፤ “ታረቀን” ማለቱ ነው 
የሚያዋጣው፤ ታረቀን።

ቱርኮች ሰሞኑን የደረሰባቸውን የተፈጥሮ አደጋ 
(ርእደ ምድር) ተከትሎ እያሉት ያሉትም ይህንኑ ነውና 
“ታረቀን”፤ “ምህረትህን አውርድልን” ማለት አጥፊ 
ባለበት ቦታ ሁሉ አለ ማለት ነውና “ታረቀን” ማለት ብርቅ 
አይደለም።

በላይኛው ያላበቃው የሪፖርተሩ ጸሐፊ የእናቶችን 
(በተራዛሚው የኢትዮጵያዊያንን) እና የአምላክን የጠበቀ 
ግንኙነትና ትስስር እንደሚከተለው አስነብቦናል፤ 

እናቴ ፈጣሪ ነፍሷን በአፀደ ገነት ያሳርፈውና በ1977 

ዓ.ም በአንዱ ቀን መርካቶ ውላ ስትመጣ ለመቀበል 
እኔና ወንድሜ አውቶቡስ ፌርማታ ስንጠብቃት ሳለ፣ 
የተሳፈረችበት የአንበሳ አውቶቡስ ደርሶ ሰዎችን ሲያራግፍ 
በሁለት ወጣቶች ዕርዳታ አንዳች የሚያህለው ዘንቢሏ 
ሲወርድ ተሯሩጠን ተቀበልናት። እኔና ወንድሜ መርካቶ 
ስለነበረው ውሎዋ እየጠየቅን ያንን በሸቀጦች የተሞላ 
ዘንቢል ተሸክመን ወደ ቤት ስናመራ፣ ‹‹ልጆቼ ድሮ በአሥር 
ብር ይሞላ የነበረ ዘንቢሌ ይኸው እንደምታዩት ሰላሳ ብር 
ፈጀ ... ለማንኛውም እሱ አምላካችን ይታረቀን እንጂ 
የወደፊቱ ነገር ያስፈራል ...›› ያለችን ፈፅሞ አይረሳኝም። 
ያንን አንዳች የሚያህል የሰሌን ዘንቢል ዛሬ በሰላሳ ሺህ 
ብር ለመሙላት የሚቻል አይመስለኝም። 

አዎ፣ አበሻና እግዚአብሔር ቀረቤታቸው እዚህ 
ድረስ፤ ይሄንን ያህል ነው። (እዚህ ላይ ይህንን የጠበቀ 
ትስስር ለመበጠስ እየተደረገ ያለውን ያልተቋረጠ 
ርብርብ ልብ ይሏል)። በመግቢያችን ስር እንደገለፅነው፣ 
በየሃይማኖቱ ሁሉም ይኸው መሆኑንም ልብ ማለት፤ 
መገንዘብ ያስፈልጋል።

በመሰረቱ፣ የአንድ አገር ፈተና፣ መከራ፣ አበሳና ሰቆቃ 
የሚበዛው “የግለሰብ፣ የማኅበረሰብ እና የሀገር መከራ 
የሚፀናው በየደረጃው፤ ማለትም በግለሰብ፣ በማኅበረሰብ 
እና በአገር ደረጃ የመንግሥት ሥርዓትን በሚመሩ፣ 
ሃይማኖትን በሚያስተምሩ፣ ባህልን በሚያስጠብቁ 
(አሁን ደግሞ “የማህበረሰብ አንቂ” ተብዬዎች አሉ) 
ሰዎች ደረጃ ሁሉ ጥመት፣ ክፋት፣ ኃጢአት፣ ርኵሰት 
እየበዛ በተቃራኒው ደግሞ ርቱዕነት፣ መልካምነት፣ 
ቅድስና፣ እምነት ሲያንስ ነው።” የሚል ነገር (የት እንደ 
ሆነ እንጃ እንጂ) ማንበቤን አስታውሳለሁ። ለዚህም 
ይመስላል የሙዚቃው አለም ንጉስ ጥላሁን ገሠሠ “መከራ 
ይምከረው . . .”፣ “ብድሩ ይድረሰው . . .” ሲል አስቀድሞ 
ያዜመው። እኛም የጋሽ ጥላሁንን ያህል ባንጨክንም 
ለሁሉም “የስራውን ይስጠው” ሳንል ማለፍ ግን ለጉዳዩ 
ደንታቢስ መሆንን ያመለክታልና ያስወቅሳል።

 “ታረቀን” ከመደበኛው አነጋገር ባለፈም በተረትና 
ምሳሌ (ምሳሌያዊ አነጋገሮች)፣ በፈሊጥ እና ሌሎችም 
ውስጥ እየገባ ሰብአዊ፣ ማህበራዊ፣ ሃይማኖታዊ፣ 
ፖለቲካዊ፣ ኢኮኖሚያዊ አገልግሎት ሲሰጥ ኖሯል። 

”የኢትዮጵያ ፍልስፍና የሚገኘው በስነቃልና 
ቅኔዎቿ ውስጥ ነው።” የሚለውን ይዘን፤ “ምሣሌያዊ 
አነጋገሮቻችን ስለ እርቅ (መታረቅ) ምን ይላሉ?” ብለን 
ራሳችንን ብንጠይቅ የምናገኘው ምላሽ የትየለሌ ሲሆን፤ 
በወካይነት የሚከተሉትን ማየት ይቻላል፤

ነገር በእርቅ መንገድ በድርቅ፤ ነገር በእርቅ ወይፈንን 
በድርቅ፤ አሳው እንዳይሞት ውሀው እንዳይደርቅ አድርጎ 
ነው እርቅ፤ አይን አይፈስ እርቅ አይፈርስ፤ እርቅ ቢፈርስ 
ካስታራቂው ድረስ፤ እርቅ አፍራሽ፣ ቤተክርስትያን 
ተኳሽ፤ እርቅ ከወርቅ ዛላ ከምርቅ፤ እርቅ የሰው ደም 
ያደርቅ፤ ...እና ሌሎችም።

ድሮ ድሮ የነበረው “ክፉ ሰው” ነበር፤ ቢበዛ “ክፉ 
ሰዎች”። ዛሬ ግን ጉዳዩ ከጣራ በላይ ሆኖ “የክፋት 
ቡድኖች” እንደ አሸን የፈሉበትና ለእነዚሁ ቡድኖች 
ያልተቋረጠ፣ ስውርና ግልፅ የሆነ ሁለገብ ድጋፍ የሚሰጡ 
አካላት የተፈለፈሉበት ዘመን ሆኖት እርፍ ብሏል።

ርእሳችንን “ታረቀን።” ብለን ስንነሳ ጉዳዩ በርካታ 
ጉዳዮችን በጉያው እንደያዘ ሳንገነዘበው ጠፍቶን 
አይደለም። ርእሰ ጉዳዩን ይዘን ወደ አደባባይ የመጣነው 
በፖለቲካው ተውኔትና መድረኩ አብዝቶ ከሚዘወተረው 
“እርቅ” (reconciliation) እስከ ጥልቅና ረቂቅ እስከሆነው 
እምነት (ማመን) ድረስ እንደሚዘልቅ ተረድተን ነው። 

በታላቁ መጽሐፍ እንደተገለፀው “እውነት እውነት 
እላችኋለሁ፣ ቃሌን የሚሰማ የላከኝንም የሚያምን 
የዘለዓለም ሕይወት አለው፣ ከሞትም ወደ ሕይወት 
ተሻገረ እንጂ ወደ ፍርድ አይመጣም” (ዮሐ. 5፡24) 
በማለት ማመን የሕይወት መንገድ እንደ መሆኑ መጠን 
እርቅንና ይቅርታን ከላይኛው መንግሥት ለማግኘት 
በእሱ፣ በሰማያዊው መንግሥት ማመን የግድ እንደ ሆነው 
ሁሉ እርስ በእርስ መተማመንም የግድ ይሆናል ማለት 
ነው።  

ወደ ምድራዊው አለም ስንመጣ ነገሮች ሁሉ መበላሸት 
ከጀመሩ ዘመናት መቆጠራቸውን የሚያስገነዝቡን 
መረጃና ማስረጃዎችን እናገኛለን። ከእነዚህ ማስረጃዎችና 
መረጃዎች አንዱ የሆነው እንደሚነግረን ከሆነ፣ የአሁኑ 

ዘመን የአለማችን ፖለቲካ ግራ የገባው ነው፤ የሚሉት - 
ማስረጃዎቹም፣ መረጃዎቹም ናቸው። እንደነዚሁ ወገኖች 
አባባል ይህ ራሱ ራሱን በቻለ ሁኔታ “ታረቀን” የሚያስብል 
ነው። (እዚህ ስለ መሪ፣ ተመሪና አመራር ከተነሳ አይቀር 
የትእዛዙ ካሳን “ቅን መሪ” (2012 ዓ.ም) ማንበብ ጠቃሚ 
መሆኑን ይህ ጽሑፍ ሊጠቁም ይፈልጋል።)

አንዳንድ ሀገራት በውስን ዘመን ሕዝብና ሀገራቸውን 
ከነበሩበት አረንቋ አውጥተው ሁለት እና ሶስት እርምጃ 
ወደ ፊት ሲያስኬዱ እየተመለከትን ሲሆን፤ ለዚህም 
14ኛውን የአምስት አመት የልማት ፕሮግራሟን 
እያከናወነች የምትገኘውና ከ1978 እስከ  2014 ድረስ 
ባሉት አመታት ብቻ 250 ሚሊዮን የደሀውን ህዝብ ቁጥር 
ወደ 70 ሚሊዮን ያወረደችው ታላቋ ቻይና ትጠቀሳለች። 
(እዚህ ጋ ጉዳዩን የምር እናድርገውና እንነጋገር።)

በ2021 በቀረበው የአለም አቀፍ መዛኞች ጥናት 
ይህች ታላቅ አገር 770 ሚሊዮን ዜጎቿን ከከፋ ድህነት 
በማውጣት ታሪክ አስመዝግባለች (ካስፈለገ፣ “In 
2021, the government declared the success of 
its mission: lifting 770 million of its citizens 
out of poverty. Considering the speed and the 
population, China's progress is unprecedented.” 
(ኦክቶበር 7 2022) የሚለውን ፈልጎ ማጣጣም ነው)።

 በርካታ ሀገራትም ጉድ ከማለት አልፈው 
ምርጫቸውን “የቻይና ሞዴል”ን መከተል በማድረግ 
ላይ ናቸው። አንዳንድ ሀገራት ግን ሀገራቸውን ወደ 
እንጦሮጦስ ለመላክ እያደረጉት ያለው ጥረትና ትጋት 
ሲታይ ይህንን የቻይና ስኬት እንኳን ሊከተሉት የሰሙት 
ሁሉ አይመስሉም። አንዱ የ“ታረቀን።” አላማ እንግዲህ 
ፈጣሪ ከእርስ በእርስ ቁርቋሶ ወጥተን ከ“ሕዝበኝነት” ጋር 
ምንም አይነት ግንኙነት ከሌላት፣ እንደ ቻይና ሕዝባችንን 
ካለበት ሁለንተናዊ ስቃይ እናወጣው ዘንድ መማፀን ነውና 
ደጋግመን “ታረቀን።” ማለቱ የምርጫ ጉዳይ ሳይሆን 
ግዴታ (“የህልውና”ም ልንለው እንችላለን) ይሆናል ማለት 
ነው። 

ገጣሚው “ምናልባት ቢያስፏጨው ...” እንዳለው፣ 
ምናልባት የሚነሽጠው ካለ ወደ ታላቋ ቻይና እንመለስ። 
(በቻይና ፋንታ ካልተገነጠልኩ ብሎ 30 አመታትን ጦርነት 
ውስጥ የኖረውና በተገነጠለ በሁለት አመቱ ተመልሶ 
ወደ እርስ በርስ ጦርነት የገባውን ደቡብ ሱዳን እዚህ 
እንዳንጠቅሰው እሱ ራሱ “ታረቀን” ማለት ከሚገባቸው 
ወገኖች ተርታ መሰለፍ ያለበት በመሆኑ እንደሆነ ልብ 
ይባልልን ዘንድ ያስፈልጋል።)

ይህንን የቻይናን ጉዳይ ከአርአያነቱ አኳያ ትንሽ 
ሰፋና ገፋ አድርገን ስንመረምረው፣ የኮሚኒስት ፓርቲው 
አባላት ህዝባቸውን ከከፋ ድህነት (absolute poverty) 
ለማውጣት ሲያደርጉ በነበረው ርብርብ ምክንያት 1ሺህ 
800 አባላቱ የህይወት መስዋእትነት ከፍለዋል (በእውነት 
ያስቀናል፤ የበለጠ የሚያስቀናው ደግሞ የአንዳንድ ሀገራት 
ፓርቲ አባላት ህይወታቸውን አሳልፈው የሚሰጡት ለምን 
እንደሆነ ሲታሰብ ነው።) እዚህ ጋ “ጉድ በል ጎንደር” 
እንዳላልን ግን ሊታወቅ ይገባል።

በተለይ ከ1950ዎቹ እስከ 1970ዎቹ አጋማሽ ድረስ 
በከፋ ድህነትና ረሀብ ትታወቅ የነበረችው፣ ከአጠቃላይ 
የአለም ህዝብ 18 ነጥብ 47% የሚኖርባት ቻይና በወቅቱ 
በነበሩት መሪ (Xi) አመራርና አገሪቱ በምትከተለው 
ድህነት ተኮር ስትራቴጂ በ2012 ብቻ በከተሞች በከፍተኛ 
ድህነት ውስጥ ይኖሩ ከነበሩት መካከል 100 ሚሊዮኖችን 
ከድህነት  ለማውጣት ችላለች። ይህም “የተሟላ ድል” 
ብቻ ሳይሆን ድህነትን በማስወገድ በኩል ቻይና ለአለም 
ያበረከተችው አስተዋፅኦ ተደርጎ ተወስዶላት (“complete 
victory,” a “miracle for humankind,” and China's 
great contribution to the world. ተብሎላት ማለት 
ነው) አድናቆትን አትርፎላታል (የሚያስፏጨው ካለ 
ይህም ያስፏጫል)። እወቅ ያለው በ40 ቀን፤ አትወቅ 
ያለው በ40 አመት ... ይሏል ይህ ነውና፤ አሁንም (የሚቀና 
ካለ) የቻይናው ስኬት ያስቀናል። በተለይ ሕዝባዊ 
ኃላፊነትን ወስዶ አመራር ላይ የተቀመጠን አካል ቅናቱ 
ምላጭ ያስውጣል። ግን ምን ያደርጋል፣ አለመታደል ሆኖ 
የአብዛኞቹ ሀገራት አመራሮች ለቅናት የታደሉ አይደሉምና 
ይህ ራሱ ለ“ታረቀን” አንዱ ምክንያት መሆኑን ልብ ማለት 
ያስፈልጋል። ታረቀን!!!

ቸር እንሰንብት። 

ሁሉም፣ አላህ ባዮቹም ሆኑ 
እግዚአብሔር ወይም ኢየሱስ 
ባዮቹ (ሁሉም የአዳምና ሄዋን 

ዘር መሆናቸውን በሚገባ 
ያውቁታል) ባንድ ላይ “ታረቀን 

... እግዚአብሔር/አምላክ/ አላህ/ 
እየሱስ ታረቀን ...” ካላሉ ሁሉም 
ልክ አይመጣምና በሁኔታዎች ላይ 

መቆዘምን፤ በነበረውና እየሆነ 
ባለው ላይ መብሰክሰክን ግድ 

ይላል ማለት ነው

የዘመን ጥበብ
ስፖርትና መዝናኛ

በዚህ በወርሃ የካቲት ብዙ የጀግንነት ታሪካዊ ድሎች 
አሉ። ከእነዚህ አንዱ የፊታችን እሁድ የካቲት 12 ቀን 
ታስቦ የሚውለው 86ኛው የሰማዕታት ቀን ነው። ይህ ቀን 
ጀግኖች ኢትዮጵያውያን የአገራቸውን ክብር ለማስጠበቅ 
ሲታገሉ የተሰዉበትን ለማስታወስ ነው።

ጀግንነት ለኢትዮጵያውያን ምን እንደሆነ 
ከሚያሳዩን ነገሮች አንዱ የስነ ቃል የኪነ ጥበብ ሥራዎች 
ናቸው። እነዚህ የስነ ቃል ውጤቶች የሕዝብ ናቸው። 
ሕዝብ ስሜቱን የሚገልጽበት ማለት ነው። ስለዚህ 
የአንዲትን አገር ሕዝብ ስነ ልቦናዊ ምንነት ይናገራሉ። 
እነዚህን የጥበብ ሥራዎች እስኪ በዚህ በየካቲት ወቅት 
እናስታውሳቸው። 

የኢትዮጵያ ሕዝብ በክብሩ ለመጣበት ሁሉ 
የማይመለስ ጦረኛ መሆኑን እነዚህ የስነ ቃል የኪነ ጥበብ 
ውጤቶች ይመሰክራሉ። ጦርነት ሲባል ግን የግድ ከዋናው 
የውጭ ጠላት  ጋር የሚደረግ ጦርነት ብቻ አይደለም፤ 
የውስጥን ገመና አሳልፈው የሚሰጡ ‹‹ባንዳዎች›› አሉ። 
እንዲያውም የአገር ውስጥ ከሃዲ ይከፋል፤ ምክንያቱም 
ለውጭ ጠላት አሳልፎ ይሰጣል። ለእንዲህ ዓይነቱ 
ከሃዲና ባንዳ እንዲህ ሲባል ተዘፍኗል።

ጠላትማ ምንጊዜም ጠላት ነው
አስቀድሞ መግደል አሾክሿኪውን ነው
‹‹አሾክሿኪ›› ማለት ወሬ አቀባባይ፣ ቧልተኛ፣ 

ነገር አመላላሽ… ማለት ነው። እንዲህ ዓይነቱ ሰው 
ከግጥሚያው ውስጥ አይገባም። ‹‹እገሌ እንዲህ አለህ›› 
እያለ ነገር ነው የሚያቀባብል። ለሁለቱም ተጋጣሚዎች 
ወዳጅ መስሎ ነገር ያቀባብላል። በዘመነ መሳፍንት ዘመን 
የተባለ አንድ የአዝማሪ ታሪክ እናስታውስ። 

ከ170 ዓመታት በፊት ኅዳር 19 ቀን 1845 ዓ.ም 
ጎርጎራ ላይ በደጃች ካሣ (በኋላ አጼ ቴዎድሮስ) እና 
በደጃች ጎሹ መካከል ጎርጎራ ላይ ወሳኝ ጦርነት እየተካሄደ 
ነው።  የደጃች ካሳ ጦር የሚሸነፍ መስሎት አንድ ጣፋጭ 
የተባለ አዝማሪ  ለደጃዝማች ጎሹ ወግኖ እንዲህ አለ። 

እስኪ ተመልከቱት ይሄን የኛን እብድ
አምስት ጋሞች ይዞ ጉራምባ ሲወርድ
ያንዣብባል እንጂ መች ይዋጋል ካሣ
ወርደህ ጥመድበት ከሽምብራው ማሳ
አዝማሪው ይሄን ከማለቱ የደጃዝማች ጎሹ ጦር 

ተሸነፈ። ድል የአጼ ቴዎድሮስ ሆነች። ‹‹እንዲያው ምን 
እብድ ነኝ አጼ ቴዎድሮስ ይሸነፋል ብዬ አፌ ያመለጠኝ›› 
ሲል ተቆጨ። ወዲያውም ተይዞ አጼ ቴዎድሮስ ፊት 
ቀረበ። ይሉኝታውን ጥሎ፣ ሀሳቡን ቀይሮ ተገለበጠና 
ከአጼ ቴዎድሮስ ፊት እንዲህ አለ። 

አወይ ያምላክ ቁጣ አወይ የእግዜር ቁጣ
አፍ ወዳጁን ያማል የሚሰራው ሲያጣ
ሽመል ይገባዋል ያዝማሪ ቀልማጣ
ብሎ በራሱ ላይ ፈረደ። አጼ ቴዎድሮስ እንዲህ 

ዓይነት አሽቃባጭ አይወዱም ነበርና አዝማሪውም 
በሽመል ተደብድቦ ተገደለ። እንግዲህ በጠብ ውስጥ 
እንዲህ ዓይነቱን ነገር አቀባባይ ነው ‹‹አስቀድሞ መግደል 
አሾክሿኪውን ነው›› የተባለው። ከዚህም ከዚያም ወዳጅ 
ለመምሰል የአድርባይነት ሥራ ይሠራል። ዓላማው 
ማንም ያሸንፍ ማን ከአሸናፊው ወገን መሆን ብቻ ነው። 
በጣሊያን የአምስት ዓመቱ ቆይታ ወቅት እንዲህ ዓይነት 
ሥራ ሲሠሩ የነበሩ አሉ። 

የኢትዮጵያውያን የጦርነት ስነ ልቦና እንዲህ 
ነው እንግዲህ! ይህ የሚያሳየን ግልጸኝነትን ነው። 
‹‹ከአስመሳይ ወዳጅ ግልጽ ጠላት ይሻላል›› የሚባለው 
የኢትዮጵያውያን አባባልም ይህንኑ ግልጸኝነትና ደፋርነት 
ያሳያል። የኢትዮጵያ ሕዝብ ከጥንት ጀምሮ ለክብሩ ሟች 
ነው። ክብሩን የነካበትን ሁሉ አይታገስም። አሁንም 
የጥንት ስነ ቃሎች ምስክር ይሆኑናል። እምቢ ብሎ ጠብ 
ፍለጋ የሚመጣን ሰው ልኩን ማሳየት ይገባል የሚል 
እምነት አላቸው። ጠብ ጀማሪ እንደ ፈሪ ነው የሚታይ፤ 
እንደ ጀግና የሚታየው ጠቡን የሚጨርስ ነው። ጠብ 
ከጀመረ በኋላ ሲጨንቀው ‹‹እባካችሁ አስታርቁኝ›› 

ጥበብ የሚመሰክራቸው የኢትዮጵያ ሕዝብ ጀግንነቶች
ዋለልኝ አየለ

የሚል ከሆነ እንዲህ ተብሎ ይሸለልበታል።
ረጅም ምንሽር ተኩሱም ረጅም ነው
ከተጣሉ ወዲያ ‹‹አስታርቁኝ›› ምንድነው!
ይሄ ማለት ግን ለሽምግልና ቦታ የላቸውም ማለት 

አይደለም። ጠቡ ከመጀመሩ በፊት ‹‹እባካችሁ እገሌን 
ተቆጡት›› እያሉ ለጓደኞቹ ይነግራሉ። ብዙ ጊዜ መታገስ 
የጀግንነት፤ ግልብነት ደግሞ የፈሪ ምልክት ተደርጎ ነው 
የሚታሰብ። ‹‹ጅል ሲያከብሩት የፈሩኝ ይመስለዋል›› 
የሚለው ምሳሌያዊ ንግግርም ተጨማሪ ማሳያ ነው። 
እንዲህ ዓይነቱ ግልብ ድርድርን ሁሉ አሻፈረኝ ይልና ጠብ 
ይጀምራል፤ በኋላ ማጠፊያው ሲያጥረው ‹‹የሽማግሌ 
ያለህ!›› ይላል። ትዕግስተኛ ደግሞ ትዕግስቱን የጨረሰ 
ዕለት አይመለስም። የዳግማዊ አጼ ምኒልክና የጣሊያን 
ሁኔታም እንደዚያ ነበር። በአንቀጽ 17 እንዳልተስማሙ 
በትዕግስት እየተነገረው ነው ጣሊያን ወደ ጦርነት 
የገባው። 

ጀግና በነብር ይመሰላል። ነብር የሚባለው እንስሳ 
ኃይለኛና አስፈሪ ነው። ደስ የሚለው ባህሪው ግን 
ካልነኩት አይነካም። ዋሽንት ከሚጫወት እረኛ ጋ 
ቁጭ ብሎ ሲያዳምጥ ቆይቶ ይሄዳል። ይሄን ባህሪውን 
የሚያውቁ እረኞች ነብር ሲያዩ ድንጋይ አያነሱም። 
ከተቻለ ቀስ ብለው ከአካባቢው ያመልጣሉ፤ ካልተቻለ 
ግን ወደ ነብሩ ምንም ነገር ሳይወረውሩ ዝም ማለት ነው። 
ምንም ነገር ሳያደርጋቸው ቀጥ ብሎ አልፎ ይሄዳል። ለዚህ 
ባህሪው ነው የጀግና ማነፃፀሪያ ሆኖ እንዲህ የተባለለት።

ቆራጥ ጎበዝ እና ነብር አንድ ናቸው
ሰው ደርሰው አይነኩም ካልደረሱባቸው
ጠብ ጀማሪዎች እንደ ፈሪ ነው የሚታዩት። የፈሪ 

ምልክት ደግሞ አስቀድሞ ጉራ ያበዛል። የቃል ግጥሞች 
ባለቤት የገጠሩ ማህበረሰብ ነውና እዚያው ያየሁትን 
ነው ምሳሌ የማደርግ። ከሰው ለመጣላት አሥር ጊዜ 
ዱላ የሚያማርጡ ሰዎች ይሳቅባቸዋል። እንደ ፈሪ ነው 
የሚታዩት። ‹‹ዋናው ልብ ነው እንጂ ዱላ ብቻውን 
አይማታ!›› ይሏቸዋል። ጠብ ጀማሪው (ፈሪው) ዱላውን 
ያሻሸዋል፣ ይቀባባዋል፣ አሥር ጊዜ እያነሳ ያየዋል። 
እንዲህ ዓይነቱ ተጋጣሚ ጭንቀት ስለሚያበዛ ጠቡን 
አይወጣውም ተብሎ ነው የሚታመን። ለዚህም ነው 
በቀረርቶና ፉከራ ጊዜ እንዲህ ይባልበታል።

ምን ይተሻሻል እንደ ቅቤ ቅል
መመከትና መሸሽ ለየቅል!
እነዚህ የማህበረሰቡ የስነ ቃል ውጤቶች ከጥንት 

ጀምሮ ሲወርዱ ሲወራረዱ የመጡ ናቸው። በአንድ ጊዜ 
ሁኔታ ላይ ብቻ ተመስርተው የተባሉ አይደሉም። 

በአገር ቤቱ ማህበረሰብ ዘንድ የአባቶች ምክርና 
ግሰጻ ትልቅ ቦታ አለው። ወጣቶች በደም ፍላት ወደ 
ጠብ ለመግባት ቢነሱ እንኳን አባቶችን ይፈራሉ። ይህኔ 
ተጋጣሚው የተፈራሁ ይመስለውና ወሰን አልፎ ይገባል። 
ነገሩ ከልክ ሲያልፍ ግን አባቶችም ‹‹በለው›› ሊሉ ይችላሉ። 

ወጣቶችም እንዲህ ሲሉ ትዕዛዝ ይጠብቃሉ።
‹‹በለው›› በለኝና ላሳጣው መድረሻ
የሰው ልክ አያውቅም ባለጌና ውሻ!
በነገራችን ላይ ውሻ ከሰውም በላይ ታማኝ ነው። 

የዚህ ቃል ግጥም ዓውድ ግን በገጠሩ አካባቢ ነው። 
ገጠር ውስጥ ውሻ ብዙም ትኩረት ስለማይሰጠውና 
በቂ ክትትል ስለማይደረግለት በከተማ አካባቢ 
የምናውቀውን የውሻ ባህሪ የላቸውም። ከቤት የመጣ 
እንግዳን ሁሉ ካልተናከስን ይላሉ። 

ከላይ ያየናቸው የቃል ግጥሞች በግለሰብ ወይም 
በቡድን ደረጃ ለሚደረጉ ፍልሚያዎች ናቸው። እነዚህን 
ያመጣሁበት ምክንያት ደግሞ በትልልቅ ጦርነቶች 
ውስጥ ይባሉ የነበሩት በሰፊው ስለሚታወቁ ነው። 
በመጽሐፍና በታዋቂ ዘፋኞች ውስጥ ስለሚደጋገሙ 
ነው። ዳሩ ግን የእነዚህም መልዕክት ጥልቅ ነው። 
በግለሰብ ደረጃ የተነገረው ለቡድንም ይሆናል። 
ለምሳሌ ‹‹የሰው ልክ አያውቅም ባለጌና ውሻ›› የተባለው 
እንቶኔ ለተባለ አንድ ሰው ብቻ አይደለም። ለቡድንም 
ይሆናል፤ ለአገርም ይሆናል። ይሄንኑ ግጥም በጣሊያን 
ወረራ ጊዜ ተጠቅመውት ይሆናል። 

ቀደም ሲልም እንዳልኩት ነገር አመላላሽና 
አስመሳይ ከዋናው ጠላት በላይ ትኩረት ይደረግበታል። 
ምክንያቱም ምሥጢር እያወጣ ለጠላት የሚሰጥ እሱ 
ነው። ሆኖም ግን አንዳንዱ ተጋጣሚ ደግሞ ዋናውን 
ጠላትም ነገር አመላላሹንም ሊንቃቸው ይችላል። 
ሁለታችሁም ምንም አታመጡም ለማለት ይመስላል 
እንዲህ ሲል ይሸልላል።

አንድ መልክ በሮች ከዳገት ጠምዳችሁ
ኋላ መመለሻው እንዳይቸግራችሁ
‹‹የማያድግ ጥጃ በማሰሪያው ያስታውቃል›› 

እንዲሉ አንዳንድ ጠብ ጀማሪዎች ገና ከጅምሩ 
ነው እንደማይወጡት የሚያስታውቅ። ደረጃቸው 
የማይገናኝ ሆኖ ያለ አቅሙ ግጥሚያ ለሚፈልግ ደግሞ 
እንዲህ ተብሏል። 

ተንኮለኛ ጠቦት ልቡ ያበጠበት
‹‹እንገናኝ›› ብሎ ለነብር ላከበት
የፍየል እና የነብር ባህሪ ይታወቃል። ፍየል ነብርን 

የሚቋቋምበት አቅም የለውም። እነዚህ የቃል ግጥሞች 
ሁሉ የሚያሳዩን ጠብ ጀማሪ እንደሚፈረድበትና 
መጨረሻውም እንደማያምር ነው። ትዕግስት የጀግና 
ምልክት መሆኑን ነው። በሌላ በኩል ከዚያ እና  ከዚህ 
ነገር የሚያቆሳቁስ አካልም ጠላት መሆኑን ነው። 

የኪነ ጥበብ ጥሩ ነገሩ ይሄ ነው። ታሪክን እንዳይረሳ 
አድርጎ ያስቀምጣል። ኪነ ጥበብ በባህሪው ወደ ሰው 
አዕምሮ ውስጥ የመስረጽ ኃይል አለው። ይህ በጦርነት 
ወቅት ብቻ ሳይሆን አገር ውስጥ ሥርዓት ሲቀያየርም 
የምናየው ነው። በንጉሡ ጊዜ እና በደርግ ጊዜ የጥበብ 
ሥራዎች ይዘት ወቅቱን የሚመስል ነበር። ኢህአዴግም 
ሲገባ ‹‹እንዳያልፉት የለም…›› በሚል ህብረ ዝማሬ 
እና በእነ ህላዬ ዮሴፍ ግጥም ነበር። ኪነ ጥበብ ስሜት 
ቀስቃሽ ስለሆነ የጦርነት ወይም የርዕዮተ ዓለም 
ስትራቴጂ ነው። 

አስታውሳለሁ፤ ልጅ እያሁ፤ በኢትዮ ኤትርራ 
ጦርነት ጊዜ የአካባቢያችን ወጣቶች ወደ ገበያ 
እንዳይሄዱ ይጠበቁ ነበር። ምክንያቱም ገበያው ውስጥ 
‹‹አስረስ ጎነበ›› የምትባለው የባህል ዘፋኝ የሽለላ ዘፈን 
ይከፈት ነበር። ሽለላው ወኔ ቀስቃሽ ነው። ወጣቶች 
ያንን ሲሰሙ ሄደው ይመዘገባሉ። እንዲያውም 
ለመመዝገብ ያልሄደ እንደ ፈሪ ይታይ ነበር። ሰፈር 
መጥተው ተመዝገቡ ቢባል ፈቃደኛ ላይሆኑ ይችላሉ፤ 
በዚያ ቀረርቶና ፉከራ ግን ካልተመዘገብኩ ብለው 
ነበር የሚጣሉ። መንግሥት ያንን ዘዴ የተጠቀመ የኪነ 
ጥበብ ጉልበት ስለገባው ነው። በማይክራፎን እየዞረ 
ተመዝገቡ ማለት ይችል ነበር፤ ግን ስሜት ቀስቃሽ ሆኖ 
ያገኘው ኪነ ጥበብን ነው።

ሌላው የኪነ ጥበብ ሚና ደግሞ እንዲህ የሕዝብን 
ስነ ልቦና በስነ ቃል በኩል ሰንዶ ማስቀመጡ ነው። 
የቃል ግጥሞቹ በሕዝቡ ውስጥ በቃል የሚባሉ ናቸው። 
ስለዚህ የቃል ቅርስ ናቸው ማለት ነው። 

ክብር ለጀግኖች አባቶቻችን! 

ጦርነት ሲባል ግን የግድ 
ከዋናው የውጭ ጠላት  ጋር 
የሚደረግ ጦርነት ብቻ 
አይደለም፤ የውስጥን 
ገመና አሳልፈው የሚሰጡ 
‹‹ባንዳዎች›› አሉ። 
እንዲያውም የአገር ውስጥ 
ከሃዲ ይከፋል

ልዩ ልዩ
ማህበራዊ

ዓለም አቀፍ

የአውስትራሊያ ፖሊስ ከባሕር ላይ የታደጋቸው በዕጽ 
ዝውውር ተጠርጣሪ ሆነው ተገኙ

  የኮንጎ ጀግኖች ሲታወሱ                                                                                             
‹‹ዛሬ ከሰባት አሥርት ዓመታት በፊት የነበረኝ ጉልበት 

ደክሟል። አልጋ ላይ ከዋልኩ ዓመታት ተቆጥረዋል። 
የሚያነሳ የሚያስቀምጠኝም ሰው ነው። ቢሆንም ወኔዬ 
አልሞተም። የትኛውም የአገሬ ጥቃት ይሰማኛል። 
የማንኛውም የሰው ዘር በደል በሙሉ ይመለከተኛል›› 
ይሄን የሚሉት አባት አርበኛና የጥንታዊት ኢትዮጵያ 
ጀግኖች አርበኞች ማህበር አባል እንዲሁም የቃኘው 
ሻለቃ ጦር አባል ባሻ አስፋው አበበ ናቸው።

ባሻ አስፋው አበበ  የዛሬን  አያድርገውና አልጋ  ላይ  
ከመዋላቸው በፊት አንበሳ ነበሩ።  በ1943  ዓ∙ም  ኮርያ  
ዘምተው ሲመለሱ  ደግሞ  የተባበሩት መንግሥታት 
ድርጅት የጸጥታው ምክር ቤት ላገራቸው ባቀረበው  
ጥሪ  መሠረት  በድጋሚ ወደ ኮንጎ  ኪንሻሳ አቅንተው 
ተዋግተዋል። ባሻ ከኮርያም ከኮንጎም በድል ነው 
የተመለሱት። ቁጥራቸውን በውል ባያስታውሱትም 
እሳቸው በተሳተፉበት  በኮንጎ  ውጊያ የተሳፉት 
ኢትዮጵያውያን ቁጥር  እንደ ኮርያው ብዙ አይደለም። 
ጥቂት ነው። አንዳንዶቹ  እንደሳቸው ከኮርያ  ጦርነትና  
ድል መልስ በድጋሚ  በቀጥታ  ኮንጎ  ኪንሻሳ  ጦርነት ላይ 
በመዝመት  የተሳተፉ ናቸው። 

በኮንጎ  ጦርነት ውጊያ ከተሳተፉት ኢትዮጵያውያን  
እሳቸው  እንደነገሩን አብዛኞቹ  በሕይወት  የሉም።  
በዕድሜም  አስተዋሽ  በማጣትም  እየተዳከሙ 
አልቀዋል። የ105 ዓመቱ  ዕድሜ  ባለፀጋ  ባሻ  አስፋው 
አበበ ስለ ኮንጎ  ዘመቻ  ብዙ የሚያውቁት  ታሪክ ቢኖርም  
ከዚህ  በላይ  ሊያወጉን አልቻሉም። አብረዋቸው ወደ 
ኮንጎ  የዘመቱት  ጓዶቻቸውን  ስም  እንኳን ለማስታወስ 
ቢሞክሩ አልቻሉም። በጨዋታችን መካከል ድካም 
ከዕድሜ ጋር ተጋግዞ እንደ እንቅልፍ  ሽልብ እያደረገ ይወ
ስዳቸዋል።                                                                

እኛ እንዳስተዋልነው  የኮንጎ ኪንሻሳ  ዘማቾች  የአገር 
ብቻ ሳይሆን የዓለም ባለውለታ ቢሆኑም  እንደ ኮርያው  

ዘማቾች  ብዙ አልተዘመረላቸውም። ለእነሱ ተብሎ  
የተመሠረተ ማህበርና  የቆመ  ሐውልት  ቀርቶ በሕይወት  
ከነመኖራቸውም  የሚታወቅ አይመስልም። በተለይ 
የኮንጎው  ጦርነት ከኮርያ  ጦርነት በኋላ  በኢትዮጵያ ታሪክ  
ከመንግሥቱ ነዋይ  መፈንቅለ መንግሥት  ሙከራ በኋላ 
በ1952  ለአገራችን በተደረገ ጥሪ የተካሄደ በመሆኑ የኮርያ 
ዘማቾች  በሕይወት  እያሉ የኮርያዎቹ  በዕድሜ  ብዛት 
ሞተው አልቀዋል። ያሉትም ቢሆን  አስተዋሽ በማጣት 
በየጓዳው ተቸግረው ሊኖሩ እንደሚችሉ ይገመታል።                                                                 

ተተኪ አርበኛ በቀለ ዳባ እንደሚናገሩት አፍንጮ 
በር  ናይጄሪያ ኤምባሲ አጠገብ የሚገኘውን ፓርክ፤ 
«የኢትዮጵያ ኮርያ ዘማቾች ብሔራዊ ፓርክ» ተብሎ 
ተሰይሟል። በፓርኩም ውስጥ ለደቡብ ኮርያ ነፃነት 
ከጠላት ጋር ጉሮሮ ለጉሮሮ ሲተናነቁ ለወደቁ 122 የቃኘው 
ሻለቃ ጀግኖች የመታሰቢያ ሐውልት ቆሞላቸዋል። 
በፓርኩ  በተገነባው ሙዚየም ውስጥም ጦርነቱን 
የሚገልጹ የፎቶግራፎች፣ በጦርነቱ ወቅት የነበሩ 

ታሪካዊ የጦር መሣሪያዎችና ሌሎች አሻራዎች አሉ። 
ከዚህ በተጨማሪም የኮርያ መንግሥት ለባለውለታዎቹ 
አርበኞች ያሠራላቸውና አፍሪካ ህብረት አካባቢ የሚገኝና 
የሚከራይ ሕንፃም እንዳለ ያውቃሉ። የዚህ ሕንፃ ገቢ 
ለማኅበሩ አባላት ይከፋፈላል፤ ጃንሜዳና የቀድሞ ክብር 
ዘበኛ ካምፕ አካባቢ የሚገኘው አደባባይም  በቃኘው 
ሻለቃ ጦር ስም ተሰይሟል ባይ ናቸው።

ሆኖም ለኮንጎ ዘማቾች እዚህ ግባ የሚባል ድጋፍ 
አልተደረገላቸውም። እንዲያውም አስተዋሽ ያላቸው 
አይመስልም። እንደ ባሻ አስፋው አበበ ያሉት ደግሞ  
በኮርያና በኮንጎ በመዝመት ጥምር ጀግንነት ያላቸው 
ናቸው። እነዚህ ጀግኖች መታወስ የሚያስችላቸው አሻራ  
መኖር እንዳለበት ያምናሉ። መዘንጋት  የለባቸውም ባይ 
ናቸው።                                     

የጥንታዊት  ኢትዮጵያ  ጀግኖች  አርበኞች ዋና 
ሥራ አስኪያጅ አቶ በቀለ ሻረው  እንደሚናገሩት፤ 
ኢትዮጵያውያን በማይጨውም ሆነ አደዋ  በየትኛውም 

የአገር ወረራ ዘመን እንደ  አንድ ሰው ሆነው  ተዋግተዋል፤  
አዋግተዋል። ብዙ መስዕዋትነት ከፍለውም አገርን ነፃ 
በማድረግ  አሁን ላለነው  ትውልዶች አስረክበዋል።    
የአሁኑም  ትውልድ ለራሱ  ለአገሩም ሆነ ለዓለም  ሕዝቦች 
ሰላም በየአውደ ውጊው በመሳተፍ ውድ ሕይወቱን 
ጨምሮ ብዙ  መስዕዋትነት እየከፈለ ይገኛል።

ወጣቱ ትውልድ ኢትዮጵያን ኢትዮጵያ እያሰኘ ያለው  
ከቀደምት ጀግኖች አባቶቻችን  ተሞክሮ  በመነሳት ነው። 
ጀግኖች አባቶች  ከአገር አልፈው በኮርያና ኮንጎ  አውደ 
ውጊዎች  ተሳትፈዋል። በተለይ  ከኮርያ ጦርነት መልስ 
በ1952 ዓ.ም ኮንጎ ለኢትዮጵያ ባደረገችው ተመሳሳይ 
የወታደራዊ ድጋፍ ጥሪ መሠረት ዳግመኛም ወደ ኮንጎ 
ኪንሻሳ ዘምተው የተዋጉና በድል  የተመለሱ ጀግኖች 
አሉ። እንዲሁም መስዕዋትነት ከፍለው እዚያው የቀሩም 
ይገኙበታል። ከነዚህ ጀግኖች  ብዙዎቹና በሕይወት 
ያሉት የጥንታዊት  ኢትዮጵያ  ጀግኖች  አርበኞች ማህበር 
አባል ሆነው ሲያገለግሉ ነበሩ። በሕይወት  የሌሉትም 
እንደ ማይጨውም ሆነ አደዋ  በማህበሩ ይታወሳሉ። 
ይታሰባሉ። 

ሆኖም  ኮርያ ዘማቾች የራሳቸው ማህበር አላቸው። 
ማህበሩ  የሚደገፉበትና የሚታወሱበት ነው። ማህበሩ 
ባለው አቅም  ከመንግሥት  በሚመደብለት  አነስተኛ  
በጀት  ድጎማ በመስጠት  በምክር ቤት  አባልነት  
እንዲመረጡ  በማድረግ  ሲደግፋቸው ቆይቷል። አሁንም 
በዚሁ መንገድ ውለታቸውን በማሰብ የሚደገፍበት 
አሠራር አለ። እኛም ሁሉም ጀግኖች    የአገር ብቻ  
ሳይሆኑ የአፍሪካና የዓለም ባለውለታዎች  ናቸውና  
መደገፍ ይገባቸዋል።

በተለይም የኮንጎ ዘማቾች የተዘነጉ ይመስላል። 
ስለዚህም የሀገር  ባለውለታ የሆኑትን እነዚህ ብርቅዬ 
የኢትዮጵያ ልጆች ማስታወስ ቢቻል ማቋቋምና እንደ  ባሻ 
አስፋው አበበ  ያሉትን አልጋ ላይ የወደቁትን መታደግ 
ለዚህ ትውልድ ኃላፊነት መሆኑን መዘንጋት አይገባም።

ሰላማዊት  ውቤ  

ከቀናት በፊት የአውስትራሊያ ፖሊስ ከባሕር ላይ 
የታደጋቸው ሦስት ሰዎች የአደገኛ ዕጽ አዘዋዋሪ ተጠርጣሪዎች 
ሆነው ተገኙ። እነዚህ ሦስት ሰዎች ከሁለት ሳምንታት በፊት 
በምዕራብ አውስትራሊያ ባሕር ውስጥ በረዶ መያዣ ሳጥን ላይ 
ተንጠላጥለው ነበር ፖሊስ ያገኛቸው።

ፖሊስ ሦስቱን ግለሰቦች ሕይወታቸውን ከታደጋቸው በኋላ 
ዓሣ ለማጥመድ ከወጡ በኋላ ጀልባቸው መስጠሟን እንደነገሩት 
በወቅቱ ይፋ አድርጎ ነበር። ፖሊስ ግለሰቦቹ በሕይወት ሊገኙ 
የቻሉት የአደጋ ጊዜ መንሳፈፊያ በማጥለቃቸው እንዲሁም 
በአደጋ ጊዜ መገኛ የሚጠቁም መሣሪያ በመያዛቸው ነው በማለት 
ለሌሎች ትምህርት ሊሆኑ ይችላሉ ብሎ አወድሷቸዋል። ይሁን 
እንጂ ፖሊስ ሦስቱን ግለሰቦች ከባሕር ታድጎ ካሰናበታቸው 
በኋላ ባሕር ላይ ከፍተኛ መጠን ያለው ኮኬይን መገኘቱን 
ተከትሎ የእስር ትዕዛዝ አውጥቶባቸዋል።

የአገሪቱ ፖሊስ ሦስቱ ሰዎች በዓለም አቀፍ የዕጽ ዝውውር 
ወንጀል እየፈለጋቸው መሆኑን እና እጃቸውን ለፖሊስ 
እንዲሰጡ ጠይቋል። የአውስራሊያ ፌዴራል ፖሊስ ሰዎቹ ባሕር 

ላይ ከተገኙ ከስድስት ቀናት በኋላ ኮኬይን የያዙ በጥቁር ላስቲክ 
የተለበጡ ጥቅሎች ባሕር ላይ መገኘታቸውን አስታውቋል።

በቀጣይ ቀን ደግሞ እያንዳንዳቸው 40 ኪሎ ግራም 
የሚመዝኑ 8 የኮኬይን ጥቅሎችን የሰመጠ ጀልባ ውስጥ 
ማግኘቱን ፖሊስ አስታውቋል። ፖሊስ ሦስቱ ግለሰቦች 
ከባሕር ላይ አደገኛውን ዕጽ በጀልባ ጭነው ወደ ባሕር ዳርቻ 
ሲመጡ አደጋ እንዳጋጠማቸው ያምናል። ይሁን እንጂ አደገኛ 
ዕጹ በቅድሚያ እንዴት ባሕር ላይ ሊደርስ እንደቻለ ግልጽ 
አይደለም።

ምርማሪ ፖሊስ ሜት ስቲፒኖቪች፣ ካርል ዊትበርን እና 
አሪስቲደስ አቭሎንቲስ የተባሉ ከ36 እስከ 49 የዕድሜ ክልል 
ውስጥ የሚገኙ ተጠርጣሪዎችን ለመያዝ ሕዝቡ ጥቆማ እንዲሰጥ 
ጠይቋል። የአውስትራሊያ ፌዴራል ፖሊስ ከፍተኛ አመራር 
የሆኑት ግራሚ ማርሻል የኮኬይኑ መያዝ ለዕጽ አዘዋዋሪዎች 
ከፍተኛ ኪሳራ ነው ብለዋል።

ፖሊስ ዕጹ ባይያዝ ኖሮ ከወንጀል፣ ከጤና መቃወስ እና 
በምርታማነት ላይ የሚያስከትለው ጉዳት 235 ሚሊዮን ዶላር 
ይገመታል መባሉን ቢቢሲ ዘግቧል።

በአሜሪካ ሰማይ ሲበሩ የነበሩና ተመትተው 
የተጣሉት ሦስቱ ምንነታቸው ያልታወቁ በራሪ ቁሶች 
ከቻይና ስለላ ጋር ስለመገናኘታቸው መረጃ የለም ሲል 
ዋይት ሃውስ ገለጸ። የዋይት ሃውስ ቃል አቀባይ ጆን 
ኪብሪ ምንነታቸው ያልታወቁት በራሪ አካላት ከንግድ 
ወይም ከምርምር ጋር ሊያያዙ የሚችሉ መሆናቸውንና 
አስጊ እንዳልሆኑ ጠቅሰዋል።

የአሜሪካ እና የካናዳ ባለስልጣናት ተመትተው 
የወደቁትን ሦስት በራሪ አካላት ስብርባሪዎች የት እንዳሉ 
አያውቁም ወይም አላገኙም። ቀደም ብላ ቻይና አሜሪካ 
ባልተጣራ ጉዳይ ላይ የተጋነነ ምላሽ ስትሰጥ ነበር ስትል 
ወቅሳለች። ቻይና በአሜሪካ ተመትቶ የወደቀባትን 
ፊኛ የአየር ሁኔታ ቅኝት የሚሠራና በንፋስ ተገፍቶ 
አቅጣጫውን የሳተ እንደሆነ ስትገልጽ ቆይታለች።

የዋይት ሃውስ ቃል አቀባይ ከትናንት ወዲያ 
በሰጡት መግለጫ በአላስካ፣ ሚቺገንና ካናዳ ተመትተው 
የተጣሉት ሦስቱ ምንነታቸው ያልታወቁ በራሪዎች 
ስብርባሪ እስካልተገኘ ድረስ ዓላማቸውን እና መነሻቸውን 
ለመለየት አስቸጋሪ እንደሆነ ተናግረዋል።

«እነዚህ ሦስት በራሪ ቁሶች የቻይና የስለላ መርሃግብር 
አካል ስለመሆናቸው የሚያመላክት ወይም የሚጠቁም 
አንዳችም ነገር አላገኘንም። አሊያም ከሌሎች ጋር በጋራ 
በመሆን የስለላ ተግባር ውስጥ ስለመሆናቸው የሚያስረዳ 
ነገር የለም» ያሉት ቃል አቀባዩ «ከንግድ ወይም ምርምር 
ጋር የተያያዙ ሊሆኑ ይችላሉ ስለዚህ አስጊ አይደሉም» 
ሲሉ አክለዋል።

ሆኖም እስካሁን ድረስ የትኛውም ኩባንያ፣ 
ድርጅት ወይም መንገሥት ቁሶቹ የእኔ ናቸው አላለም። 
በሁሮን ሃይቅ በራሪ አካሉን መቶ ለመጣል አሜሪካ 
የተኮሰችው ሚሳኤል ኢላማውን ስቶ ባልታወቀ ቦታ ላይ 
መውደቁን የአሜሪካ ባለስልጣናት አረጋግጠዋል። ሆኖም 

ከአሜሪካ ሰማይ ተመትተው የወደቁት ሦስት ምንነታቸው 
ያልታወቁ በራሪ አካላት ስጋት አይደሉም ተባለ

በሁለተኛው ኢላማውን አግኝቶ በራሪውን አካል መትቶ 
ጥሏል።

ባለስልጣናቱ የአሜሪካ የአየር ክልል አሁን ጸድቷል 
ሲሉም ተደምጠዋል። ይህ በእንዲህ እንዳለ የቻይና 
የውጭ ጉዳይ ሚኒስትር አሜሪካ የሰጠችውን ምላሽ 
ተችተዋል። ቃል አቀባዩ ዋንግ ዌንቢን ትናንት በሰጡት 
መግለጫ «በአሜሪካ በርካታ ሰዎች ‘አንድ ከፍተኛ ውጪ 
የሚያስወጣ እርምጃ መውሰድ ለአሜሪካና ለግብር 
ከፋዩ ዜጋ ምን ጥቅም ያስገኛል’ ሲሉ እየጠየቁ ነው» 
ማለታቸውን የዘገባው ቢቢሲ ነው።

የኮንጎ  ዘማቾች ወደ ኪኒሻሳ አውደ ውጊያ ባቀኑበት ወቅት የነበራቸው አሰላለፍ 

ስፖርት
የአጭር ርቀትና የሜዳ ተግባራት አትሌቶች ተስፋ የሆነው ማሰልጠኛ ማዕከል 

በኢትዮጵያ ስፖርት አካዳሚ ስር ጥሩነሽ ዲባባ ስፖርት 
ማሰልጠኛ ማዕከል የተመሰረተው እኤአ በ2008 ነበር። 
በቤጂንግ ኦሊምፒክ ሁለቱ የምንጊዜም የረጅም ርቀት 
ድንቅ አትሌቶች ቀነኒሳ በቀለና ጥሩነሽ ዲባባ አራት የወርቅ 
ሜዳሊያዎችን ማስመዝገባቸውን ተከትሎ እነሱ በፈለቁበት 
አካባቢ ይበልጥ ተተኪዎችን ለማፍራት የወጣቶች ማሰልጠኛ 
ማዕከሉ በጥሩነሽ ዲባባ ስም ተቋቁማል። 

ማሰልጠኛ ማዕከሉ በወቅቱ ከ200 በላይ ሰልጣኞችን 
በመመልመል ወደ ስራ የገባ ሲሆን፤ ለአራት ዓመት ሳይንሳዊና 
ዘመናዊ ስልጠናዎችን በመስጠት በተለያዩ ስፖርቶች 
ብቁ አድርጎ ያስመርቃል። ማዕከሉ ስልጠናውን መስጠት 
ከጀመረበት ወቅት አንስቶም ለአስራ አንድና አስራ ሁለት ዞሮች 
ሰልጣኞችን ማስመረቅ ችሏል።

በአሁኑ ወቅት ማሰልጠኛ ማዕከሉ 179 ወንድና 131 ሴት 
በድምሩ ለ310  ሰልጣኞች ስልጠና በመስጠት ላይ ይገኛል። 
ከነዚህ ሰልጣኞች መካከል 101 አዲስና 270 ነባር ሰልጣኞችን 
በመያዝ ከአንደኛ እስከ አራተኛ ዓመት ስልጠናዎችን ይሰጣል። 

የማሰልጠኛ ማዕከሉ የትምህርት ስልጠናና ውድድር 
ምክትል ዳይሬክተር ተወካይ አቶ መሳይ ጉልላት፣ ማዕከሉ 
አገር አቀፍ እንደመሆኑ የምልመላ ሂደቱም ሁሉን አቀፍና 
ችሎታን መሰረት ያደረገ መሆኑን ይናገራሉ። በአገሪቱ ሁሉም 
ክልሎችና ከተማ አስተዳደሮች ምልመላ በማካሄድም ነው 
ለወጣቶች ስልጠናው የሚሰጠው። ምልመላው የሰላም ስጋት 
በነበረባቸው እንደ ትግራይ ክልል ካሉት አከባቢዎች በስተቀር 
በሁሉም አካባዎች ሲደረግ ቆይታል። ለዚህም ማዕከሉ 
‹‹ችሎታን(ታለንትን) መፈልግ እንጂ በራሱ ይምጣ›› የሚል 
እምነት ስለሌለው በተለያየ አካባቢ እየተጋዘ እንደሚመለምል 
አቶ መሳይ ገልፀዋል። 

ኢትዮጵያ ወጣቶች ስፖርት አካዳሚ በአስር የስፖርት 
አይነቶች ስልጠና ይሰጣል። ጥሩነሽ ዲባባ ማሰልጠኛ ማዕከል 

አለማየሁ ግዛው

ደግሞ በሶስት የስፖርት ዘርፎች ላይ ብቻ ትኩረቱን አድርጎ 
ስልጠና በመስጠት ላይ መሆኑን አቶ መሳይ ይናገራሉ። 
እነዚህም አትሌቲክስ፣ እግር ኳስና ፓራሊምፒክ ናቸው። 

እንደ አቶ መሳይ ገለፃ፣ ማሰልጣኛ ማዕከሉ ስልጠና 
መስጠት ከጀመረበት ወቅት አንስቶ በርካታ አትሌቶችን 
ለክለቦችና ለአገር ማበርከት ችላል። በዚህም ከማዕከሉ 
ኢትዮጵያን በአለም መድረኮች በመወክል ሜዳሊያ 
ማስመዝገብ የቻሉት በርካታ አትሌቶች ማፍራት ችላል። 
ከነዚህም መካከል ለሜቻ ግርማ አንዱ ሲሆን አትሌቱ በሁለት 
የዓለም ቻምፒዮናና በአንድ ኦሊምፒክ የ3 ሺ መሰናክል 
ውድድር በታሪክ ሶስት የብር ሜዳለያን ማስመዝገብ ችሏል። 
ሌሎች የማሰልጠኛው ውጤቶች ጌትነት ዋለ፣ሳሙኤል 
ፍሬው፣ ሳሙኤል ዱጉናና አዲሱ ይሁኔ በዋናነት የሚጠቀሱ 
ውጤታማ አትሌቶች ናቸው።  

ይህ ማሰልጠኛ ማዕከል ከሌሎች የሚለየውም አንድ ነገር 
አለ። ይህም  በርካታ አትሌቶችን ባልተለመዱ የአትሌቲክስ 

ዘርፎች በማሰልጠን ውጤታማ እንዲሆኑ የሚያደርገው ጥረት 
ነው። እነዚህ የአትሌቲክስ ዘርፎች በኢትዮጵያ ብዙም ትኩረት 
ያልተሰጣቸው የአጭር ርቀትና የሜዳ ተግባራት ውድድሮች 
ሲሆኑ፣ በነዚሁ ውድድሮች ውጤታማ አትሌቶችን ለማፍራት 
ከመሰረቱ ጀምሮ ስልጠና በመስጠት ተስፋ ሰጪ እንቅስቃሴም 
እየታየ እንደሚገኝ አቶ መሳይ ጠቁመዋል። ለዚህም በቅርቡ 
በተካሄደው 11ኛው የኢትዮጵያ ከ20 ዓመት በታች ወጣቶች 
አትሌቲክስ ቻምፒዮና የማዕከሉ ተሳትፎ አበረታች ውጤትና 
ጥሩ እንቅስቃሴን በማድረግ በወንዶች አንደኛ ደረጃን ይዞ 
ማጠናቀቁ አቶ መሳይ አንዱ ምሳሌ እንደሚሆን ያብራራሉ።  
በዚህም ተተኪ ስፖርተኞችን በትክክለኛ እድሜያቸው 
ተሳትፈው ተስፋ እንዲኖራቸው ማድረግ እንደሚቻል ማዕከሉ 
ማሳየቱን ያነሳሉ። 

ማዕከሉ የኢትዮጵያ አትሌቲክስ ብሔራዊ ቡድን 
ለሚያደርጋቸው አህጉራዊና አለም አቀፋዊ ውድድሮች ከመቶ 
የሚበልጡ አትሌቶችን ማስመረጥ መቻሉን እንደ አንድ ስኬት 

የጠቆሙት አቶ መሳይ፣ ሰልጣኞችን በተለያየ እድሜ እርከን 
መልምሎ ወደ ስልጠና የሚያስገባ ሲሆን በዚህም እድሜያቸው 
አስራ ሰባትና ከዚያ በታች የሆኑ አትሌቶችን  ለአራት ዓመታት 
ተገቢውን ስልጠና ከሰጠ በኋላ እንደሚያስመርቅ ያብራራሉ። 

ማዕከሉ በተለይም በአጭር ርቀትና በሜዳ ተግባራት 
ውድድሮች ላይ በአህጉር ደረጃ ያለውን ሰፊ ርቀት ለማጥበብ 
በርካታ ስራዎችን እየሰራ ይገኛል። በዚህም መሰረት በአህጉር 
አቀፍ ከሃያ ዓመት በታች ውድድር ላይ ሜዳሊያ በማስመዝገብ 
ጭምር ማጠናቀቅ የቻሉ አትሌቶችን ማፍራቱ እንደ ጥሩ 
ጅምር ሊጠቀስ እንደሚችል ያምናሉ። 

ማዕከሉ ለዚህ አበረታች ውጤት የበቃበትን ምክንያት 
አቶ መሳይ ሲያስረዱ፣  በነዚህ ውስን ውድድሮች ላይ ትኩረት 
አድርጎ ከመስራት ባለፈ እምቅ አቅም ባለባቸው ስፍራዎች ላይ 
በትኩረት በመሰራቱ  እንደሆነ አስረድቷል።

በተረፈ ቴክኒክ ላይ ትኩረት አድርጎ መስራት በመቻሉ 
ውጤታማ መሆን እንደተቻለ ያስረዱ ሲሆን፣ በአጠቃላይ 
በሜዳ ተግባርም ይሁን አጭር ርቀት ከሌሎች አገራት አንፃር 
ያለውን ክፍተት ለማጥበብ በደንብ መስራት እንደሚያስፈልግ 
ጠቁመዋል።  “ይህንን ስናደርግ ስራው ድካም ይኖረዋል። 
ግን ትኩረት በመስጠት መሰራት ስላለበት ያንን እናደርጋለን” 
ሲሉም አክለዋል።  

“እኛ ተተኪ ስፖርተኞችን ለማፍራት እንሰራለን፣ ነገር 
ግን ከኛ ጋር የዛሬ ስድስትና ሰባት ዓመት የወጡ ልጆች 
ክለቦች መልሰው ሲያሳትፏቸው አይተናል፣ ይሄ ነገር ለማንም 
የማይጠቅምና ወጣቱንና ታዳጊውን ወደላይ እንዲመጣ 
አያደርግም›› ያሉት አቶ መሳይ የማሰልጠኛ ማዕከሉ አንዱ 
ፈተና አትሌቶቹ በተለያዩ ውድድሮች ከእድሜ ከሚበልጣቸው 
ስፖርተኞች ጋር ለመፎካከር መገደዳቸው መሆኑን ጠቁመዋል። 
በዚህ ረገድ በቅርቡ በተካሄደው ከ20 ዓመት በታች ቻምፒዮና 
ፌዴሬሽኑ በእድሜ ተገቢነት ዙሪያ የወሰደው እርምጃ 
አበረታች እንደሆነና መቀጠል እንደሚገባው ገልፀዋል። 

ጥሩነሽ ዲባባ ማሰልጠኛ ማዕከል በጥሩ መሰረተ ልማት ብቁና ተተኪ አትሌቶችን እያፈራ ይገኛል

